
ՎԵՐՋԱԲԱՆԻ ՓՈԽԱՐԵՆ
Գևորգ Տեր-Գաբրիելյան - Գայանե Հովակիմյան 

ԲՌ­ՆՈՒԹ­ՅԱՆ ՄՇԱ­ԿՈՒՅ­ԹԸ. ԳՈ­ՂԱ­ԿԱ­ՆՈՒԹ­ՅՈՒՆ ԵՎ­
ՀԱ­ՐԱ­ԿԻՑ ԵՐ­ԵՎՈՒՅԹ­ՆԵՐ. ՀԵՏ­ԽՈՐՀՐ­ԴԱ­ՅԻՆ ՓՈՒ­ԼԻ 
Ա­ՎԱՐ­ՏԸ ՀԱ­ՅԱՍ­ՏԱ­ՆՈՒՄ. ԶՐՈՒՅՑ

Մաս ա­ռա­ջին

Գա­յա­նե Հո­վա­կիմ­յան (ԳՀ).- Խնդ­րեմ՝ ներ­կա­յա­նաք. մի փոքր 
ձեր մա­սին, առն­չութ­յու­նը խնդրին, մաս­նա­գի­տա­կան գոր­
ծու­նեութ­յուն…

Գ­ևորգ Տեր-­Գաբ­րիել­յան (ԳՏԳ).- Իմ հիմ­նա­կան ինք­նութ­յունն 
ար­ձա­կա­գիր լի­նելն է: Ծն­ված լի­նե­լով 1964 թվա­կա­նին Եր­
ևա­նի կենտ­րո­նում՝ ար­դեն հա­սուն տա­րի­քում եմ ան­ցել Ան­
կա­խութ­յուն և լավ տեղ­յակ եմ այդ ամ­բողջ պատ­մութ­յու­նից: 
Տասն­չորս տա­րի՝ 1993-ից մինչև 2007 թի­վը, ես ապ­րել եմ 
ոչ Հա­յաս­տա­նում: Վեց երկ­րում, ո­րից ա­մե­նա­խո­շոր մա­սը՝ 
յոթ տա­րի, Բ­րի­տա­նիա­յում, և­ ու­սում­նա­սի­րել եմ սո­ցիալ-քա­
ղա­քա­կան և­ ի­րա­վա­կան փի­լի­սո­փա­յութ­յան մո­տե­ցում­նե­
րը: Ա­ռա­ջին մաս­նա­գի­տութ­յամբ լեզ­վա­բան եմ՝ թուր­քա­գետ: 
2007 թվա­կա­նից վե­րա­դար­ձա Հա­յաս­տան՝ աշ­խա­տե­լու 
Եվ­րա­սիա հա­մա­գոր­ծակ­ցութ­յուն հիմ­նադ­րա­մում (ԵՀՀ), և­ 
աշ­խա­տան­քիս այս տա­սը տար­վա ըն­թաց­քը մեր թիմն ուղ­
ղոր­դում էի դե­պի մա­կեր­ևու­թա­յի­նից խոր­քա­յին վեր­լու­ծութ­
յուն­ներ ա­նե­լուն: Մա­կեր­ևու­թա­յի­նը՝ սե­մի­նար, թրեյ­նինգ և­ 
այլն, այդ ա­մե­նը, ին­չով որ, ինչ­պես ար­հա­մար­հե­լով ա­սում 

են, այս­պես կոչ­ված, «գրան­տա­կեր­ներն» են զբաղ­վում, մենք 
կա­մաց-կա­մաց ի­րոք լրջաց­րինք. բա­նակ­ցե­լով մեր դրա­մաշ­
նոր­հա­տու­նե­րի հետ և­ ընդգր­կե­լով դրա­մաշ­նոր­հա­ռու­նե­րին՝ 
գնա­ցինք այն ուղ­ղութ­յամբ, որ լրջո­րեն շո­շա­փենք այն հար­
ցե­րը, ո­րոնք այս հա­սա­րա­կութ­յան հիմ­նա­հար­ցե­րից են: 

Դա դժվար է, ո­րով­հետև դրան սո­վո­րա­բար պատ­րաստ չեն: 
Բայց շատ կար­ևոր ի­րա­դար­ձութ­յուն էր Ապ­րիլ­յան՝ 2018 
թվի հե­ղա­փո­խութ­յու­նը, ո­րը շատ բան փո­խեց, նոր հնա­րա­
վո­րութ­յուն­ներ ստեղ­ծեց, և­ այն, ին­չը մենք հա­ճախ ա­սում 
էինք որ­պես «մար­գի­նալ», լու­սանց­քա­յին ինչ-որ դիս­կուրս, 
մի շարք դեպ­քե­րում դար­ձավ հան­րա­յին դիս­կուրս: Ե­թե ոչ 
մեյնսթ­րիմ, ե­թե ոչ, այս­պես ա­սեմ, դո­մի­նանտ դիս­կուրս, 
ա­պա մեյնսթ­րի­մի մեջ է ար­դեն, հա­մա­հա­վա­սար դիս­կուրս է՝ 
այլ դիս­կուրս­նե­րի կող­քին: 

Դ­րա դրսևո­րում­նե­րից մե­կը Նի­կոլ Փա­շին­յա­նի ե­լույթն էր 
Ս­տե­փա­նա­կեր­տում, երբ նա իր այդ ի­դեա­լա­կան տես­լա­
կանն ա­սե­լուց հե­տո՝ 5 մի­լիոն մարդ և­ այլն, ան­ցավ մե­թո­
դա­բա­նա­կան և­ ար­ժե­քա­յին խնդիր­նե­րին: Կետ հա­մար 1-ը 
բռնութ­յան բա­ցա­սումն էր, որն ամ­բող­ջութ­յամբ հա­մա­պա­
տաս­խա­նում է և՛ իմ, և՛ մեր կազ­մա­կեր­պութ­յան գոր­ծու­
նեութ­յա­նը և ն­պա­տա­կադ­րում­նե­րին, և­ ո­րի մեջ մտնում է 
նաև այս թե­ման: Այս­քա­նով, եր­ևի, նա­խա­բանս ա­վար­տեմ:

ԳՀ.- Շատ լավ: Ե­թե մենք թե­մա­յի մեջ չլի­նեինք, ես շատ ու­րիշ 
հար­ցեր կտա­յի, բայց հի­մա չեմ տա… 

ԳՏԳ.- Խնդ­րեմ, երբ ու­զեք…

ԳՀ.- …քա­նի որ շատ հե­տաքր­քիր է նաև այդ վե­րա­դար­ձը, և 
մ­յու­սը՝ գրո­ղի ինք­նութ­յան հար­ցը:

Բռ­նութ­յան և ք­րեա­կան մշա­կույ­թի այդ կա­պը շատ հա­ճախ 
այդ­պես չի ներ­կա­յաց­վում,- հա­մե­նայն դեպս մենք դա՝ այդ 
կա­պը, չենք տես­նում,- բայց, բնա­կա­նա­բար, դա կա, և դա 
շատ խոր­քա­յին է, և­ որ­պես­զի հաս­կա­նանք, ի­հար­կե, պետք 
է գանք ա­վե­լի պատ­մա­կան այդ մո­տեց­մամբ, թե, ի վեր­ջո, 

քրեա­կան են­թամ­շա­կույ­թը ինչ­պե՛ս է ձևա­վոր­վել: Մա­նա­
վանդ որ դուք ապ­րել եք այդ հա­սա­րա­կար­գում, և փաս­տե՜ր 
կամ գրքե՜ր կամ ապ­րում­ներ կամ վե­րապ­րում­նե՜ր. այդ 
«տա­րո­ղութ­յու­նը» կրող եք… 

Ըստ ձեզ՝ ընդ­հան­րա­պես, ինչ­պե՞ս ձևա­վոր­վեց, ԽՍՀՄ-ը ինչ­
պե՞ս ստեղ­ծեց այդ հա­մա­կար­գը, ին­չի՞ հա­մար ստեղ­ծեց, 
ի՞նչ նպա­տա­կով ստեղ­ծեց և­ ի՞նչ արդ­յունք ու­նե­ցավ: 

ԳՏԳ.- Ես ձեզ նախ ա­սեմ իմ անձ­նա­կան ապ­րում­նե­րը, վե­րա­
բեր­մուն­քը: Երբ ե­րեք տա­րե­կա­նում գնա­ցի ման­կա­պար­տեզ, 
ա­ռա­ջին ան­գամ հան­դի­պե­ցի կո­պիտ, բռնի դրսի աշ­խար­հին 
ու շատ զար­մա­ցած մնա­ցի այդ օր­վա­նից: Եվ հե­տո ամ­բողջ 
այդ ըն­թաց­քում՝ և՛ դպրո­ցում, և՛, գու­ցե, մի քիչ փոխ­ված 
ձևով՝ հա­մալ­սա­րա­նում, ես ա­նընդ­հատ այդ բռնի աշ­խար­հի 
ա­վե­լորդ դա­ժա­նութ­յու­նից, այդ ա­վե­լորդ բռնութ­յու­նից զար­
մա­ցած էի: 

Պի­տի ա­սեմ, որ այլ հա­սա­րա­կար­գե­րում, երբ ես շփվում էի 
այ­լազ­գի­նե­րի հետ, այն ժա­մա­նակ՝ ռուս­նե­րի (օ­րի­նակ, նախ­
ևա­ռաջ) կամ այլ հյու­սի­սա­յին ազ­գե­րի՝ մերձ­բալթ­նե­րի, չե­
խե­րի, սլո­վակ­նե­րի, բուլ­ղա­րա­ցի­նե­րի, բռնութ­յան մշա­կույ­թի 
ար­տա­քին՝ մա­կեր­ևու­թա­յին, գու­ցե, այն­պի­սի՛ դրսևոր­ման, 
ինչ­պի­սին տես­նում էի Եր­ևա­նի կենտ­րո­նի ման­կա­պար­տե­
զում՝ ե­րե­խա­նե­րի միջև, բա­կում՝ ե­րե­խա­նե­րի միջև, դպրո­
ցում՝ ե­րե­խա­նե­րի միջև, և հե­տո պա­տա­նի­նե­րի միջև հա­
մալ­սա­րա­նում՝ չէի հան­դի­պել: 

Եվ ես պա­տա­հա­բար չեմ ա­սում, որ դրսի ժո­ղո­վուրդ­նե­րի հետ 
շփվե­լիս տպա­վո­րութ­յունս, գու­ցե, մա­կեր­ևու­թա­յին էր, ո­րով­
հետև շատ հա­վա­նա­կան է, որ մար­դը շատ ա­վե­լի դա­ժան 
է ներք­նա­պես, բայց այդ­քան հա­խուռն կեր­պով չի ար­տա­
հայ­տում իր այդ կոպ­տութ­յու­նը, ան­դաս­տիա­րա­կութ­յու­նը, 
անգ­րա­գի­տութ­յու­նը և, ընդ­հա­կա­ռա­կը, վեր դա­սե­լը ո­րո­շա­
կի բար­քեր, ո­րո­շա­կի լե­զու և­ ո­րո­շա­կի ար­ժեք­ներ, ո­րոնք բա­
ցար­ձա­կա­պես կապ չու­նեն նոր­մալ, բնա­կան, մարդ­կա­յին 
հա­րա­բե­րութ­յուն­նե­րի հետ: 

Եվ ինձ հա­մար դա, ի­հար­կե, մեծ ա­նակն­կալ էր այդ ժա­մա­
նակ: Ես այդ մա­սին նույ­նիսկ ո­րոշ պատմ­վածք­ներ ու­նեմ 
գրած249, ի­հար­կե, շատ հե­տո:

Եվ հե­տո ես սկսե­ցի ու­սում­նա­սի­րել, չեմ ա­սի, որ պրո­ֆե­սիո­
նալ կեր­պով՝ հենց այս թե­ման, բայց՝ ընդ­հան­րա­պե՛ս սո­ցիա­
լա­կան և քա­ղա­քա­գի­տա­կան տե­սութ­յուն­նե­րը, փի­լի­սո­փա­
յութ­յու­նը ա­մե­նա­տար­բեր աս­պա­րեզ­նե­րում: Եվ ար­դեն ձեռք 
բե­րե­ցի նաև հա­յացք դե­պի այն, ին­չի մա­սին դուք հարց տվե­
ցիք` ԽՍՀՄ-ի պատ­մութ­յան կա­պը բռնութ­յան խնդրին: 

Եվ իմ տպա­վո­րութ­յամբ (շատ պրի­մի­տիվ և, ի­հար­կե, սի­րո­
ղա­կան մա­կար­դա­կով) այս­պե՛ս է ե­ղել պատ­մութ­յու­նը: 

Հետ­քը գո­ղա­կան կամ «բլատ­նոյ» մշա­կույ­թի՝ որ­պես այդ­պի­
սին, ես ան­ձամբ հե­տա­զո­տել եմ մինչև 19-րդ դա­րի սկիզ­բը: 
Ցա­րա­կան Ռու­սաս­տա­նում մի հայտ­նի գող իր հի­շո­ղութ­յուն­
նե­րը գրեց, ո­րից հե­տո նա մա­հա­ցավ (սպան­վեց, ի­հար­կե): 
Կար­ևոր չէ հի­մա ո՛չ ա­նու­նը, ո՛չ գոր­ծի վեր­նա­գի­րը, բայց այդ 
հի­շո­ղութ­յուն­նե­րից ար­դեն պարզ էր, նախ՝ որ դա ձևա­վոր­
ված մշա­կույթ է, իր լեզ­վով (դե, եր­ևի, դա նաև բո­լոր մյուս 
մշա­կույթ­նե­րում էլ է այդ­պես ե­ղել. փակ մշա­կույթ է հան­ցա­
գործ­նե­րի, քրեա­կան­նե­րի), երկ­րորդ՝ որ դա խո­րա­պես սեր­
տա­ճած էր ար­դեն ոս­տի­կա­նութ­յան և գաղտ­նի գոր­ծա­կալ­
նե­րի հետ:

Այդ կա­պը՝ քրեա­կա­նի և­ օ­րի­նա­պահ­նե­րի միջև, շա՜տ խոր­
քա­յին է, է­լի պատ­մա­կան: Շատ պատ­ճառ­նե­րով այն պի­տի 
լի­նի: Ի­րար հետ­ևից ըն­կած­ներն ի­րար նման­վում են: «­Նու 
պա­գա­ձիի» գայլն ի վեր­ջո նա­պաս­տա­կին նման­վում է, և հա­
կա­ռա­կը: Մարդ ու կին, երբ եր­կար են ապ­րում միմ­յանց հետ, 
որ­քան էլ տար­բեր լի­նեին նախ­կի­նում, միմ­յանց նման­վում են 
կա­մաց-կա­մաց: Երբ մարդ շատ է ապ­րում այլ ցե­ղե­րի հետ, 

249. Օրինակ՝ «Աշխարհը մեծ», «Հրապարակ նկուղ» գրքից․ https://www.gtergab.
com/hy/news/books/square-cellar/182/ [դիտվել է 18.08.2020], կամ «Մարգարիտան 
ու­ Ք­րի­զա­նտ­են­նան», «Անաստված կինո թատրոն» գրքից. https://www.gtergab.
com/hy/news/prose/margarita-and-chrizantenna/30/ [դիտվել է 18.08.2020]:

https://www.gtergab.com/hy/news/prose/margarita-and-chrizantenna/30/
https://www.gtergab.com/hy/news/prose/margarita-and-chrizantenna/30/

նման­վում է նրանց, ա­սենք՝ սևե­րի հետ ապ­րող սպի­տա­կա­
մոր­թի մաշ­կի գույնն է թխա­նում, չի­նա­ցի­նե­րի հետ ապ­րո­ղի 
աչ­քե­րը մի քիչ չի­նա­կա­նի նման են դառ­նում. մարդս ա­դապ­
տաց­վող եր­ևույթ է:

Եվ այդ կոն­տեքս­տում նաև շատ ու­ժեղ ընդգծ­վում է միմ­յանց 
«քցե­լու» հա­կաար­ժե­քը, որն էլ հենց հիմքն է «սադ­րան­քի»՝ 
պրո­վո­կա­տո­րի, որն այդ­քան խոր­քա­յին դեր է կա­տա­րել ռու­
սա­կան մշա­կու­թա­յին տի­րույ­թում: Եվ պատ­մա­կա­նո­րեն՝ 
դա­վա­ճա­նի հա­կաար­ժե­քը մեր քա­ղա­քակր­թութ­յան հիմ­քում 
է, չէ՞. Հու­դան:

«­Սադ­րիչ» լի­նե­լը կամ մար­դուն սադ­րե­լը հե­տո դար­ձավ 
խորհր­դա­յին մշա­կույ­թի հիմ­քե­րից մե­կը. գուլագային «քա­
ղա­քակր­թութ­յու­նը» պի­տի «ի­ջեց­ներ» (опустить) որ­քան 
կա­րե­լի է շատ մարդ, և դ­րա լա­վա­գույն ձևե­րից էր՝ մարդ­
կանց գրան­ցել որ­պես չե­կա-էն­կա­վե­դե-կա­գե­բեի գոր­ծա­կալ, 
ո­րից հե­տո նրանք կա­րող էին սադ­րի­չի դեր կա­տա­րել ի­րենց 
շրջա­նակ­նե­րում, «վա­ռո­ղի», մյուս կող­մից՝ ի­րենք կարճ սան­
ձից էին կախ­ված ար­դեն, քա­նի որ կա­գե­բեն կա­րող էր ի­րենց 
սպառ­նալ, որ կբա­ցա­հայ­տի, որ կապ­ված են: Նույնն էլ՝ Գու­
լա­գի ներ­սում՝ գործ տվող­նե­րը: Դա՝ մի կապ:

«Ի­ջեց­նե­լը», «կզցնե­լը» հենց «բա­րի համ­բա­վի» ար­ժե­քին է 
առնչ­վում, խա­բե­լու և գո­ղա­նա­լու հա­կաար­ժեք­նե­րին. չէ՞ որ 
խա­բե­լը ճշմար­տութ­յուն գո­ղա­նալ է:

Ս­րան միա­ցավ «գործ տա­լու» ողջ հա­մա­կար­գը: Այս­տեղ 
կար­ևոր է հաս­կա­նալ հետև­յա­լը. օ­րի­նակ՝ Հ­րա­նուշ Խա­ռատ­
յա­նը հե­տա­զո­տել է և պն­դում է, որ Հա­յաս­տա­նում 20–30–
ա­կան­նե­րին քիչ մարդ է ի­րա­կա­նում «գործ տվել», այ­սինքն՝ 
«դո­նոս»՝ մատ­նա­թուղթ գրել ի­րենց ծա­նոթ­նե­րի և մեր­ձա­
վոր­նե­րի մա­սին: Մ­յուս կող­մից՝ մենք գի­տենք, որ, ա­սենք, էն­
կա­վե­դեի սպա­ներն ի­րենց կա­նանց էին նստեց­նում, որ­պես­
զի սրանք տրա­ֆա­րե­տով կազմ­ված մատ­նաթղ­թեր գրեին 
«դաս­տե­քով». ի՞նչ տար­բե­րութ­յուն: Սա նույն «ի­ջեց­ման» 
քա­ղա­քա­կա­նութ­յունն է: Նույն կերպ էլ՝ ե­թե գյու­ղա­պե­տը, 

ա­սենք, ո­րո­շում էր, որ այ­սին­չին Գու­լագ ու­ղար­կի, իսկ այ­
սին­չին խնա­յի, բուն հենց այդ­պի­սի «ընտ­րութ­յուն» կա­տա­
րե­լու կա­րի­քը, իշ­խի այդ­պի­սի գոր­ծա­ծու­մը՝ «­Սո­ֆիի ընտ­
րութ­յան» պես, այ­լա­սե­րող էր, «ի­ջեց­նող»: Մար­դուն այս 
կամ այն կերպ ընդգր­կում էին «օ­մեր­տա­յի» մեջ, ինչ­պես մա­
ֆիա­յում՝ երբ պի­տի սպա­նութ­յան մաս­նակ­ցես, որ ար­յամբ 
ներկ­վես, և­ այլևս չվա­խե­նան, որ կմատ­նես: Ինչ­պես Դոս­
տոևս­կին շատ էլ լավ նկա­րագ­րել էր «­Չար­քեր»-ում:

Այս ա­մենն ուղղ­ված էր նրան, որ ողջ ժո­ղո­վուր­դը «ի­ջեց­վի»: 
Դ­րա մե­խա­նիզմ­նե­րը՝ հենց «օխ­րան­կա­յին» գործ տվող­նե­րի 
վե­րա­բեր­յալ, ես տե­սել եմ լավ նկա­րագր­ված Ռո­ման Բա­լա­
յա­նի «­Ֆիլ­յոր» ֆիլ­մում՝ դեռ 1980-ա­կան­նե­րի երկ­րորդ կե­սում 
նկա­րա­հան­ված, ինչ­պես նաև վեր­ջերս հրա­պա­րակ­ված՝ 
Մի­խա­յիլ Զի­գա­րի գոր­ծում («­Կայս­րութ­յու­նը պի­տի մա­հա­
նա»)250՝ Գա­պո­նի, Մա­լի­նովս­կու և­ այլ պրո­վո­կա­տոր­նե­րի մա­
սին պատ­մող մա­սե­րում:

Այս ա­մե­նը կա­րե­լի է և­ ա­վե­լի հե­ռուն տա­նել՝ պատ­մութ­յան 
խոր­քե­րը՝ միջ­նա­դար­յան պատ­մութ­յուն, մինչև իսկ մեր քա­
ղա­քակր­թութ­յան սկիզ­բը՝ ար­ժեք­նե­րի հիմ­նադր­ման ի­մաս­
տով: 

Հա­ջորդ հանգր­վա­նը, իմ կար­ծի­քով, 19–րդ դա­րի Օ­դե­սա­յի 
և հ­րեա­նե­րի մշա­կույթն է: Օ­դե­սան մի­ջազ­գա­յին նա­վա­հան­
գիստ էր և, միև­նույն ժա­մա­նակ, այն քչա­քա­նակ մայ­րա­
քա­ղա­քա­յին սիրտ ու­նե­ցող քա­ղաք­նե­րից, որ­տեղ հրեա­նե­
րի ներ­կա­յութ­յու­նը թույ­լատր­ված էր. չէ՞ որ նրանք ապ­րում 
էին այդ «բնա­կեց­ման գո­տում». «բնա­կեց­ման գո­տի» կար, 
այ­սինքն՝ նրանք ի­րա­վունք չու­նեին ապ­րե­լու Մոսկ­վա­յում, 
Սանկտ Պե­տեր­բուր­գում, դե­պի ար­ևելք գնալ: Լի­նե­լով նա­
վա­հանգս­տա­յին և բազ­մամ­շա­կու­թա­յին քա­ղաք՝ Օ­դե­սան 
հա­տուկ նշա­նա­կութ­յուն ձեռք բե­րեց նաև որ­պես կրի­մի­նա­
լութ­յան կենտ­րոն: Իր սրամ­տութ­յան հետ միա­ձուլ­ված: 

250. Տե­՛ս նույն գործի գրախ­ոսականը. https://www.gtergab.com/ru/news/essay/
the-l­essons-of-history-russian/145/ [դիտվել է 18.08.2020]:

https://www.gtergab.com/ru/news/essay/the-lessons-of-history-russian/145/
https://www.gtergab.com/ru/news/essay/the-lessons-of-history-russian/145/

Եվ այդ մշա­կույ­թում ի­դիշ լե­զուն մեծ դեր սկսեց կա­տա­րել, 
ո­րով­հետև գաղտ­նի լե­զու էր պետք, և հա­ճախ գաղտ­նի լե­
զուն վերց­վում էր ի­դի­շի բա­ռե­րից: Գոր­ծած­վում էր, ա­սենք, 
խա­զա՝ տան փո­խա­րեն (хаза՝ house) և­ այլն: Хозяйство, 
хозяин-ն­ էլ է այդ ար­մա­տից, նույն կերպ, ինչ­պես որ, ա­սենք, 
eco-ն նույն­պես տուն է նշա­նա­կում, ու­րեմն՝ economica – տն­
տե­սութ­յուն, ecologia – տ­նա­բա­նութ­յուն:

Ու­րեմն ի­դի­շը՝ որ­պես գաղտ­նի լեզ­վի մա­տա­կա­րար: Եվ 
հրեա­կան գոր­ծո­նը. շատ ու շատ հար­գե­լի մարդ­կանց կող­
մից այդ շար­ժու­մը, որն ա­սում է. «Ե­թե, Ռու­սա­կան կայս­րութ­
յուն, դու ինձ մարդ չես հա­մա­րում, չես հար­գում, թույլ չես 
տա­լիս ապ­րել՝ ուր ու­զեմ, սո­վո­րել՝ ուր ու­զեմ, ես ի՞նչ պարտք 
ու­նեմ քո նկատ­մամբ. կդառ­նամ քրեա­կան կամ հե­ղա­փո­խա­
կան»: Եվ ոչ հրեա­նե­րը՝ նույն կերպ. «Ե­թե դուք մարդ­կանց 
չեք հար­գում, ճոր­տաց­նում էիք ու մինչև հի­մա էլ ճոր­տաց­
նում եք, թույլ չեք տա­լիս սո­վո­րել, ապ­րել՝ ուր ու­զեն, մենք 
ի՞նչ պարտք ու­նենք ձեր նկատ­մամբ»:

Հե­տո ար­դեն՝ 19-րդ դա­րի վեր­ջին, 20-րդ դա­րի սկզբին, ե­թե 
նա­յում ենք հե­ղա­փո­խա­կան շար­ժում­նե­րը և նախ­ևա­ռաջ՝ 
տե­ռո­րիս­տա­կան, է­սէ­ռա­կան, սո­ցիա­լիս­տա­կան խմբե­րի 
շար­ժում­նե­րը՝ նրանց գլխա­վոր թե­զե­րից մեկն այն էր, որ 
մար­դը կար­ևոր չէ, կա­րե­լի է մար­դուն զո­հա­բե­րել հա­նուն 
ար­դա­րութ­յան հա­մար պայ­քա­րի, մար­դու ի­րա­վունք­նե­րը 
կար­ևոր չեն, մար­դու սե­փա­կա­նութ­յու­նը կար­ևոր չէ: Նույն 
կերպ՝ ինչ­պես որ իշ­խի վե­րա­բեր­մունքն էր՝ բա­ցար­ձակ իշ­
խի, որն, իբր, աստ­ված տվել էր ինք­նա­կա­լին, սա էլ՝ ի­րե­նից 
է­մա­նաց­րել էր «ներքև»՝ տա­լով իր պա­մեշ­չիկ­նե­րին, ա­րիս­
տոկ­րա­տիա­յին, ազն­վա­կա­նութ­յա­նը և­ այլն:

Գի­տենք, որ բոլշ­ևիկ­նե­րը «էք­սե­րով» էին զբաղ­վում, հա՞, 
է­սէռ­նե­րը տե­ռո­րիզ­մով էին զբաղ­վում: Բ­նա­կան էր դա նույ­
նիսկ մինչև հե­ղա­փո­խութ­յու­նը: 

Դ­րա պատ­ճառն էլ կա, գրել եմ Զի­գա­րի գրքի մա­սին գրա­
խո­սութ­յանս մեջ, որ, ի­հար­կե, Ռու­սա­կան կայս­րութ­յու­նում 

մար­դու ար­ժե­քը թե­րագ­նա­հա­տե­լը խո­րա­պես կապ­ված էր 
ճոր­տա­տի­րա­կան կար­գե­րի տևա­կա­նութ­յան հետ:

Հե­ղա­փո­խա­կան­նե­րը նախ այդ մշա­կույ­թի մեջ թա­թախ­ված 
էին. որ մարդն ար­ժեք չու­նի: Այն էլ ինչ­պես էին թա­թախ­
ված. որ այ­սօր մարդն ար­ժեք չու­նի, իսկ վա­ղը՝ մար­դու բա­
րօ­րութ­յուն պի­տի վրա հաս­նի, և­ այդ վաղ­վա բա­րօ­րութ­յան 
հա­մար այ­սօր կա­րե­լի է այդ (չե­ղած) ար­ժե­քը զո­հա­բե­րել: 
Գ­րել եմ այդ մա­սին դեռ շա՜տ վա­ղուց251՝ «ար­ժա­նա­պատ­
վութ­յուն» ար­ժե­քի հա­ճախ բա­ցա­կա­յութ­յան մա­սին՝ ռու­սա­
կան մշա­կույ­թի իշ­խի տի­րույ­թում:

Դա, ի­հար­կե, հա­կա­սութ­յուն է, կոգ­նի­տիվ դի­սո­նանս՝ մար­
դուն շատ հա­տուկ. կոնկ­րետ այ­սօ­րը չգնա­հա­տել՝ հա­նուն 
աբստ­րակտ վաղ­վա: Այ­սօ­րը հա­մա­րել սևա­գիր, ոչ թե քո 
կոնկ­րետ կյան­քի կար­ևո­րա­գույն և միակ մաս: Թե ին­չու՛ դա 
այդ­պես ուժգ­նա­ցավ 19-րդ դա­րում, և թե ինչ­պե՛ս է դա հաղ­
թա­հար­վում՝ այլ խո­սակ­ցութ­յուն է: Իհարկե, դա կապված է 
ապաիշխանավորված լինելու հետ։

Երկ­րորդ՝ նրանք նաև հա­մա­րում էին, որ այն մար­դիկ, ո­րոնց 
կա­րե­լի է զո­հա­բե­րել և չ­հար­գել, ար­դեն ի­րենց ար­ժա­նա­
պատ­վութ­յու­նը գցել են, ոչն­չաց­րել, ար­դեն բա­րի համ­բավ 
չու­նեն: Իսկ ե­թե կող­քից մի եր­կու ան­մեղն էլ զո­հա­բեր­վեն 
հա­նուն «լու­սա­վոր ա­պա­գա­յի», խնդիր չկա: 

Բա­րի համ­բավ հաս­կա­ցութ­յունն այն­քան էր ար­դեն վար­կա­
բեկ­վել՝ երբ խոս­քը «պա­մեշ­չիկ­նե­րի», տի­րող իշ­խի մա­սին 
էր, որ հե­ղա­փո­խա­կան­նե­րը նրանց մար­դու տեղ չէին դնում, 
չէին կա­րող դնել:

Եվ միև­նույն ժա­մա­նակ, քա­նի որ դա տի­րող իշխն էր, իսկ տի­
րող իշխն իր մշա­կույթն էլ է պար­տադ­րում, հե­ղա­փո­խա­կան 
ե­րի­տա­սարդ­նե­րը նաև «բա­րի համ­բավ» հաս­կա­ցութ­յան 
ար­ժեքն ի­րենց իսկ նկատ­մամբ կաս­կա­ծի տակ էին առ­նում: 

251. Տե՛­ս Тер-Габриелян, Г. (1993), Эскиз истории идей. URL: https://www.gter­
gab.com/ru/news/media/a-sketch-of-the-history-of-ideas-1993-1994/20/ [последний 
просмотр: 18.08.2020].

https://www.gtergab.com/ru/news/media/a-sketch-of-the-history-of-ideas-1993-1994/20/
https://www.gtergab.com/ru/news/media/a-sketch-of-the-history-of-ideas-1993-1994/20/

Այ­սինքն՝ մո­դա­յիկ չէր այլևս այդ հաս­կա­ցութ­յու­նը, ինչ­պես 
որ մո­դա­յիկ չէր ե­կե­ղե­ցին, ո­րը, այդ տի­րող իշ­խին սա­տա­րե­
լով, կորց­րել էր ու­ղե­նի­շի, ուղ­ղութ­յուն տվո­ղի իր համ­բա­վը, 
իր կա­րո­ղութ­յու­նը (ե­թե ան­գամ երբ­ևէ ու­նե­ցել էր): Նից­շեն 
էր մո­դա­յիկ:

Այդ տվայ­տանք­նե­րի մա­սին լավ է գրել Դոս­տոևս­կին՝ նախ 
և­ ա­ռաջ «­Չար­քե­րը» վե­պում, բայց նաև՝ այլ գոր­ծե­րում. «Ե­
թե Աստ­ված չկա, ա­մեն ինչ թույ­լատ­րե­լի է»: Նա կողմ էր, որ 
Աստ­ված մնա որ­պես ու­ղե­նիշ, ու­ղե­ցույց: Սա­կայն Աստ­ծո 
գա­ղա­փա­րի թու­լաց­ման հետ մեկ­տեղ թու­լա­ցել էր նաև ա­վե­
լի աշ­խար­հիկ ար­ժե­քի գո­յութ­յու­նը՝ բա­րի համ­բա­վի:

Այ­սինքն՝ նա­խորդ բա­րո­յա­կան ար­ժեք­նե­րի հա­մա­կար­գը, հա­
րա­ցույ­ցը՝ պա­րա­դիգ­մը, թու­լա­նում էր: Մի մա­սի հա­մար դրա 
տե­ղը գի­տութ­յունն էր վերց­նում՝ ճա­նա­չո­ղութ­յու­նը, լու­սա­վո­
րութ­յու­նը, պրոգ­րե­սը՝ ա­ռա­ջըն­թա­ցը: Բայց գի­տութ­յունն էլ 
խնդիր ու­ներ. հե­տամ­նաց կղե­րա­կա­նութ­յու­նը թե ժո­ղո­վուր­
դը գի­տութ­յու­նը չէին կա­րող ըն­դու­նել իր հե­տա­զո­տա­կան 
լից­քով՝ ամ­բող­ջութ­յամբ. չէ՞ որ դա նշա­նա­կում էր լի­նել, է­լի, 
«հին բա­րո­յա­կա­նութ­յու­նից» դուրս. մար­դու սեք­սո­ւալ կյան­
քը հե­տա­զո­տել, մարդ­կանց վրա էքս­պե­րի­մենտ­ներ ա­նել: Եվ 
ո­րոշ գիտ­նա­կան­ներ, աշ­խար­հը ճա­նա­չե­լու ի­րենց պո­լե­միկ 
ե­ռան­դով տար­ված, հենց դրան էին կողմ:

Զուր չէ, որ գի­տութ­յան զար­գաց­ման հետ ծնվեց «Ֆ­րան­կենշ­
տեյ­նի» ժան­րը՝ «վա­խե­նա­լի» ֆան­տաս­տի­կա­յի, ո­րից հե­տո 
էլ՝ «սար­սա­փի»:

Իսկ նա­ցիզ­մի ժա­մա­նակ ար­դեն նաև նա­ցիս­տա­կան բժիշկ­
նե­րի էքս­պե­րի­մենտ­նե­րը ցույց տվե­ցին այդ ուղ­ղութ­յան սար­
սա­փե­լիութ­յու­նը, հե­տո՝ մի­ջու­կա­յին զեն­քի ստեղ­ծու­մը...

Հե­տո մարդ­կութ­յու­նը կամ նրա ա­ռա­ջա­տար մա­սը փոր­ձեց 
վե­րահս­կիչ հա­մա­կարգ ստեղ­ծել, գի­տութ­յան այդ «ան­բա­րո­
յա­կան» զար­գաց­ման դեմն առ­նել, այն կա­ռա­վա­րել...

Բայց վե­րա­դառ­նանք 19-րդ դա­րի երկ­րորդ կե­սին. նա­խորդ 

բա­րո­յա­կա­նութ­յան այդ հա­րա­ցույ­ցի կո­լապսն ինչ-որ չա­
փով ար­դեն հե­ղա­փո­խա­կան­նե­րին և, այս­պես ա­սած, 
«ա­նար­գե­լակ» գիտ­նա­կան­նե­րին մեր­ձեց­նում էր քրեա­կան 
աշ­խար­հի հետ: Շեր­լոկ Հոլմ­սի հա­կա­ռա­կոր­դի՝ Մո­րիար­տիի 
կեր­պա­րը պա­տա­հա­կան չէ:

Ո­րով­հետև քրեա­կան աշ­խարհն իր «փի­լի­սո­փա­յութ­յունն» 
ու­ներ: Նույ­նիսկ կա­րող ենք տես­նել, ա­սենք, Դի­քեն­սի մոտ 
ար­տա­ցոլ­ված՝ Օ­լի­վեր Թ­վիս­թի մա­սին վե­պում. գրպա­նա­
հատ­նե­րի ար­ժեք­նե­րը: 

Ք­րեա­կան աշ­խարհն ա­սում էր, որ, նախ՝ «­Մենք ու­նենք մեր 
սե­փա­կան կո­դեք­սը՝ է­թի­կա­յի և­ ար­ժա­նա­պատ­վութ­յան, որն 
այլ է, քան, այս­պես կոչ­ված, «ֆրա­յեր­նե­րի­նը» («ֆրա­յեր» 
բառն էլ է, հա՞, նույն ի­դի­շից՝ ա­զատ, free. նաև ա­սում են հի­
մա лох. այ­սինքն՝ մարդ, ո­րին «քցե­լը» ո­չինչ չար­ժի, քա­նի որ 
նա բլատ­նոյ չէ): Մենք ու­նենք մեր օ­րեն­քը»:

Երկ­րորդ՝ որ «­Մենք մար­դուն նույն կերպ չենք հար­գում, ինչ­
պես և կա­ռա­վա­րութ­յու­նը. մար­դը ոչն­չութ­յուն է, զրո է, նա ո՛չ 
ի­րա­վունք ու­նի սե­փա­կա­նութ­յան, ո՛չ ար­ժեք, որ ի­րեն հար­
գենք: Ն­րա՛­նը չէ սե­փա­կա­նութ­յու­նը. կա՛մ ու­ժե­ղինն է, կա՛մ 
հան­րա­յին է»: 

Այ­սինքն. «­Քա­նի որ հա­սա­րա­կութ­յունն ար­դար չէ, իսկ ար­դա­
րութ­յան բո­լոր կո­չե­րը գա­լիս են ա­նար­դար­նե­րից և­ այդ­պի­
սով ե­րես­պաշտ են ու ձև­ են, որ­պես­զի նրանք շա­րու­նա­կեն 
հա­սա­րա­կութ­յա­նը քա­մել, ու­րեմն, մենք էլ՝ քրեա­կան­ներս, ոչ 
մի կա­րիք չու­նենք են­թարկ­վե­լու ար­դա­րութ­յան այդ քա­րո­
զին, ո՛չ էլ հար­գե­լու այդ խղճուկ­նե­րին, ո­րոնք են­թարկ­վում 
են ու թույլ են տա­լիս, որ ի­րենց անխ­նա շա­հա­գոր­ծեն»: 

Ք­րեա­կան­ներն ի­րե՛նց օ­րենքն էին ստեղ­ծում, ի­րե՛նց բա­րո­
յա­կան կո­դեք­սը պար­տադ­րում՝ ի­րենց շրջա­նա­կում: Եվ քա­
նի որ նրանք օ­րեն­քից դուրս էին, չէ՞ որ մար­դը պի­տի ինչ-որ 
կերպ կոմ­պեն­սաց­նի իր ար­ժա­նա­պատ­վութ­յան ոտ­նա­հար­
վե­լը. ե­թե հա­սա­րա­կութ­յունն ի­րենց դուրս է մղել իր ներ­սից, 

նրանք է՛լ ա­վե­լի ուժգ­նո­րեն կստեղ­ծեն «ներ­քին օ­րենք»: 

Նույ­նիսկ բան­տի, էս­պես կոչ­ված, «գյոթ­նո­ցում» կան այդ­
պի­սի ներ­քին օ­րենք­ներ: Հենց որ մարդ­կանց հայ­տա­րա­րում 
են, որ նրանք դուրս են մղված «նոր­մա­լից, ըն­դուն­վա­ծից», 
նրանք է՛լ ա­վե­լի փու­թա­ջա­նո­րեն ի­րենց «նոր­մալն» են ստեղ­
ծում՝ «սո­վո­րա­կան», իբր «մեծ» «նոր­մա­լի» սահ­ման­նե­րից 
դուրս, նրան այլ, տա­րօ­րի­նակ կեր­պե­րով առնչ­վող:

Այդ­պես հիմք դրվեց նրան, ին­չը հե­տո դար­ձավ նույ­նիսկ 
գա­ղա­փա­րա­կան ա­ռու­մով խորհր­դա­յին ժա­մա­նակ ընդ­հա­
նուր մո­տե­ցում, և դա, այս­պես կոչ­ված, социально близкие 
- «սո­ցիա­լա­պես մո­տիկ­նե­րի» նկատ­մամբ քա­ղա­քա­կա­նութ­
յունն էր:

Ըստ դրա՝ քրեա­կան հան­ցա­գործ­նե­րը շատ ա­վե­լի մեղմ պա­
տիժ­ներ էին ստա­նում և շատ ա­վե­լի մեծ ար­տո­նութ­յուն­ներ 
ու­նեին Գու­լա­գում, քան քա­ղա­քա­կան­նե­րը: 

Մար­դու հան­դեպ հար­գան­քի և­ ար­ժա­նա­պատ­վութ­յան այդ 
խոր բա­ցա­կա­յութ­յու­նը, ո­րի խոր­քա­յին ար­տա­հայ­տու­մը 
գուլագային հա­մա­կարգն էր, կար­ծում եմ, սե­րում է նաև Ռու­
սաս­տա­նի ճոր­տա­տի­րա­կան կար­գե­րից, ինչ­պես ա­սա­ցի. 
ո­րով­հետև կա­րե­լի է նաև տես­նել, որ մար­դու ար­ժա­նա­պատ­
վութ­յան հան­դեպ հա­մե­մա­տա­բար ա­վե­լի մեծ հար­գանք կա 
այն շրջան­նե­րում, որ­տեղ չեն ե­ղել ճոր­տա­տի­րա­կան կար­
գեր. Ուկ­րաի­նա­յի արևմտ­յան շրջան­նե­րում կամ կա­զակ­նե­
րի շրջան­նե­րում, ո­րոնք փա­խել էին ճոր­տա­տի­րա­կան կար­
գե­րից շատ հա­ճախ, և­ ինչ­քան էլ դա­ժան լի­նեին, դա այլ 
կար­գի դա­ժա­նութ­յուն էր: 

Մար­դու հան­դեպ այդ վե­րա­բեր­մուն­քը ժա­ռանգ­վեց բոլ- 
շ­ևիկ­յան կու­սակ­ցութ­յան պա­րագ­լուխ­նե­րի կող­մից և­ ար­
տա­հայտ­վեց նրանց վե­րա­բեր­մուն­քում՝ ա­մեն ին­չի հան­դեպ: 

Այդ­պես սկսեց զար­գա­նալ խորհր­դա­յին հա­մա­կար­գը, որ­տեղ, 
նախ, քրեա­կան հան­ցա­գոր­ծը՝ գո­ղա­կա­նը, հա­մար­վում էր 
հա­մե­մա­տա­բար լավ բան, ա­վե­լի լավ, քան, այս­պես կոչ­ված, 

«դա­սա­կար­գա­յին թշնա­մին», երկ­րորդ՝ տնտե­սութ­յունն ամ­
բող­ջութ­յամբ դրված էր գուլագային ռել­սե­րի վրա, իսկ քա­նի 
որ մշա­կույ­թը կապ­ված է տնտե­սութ­յա­նը՝ ար­ժե­քա­յին, վար­
քա­յին մշա­կույ­թը կապ­ված է տնտե­սութ­յան տար­բե­րա­կին, 
ու­րեմն մշա­կույ­թը մեծ մա­սամբ հիմն­վեց գուլագային հո­գե­
բա­նութ­յան, ար­ժեք­նե­րի, վար­քի կա­նոն­նե­րի վրա: Ե­թե ոչ 
ամ­բող­ջութ­յամբ, ա­պա մշա­կույ­թի մի խո­շոր մա­սը:

Այս­պի­սով՝ քրեա­կա­նութ­յու­նը և խորհր­դա­յին մշա­կույ­թի 
մեյնսթ­րի­մը սկսե­ցին նույ­նա­նալ: Ք­րեա­կա­նութ­յու­նը ոչ թե շե­
ղում էր կամ բա­ցա­ռութ­յուն, ոչ թե են­թամ­շա­կույթ, այլ՝ մեյնսթ­
րի­մի յու­րա­հա­տուկ մաս, եր­բեմն՝ քո­ղարկ­ված, իսկ եր­բեմն 
մար­դիկ պար­զա­պես չէին էլ նկա­տում, որ ի­րենց վար­քը նույն 
քրեա­կա­նութ­յունն է, քա­նի որ չէին ու­զի, որ այդ­պես ե­ղած 
լի­ներ, և քա­նի որ մարդս, ինչ­պես ա­սա­ցի, շա՜տ ա­դապ­տաց­
վող կեն­դա­նի է: Ն­րանք չտես­նե­լու էին տա­լիս, ի­րենց ա­վե­լի 
հի­մա­րի տեղ էին դնում, քան կա­յին, որ­պես­զի չնկա­տեն, որ 
Գու­լա­գում ենք ապ­րում՝ մեկ, և­ որ ի­րենք բո­լո­րը, փաս­տո­
րեն, քրեա­կան մշա­կույ­թի կրող են՝ եր­կու:

Պետք է լավ հաս­կա­նալ, թե ո՛րն է որ­ևէ հա­մա­կար­գի ի­րա­
կան ա­տաղ­ձը: 

Ինձ հա­մար խորհր­դա­յին հա­մա­կար­գը հաս­կա­նա­լի դար­
ձավ շատ վաղ տա­րի­քում. Սոլ­ժե­նի­ցի­նի «Ար­խի­պե­լագ Գու­
լագ»-ը կար­դա­ցի, երբ մո­տա­վո­րա­պես 14-15 տա­րե­կան էի: 
Մե­րի Քո­չա­րից՝ Հ­րաչ­յա Քո­չա­րի դուստ­րից, ո­րը մայ­րի­կիս 
ըն­կե­րու­հին էր, մայ­րիկս եր­կու օ­րով վերց­րել էր եր­կու հաստ 
հա­տոր՝ ար­տա­սահ­մա­նում հրա­տա­րակ­ված, ԽՍՀՄ-ում՝ ար­
գել­ված, ի­հար­կե: Ցե­րեկ­նե­րը մայրս էր կար­դում, գի­շե­րը՝ ես, 
նրա­նից գրե­թե թա­քուն (նա, ի­հար­կե, գի­տեր, որ ես թա­քուն 
կար­դում եմ, բայց ար­դեն ո­չինչ ա­նել չէր կա­րող): 

Եվ դա ե­ղավ իմ կյան­քի ա­ռա­ջին ար­ժե­քա­յին հե­ղա­փո­խութ­
յու­նը: Ես վեր­ջա­պես հաս­կա­ցա, թե ինչն ին­չոց է: 

Մինչ այդ ես գի­տեի, որ ա­յո, մեր ըն­տա­նիքն էլ է տա­ռա­պել, 

ե­ղել են ստա­լին­յան բռնաճն­շում­ներ, 37 թիվ և­ այլն, սա­կայն 
մենք ապ­րում ենք քիչ թե շատ ար­դար հա­սա­րա­կութ­յու­նում, 
ո­րը շատ լավ ար­ժեք­ներ ու­նի, որ­տեղ պետք չէ, որ լի­նի մաս­
նա­վոր սե­փա­կա­նութ­յուն, որ­տեղ մենք բո­լորս լա­վին, նո­րին 
և լու­սա­վոր ա­պա­գա­յին ենք միտ­ված, և կան լի­քը սխալ­ներ, 
բայց, ընդ­հա­նուր առ­մամբ, մենք բա­րի, լավ, ճիշտ հա­սա­րա­
կութ­յու­նում ենք ապ­րում, որն այդ­քան բան է կա­ռու­ցել Հա­
յաս­տա­նում, և մենք պի­տի շա­րու­նա­կենք կա­ռու­ցել:

Այ­սինքն՝ այն ա­նար­դա­րութ­յու­նը, ան­մարդ­կայ­նութ­յու­նը, 
ո­րին ես էի հան­դի­պում իմ կարճ­լիկ կյան­քում, թվում էր՝ մաս­
նա­վոր էր, սխալ, իսկ հա­սա­րա­կութ­յան մեծ քրեա­կա­նութ­
յու­նը, իշ­խի քրեա­կա­նութ­յու­նը՝ ան­ցած-գնա­ցած բան կամ, 
ե­թե հի­մա պա­տա­հեր, ա­ռան­ձին դեպք ընդ­հա­նուր ար­դար և 
ճիշտ մարդ­կա­յին հա­մա­կար­գում: Իմ մաս­նա­վոր ան­բախտ 
ճա­կա­տա­գիրն էր՝ բռի­նե­րի և բ­ռի­նե­րի մշա­կույ­թի հան­դի­
պելս ա­մեն քայ­լա­փո­խին: Կող­քի դպրո­ցում դա, գու­ցեև, 
չկար, միայն իմ դպրո­ցում էր. բախտս չէր բե­րել: Այդ­պես էր 
ինձ թվում մինչ Սոլ­ժե­նի­ցին կար­դա­լը:

Սոլ­ժե­նի­ցի­նի գոր­ծը կար­դա­լով ես հաս­կա­ցա, թե ի­րա­կա­
նու՛մ այդ իմ այ­նօր­վա հա­սա­րա­կութ­յան ա­տաղձն ինչն էր: 

Այն գո­յութ­յուն ու­ներ ստրկա­տի­րա­կան ու­ժի վրա հեն­ված լի­
նե­լու շնոր­հիվ: Ստ­րուկ­նե­րը Գու­լա­գի բա­զում, մի­լիո­նա­վոր 
զո­հերն էին, մա­հով զոհ­ված­նե­րը թե պար­զա­պես այդ հա­
մա­կար­գով ան­ցած­նե­րը և բո­լոր-բո­լո­րը, ո­րոնք ինչ-որ կերպ 
առնչ­վել էին այդ հա­մա­կար­գին, իսկ դա նշա­նա­կում էր՝ ողջ 
խորհր­դա­յին ժո­ղո­վուր­դը:

«­Մար­գա­րի­տան և Ք­րի­զան­տեն­նան» պատմ­վածքս շա­րու­
նա­կութ­յուն ու­նի, ո­րը դուրս է մնա­ցել գրված­քից:

Երբ Բ­րուն­գիլդ­յանն ա­սում է, որ «­Պե­տութ­յունն ուժ է շա­հա­
գոր­ծող­նե­րի ձեռ­քին՝ շա­հա­գործ­վող­նե­րին հնա­զանդ պա­
հե­լու հա­մար, ուժ է իշ­խող­նե­րի ձեռ­քին՝ իշխ­վող­նե­րին հնա­
զանդ պա­հե­լու հա­մար», ես՝ միա­միտ գե­րա­զան­ցիկս, ձեռք 
եմ բարձ­րաց­նում:

Նա ա­սում է. «­Գի­տեմ, դու ու­զում ես հարց­նել՝ ե­թե մեր հա­
սա­րա­կութ­յու­նում շա­հա­գործ­վող­ներ չկան, ե­թե մեզ մոտ ժո­
ղո­վուրդն է իշ­խա­նութ­յու­նը, ա­պա ու՞մ է շա­հա­գոր­ծում մեր 
պե­տութ­յու­նը, ու՞մ վրա է իշ­խում: Միա­միտ հարց. չէ՞ որ մեզ 
մոտ կան հան­ցա­գործ­ներ, ո­րոնք բան­տե­րում են նստած. 
հենց նրա՛նց է իշ­խում և շա­հա­գոր­ծում մեր պե­տութ­յու­նը»:

Ես մտքումս ա­սա­ցի. «­Բայց չէ՞ որ նրանք քիչ են՝ բան­տե­րում 
նստած­նե­րը. գլու­խը, ստաց­վում է, շա՜տ ա­վե­լի մեծ է, քան 
մար­մի՞­նը»: Բայց ո­րո­շե­ցի լռել, չվի­ճել:

Այն ժա­մա­նակ ես չէի կա­րող տի­կին («ըն­կեր») «­Մար­գա­րի­տա 
Բ­րուն­գիլդ­յա­նի» ա­սա­ծի տար­տա­րո­սը հաս­կա­նալ. նա ե­ղել էր 
Գու­լա­գում և լավ գի­տեր, որ շա­հա­գործ­վող­ներն ու իշխ­վող­
նե­րը մեր հա­սա­րա­կութ­յու­նում բնավ էլ քիչ չեն: Իր «գյո­րա»՝ 
նա իր ի­մա­ցածն էր բա­ցատ­րում խորհր­դա­յին գա­ղա­փա­
րա­խո­սութ­յան սահ­մա­նած «պե­տութ­յուն» հաս­կա­ցութ­յան 
էութ­յան մա­սին:

Ստ­րուկ­նե­րը Գու­լա­գում ձրի աշ­խա­տանք էին կա­տա­րում՝ 
վատ ո­րա­կի:

Մեկ օ­րի­նակ ստրկա­տի­րութ­յան ոչ է­ֆեկ­տի­վութ­յան վե­րա­
բեր­յալ, ո­րը մայ­րիկս էր պատ­մում խորհր­դա­յին ժա­մա­նա­կի 
մի մի­նիստ­րի օգ­նա­կա­նի մա­սին: Սա ա­տե­լով ա­տում էր իր 
մի­նիստ­րին: Երբ մի­նիստրն ա­սում էր՝ «Գ­նա մի բա­ժակ ջուր 
բեր», նա գնում էր զու­գա­րան, ջու­րը լցնում էր, հե­տո թքում 
էր մե­ջը, մա­տով լա՜վ խառ­նում էր, հե­տո բե­րում էր, բա­ժա­կը 
տա­լիս էր այդ մի­նիստ­րին: 

Սա դա­սա­կան օ­րի­նակ է:

Ստր­կա­տի­րա­կան աշ­խա­տանքն այդ­պի­սին է. այն խաբ­
կանք է, ար­հա­մար­հանք և­ ան­պատ­վութ­յուն՝ նաև ստրկա­
տի­րոջ հան­դեպ:

Ես մի տեղ ա­րել եմ «տուֆ­տա» բա­ռի վեր­լու­ծութ­յու­նը, ո­րը 
հենց այդ վատ ո­րա­կի հիմ­քի մա­սին է: Եվ այն­պի­սի հաս­
կա­ցութ­յուն­ներ, ինչ­պես «խալ­տու­րա», «գռդոն», «տուֆ­

տա»252, ո­րոնք նույն թե­զաու­րու­սի հաս­կա­ցութ­յուն­ներ են, 
Խորհր­դա­յին Միութ­յան, այս­պես ա­սած, հիմ­նա­քա­րա­յին, 
գլխա­վոր հաս­կա­ցութ­յուն­նե­րից էին: 

Եվ երբ ես հաս­կա­ցա, թե Խորհր­դա­յին Միութ­յան քաղտն­տե­
սութ­յունն ի­րա­կա­նում ին­չի՛ վրա է հիմն­ված, բնա­կա­նա­բար, 
շատ բա­ներ սկսե­ցի հաս­կա­նալ նաև մշա­կու­թա­յին և­ են­
թամ­շա­կու­թա­յին այդ վար­քա­յին եր­ևույթ­նե­րի վե­րա­բեր­յալ: 

Ե­թե ու­զեք՝ «տուֆ­տա»-ի մա­սին կա­րող եմ պատ­մել:

ԳՀ.- Հա, հե­տաքր­քիր կլի­նի:

ԳՏԳ.- Ու­րեմն՝ «տուֆ­տա»-ն նույն ար­մա­տից է, ինչ «տուֆ»-ը: 
Ն­շա­նա­կում է ծա­կոտ­կեն և հա­մե­մա­տա­բար փա­փուկ մի 
բան: «­Տաֆ­տա» բա­ռը գու­ցե լսած լի­նեք, նույն բառն է, կտո­
րին է վե­րա­բե­րում. գործ­ված­քի ո­րո­շա­կի տե­սա­կի, ո­րը հաստ 
է, փա­փուկ և ծա­կոտ­կեն: Օ­դե­սա­յի դեր­ձակ­ներն ա­սում էին 
«տուֆ­տա ա­նել» կամ «տաֆ­տա ա­նել». խոսքն այն մա­սին 
էր, որ երբ դու կա­րում ես «­Զին­գեր» կա­րի մե­քե­նա­յով շոր, 
ե­թե շո­րը չկա, դու տուֆ­տա՝ (տաֆ­տա) ես դնում այդ մե­քե­
նա­յի չոր, մե­տաղ­յա ներք­ևի մա­սին, որ­պես­զի ա­սե­ղը չդիպ­չի 
դրան, և չվ­նաս­վի: 

Այ­սինքն՝ երբ «տաֆ­տա ես ա­նում», դու холостoй, idle, այ­
սինքն՝ ա­նի­մաստ գործ ես ա­նում: Երբ նրանց աք­սո­րե­ցին, 
իսկ նրանց աք­սո­րե­ցին ա­ռա­ջին է­տապ­նե­րում, դեռ Սո­լով­կի 
կղզին, որն աք­սո­րի ա­ռա­ջին վայ­րե­րից էր, Գու­լագ, որ­պես 
այդ­պի­սին, չկար լրիվ ձևա­վոր­ված այդ ժա­մա­նակ՝ 21-22 
թվա­կան­նե­րին253, նրանք հաս­կա­ցան, որ գուլագային հա­մա­
կար­գում ապ­րե­լու միակ ձևը «տուֆ­տա ա­նելն» է, այ­սինքն՝ 
ձև թա­փել, թե գործ ես ա­նում, ի­րա­կա­նում չա­նել: 

252. Ես «տուֆտայի» թեզաուրուսի մեջ եմ ընդգրկում նաև հետևյալը. ֆուֆլո, 
«ֆառշ» («ֆալշ» բառից), ֆընդըխ, իմիտացիա, կամուֆլաժ, ադապտացիա, 
սիմուլակր, ֆեյք, կեղծ, ֆասադ, «Պոտյոմկինի գյուղ»:

253. Թեև Ալեքսանդր Յակովլևն ասում է, որ եթե 1918-ին բոլշևիկյան տեռորի­
քաղա­քա­կա­նության հրահանգով կար ընդամենը մի քսան հատ համակենտրո-
նացման ճամբար ստեղծած, ապա 1919-­ին արդեն ութսունից ավելի էին:



ԲՌՆՈՒԹՅԱՆ ՄՇԱԿՈՒՅԹԸ ՀԱՅԱՍՏԱՆՈՒՄ

315314

Եվ այդ­պես այդ բա­ռը մտավ այդ ամ­բողջ մեր մշա­կույ­թի մեջ: 

Հայտ­նի բան է, թե որ­քան ոչ է­ֆեկ­տիվ էր գուլագային ստրկա­
տի­րա­կան աշ­խա­տան­քը: Ա­սենք՝ հենց այդ Սո­լով­կիի ժո­ղո­
վուր­դը, և հե­տո՝ հա­վել­յալ զե­կեր254 փո­րե­ցին, այս­պես կոչ­
ված՝ Բե­լո­մոր-կա­նալ ջրանց­քը: Հե­տո Գոր­կին դրվա­տան­քով 
դա ներ­կա­յաց­րեց որ­պես փոխ­վող, վե­րա­դաս­տիա­րակ­վող 
բան­տարկ­յալ­նե­րի աշ­խա­տանք: 

Բայց այդ ջրանց­քը նա­վար­կե­լի չէր: Քիչ էին փո­րել, նավ չէր 
կա­րող անց­նել: Դա տուֆ­տա ար­ված գործ էր՝ վե­րա­դաս­նե­
րին զե­կու­ցե­լու հա­մար:

Եվ նույն «նախ­շը» մենք տես­նում ենք այ­սօր կամ ե­րեկ, երբ 
Հ­յու­սիս-հա­րավ մայ­րու­ղու կա­մուրջ­նե­րը՝ մի քա­նի կա­մուրջ, 
կա­ռուց­վում են այն­պես, որ տա­կով «ֆու­ռա» չի կա­րող անց­
նել: Ցածր է, և հե­տո պի­տի քանդ­վեն ու նո­րից կա­ռուց­վեն: 
Համ ա­րել ես, փող ստա­ցել, զե­կու­ցել, համ փո­ղը մի­ջից գո­
ղա­ցել, համ էլ նո­րից պի­տի քան­դես, փող ստա­նաս, մի մա­սը 
գո­ղա­նաս, հե­տո նո­րը սար­քես, փող ստա­նաս, է­լի մի մա­սը 
գո­ղա­նաս: Եվ այլն: Անս­պառ աղբ­յուր:

Ճիշտ ինչ­պես Բե­լո­մոր կա­նա­լը հե­տո պի­տի նո­րից փոր­վեր, 
որ գո­նե մա­սամբ դառ­նար նա­վար­կե­լի: 

Ո­րով­հետև ստրկա­տի­րա­կան աշ­խա­տան­քը, ի տար­բե­րութ­
յուն բուր­գե­րի, փա­րա­վո­նի ժա­մա­նակ­նե­րի մա­սին լե­գենդ­նե­
րի, սար­սա­փե­լի ոչ է­ֆեկ­տիվ է: 

Գու­ցե ա­ռաջ մի քիչ ա­վե­լի է­ֆեկ­տիվ է ե­ղել, բայց ինչ­քան 
մարդ­կութ­յան կրթութ­յան ցենզն ա­վե­լա­ցել է, ա­վե­լի ու ա­վե­լի 
ոչ է­ֆեկ­տիվ է դար­ձել: 

Ամ­բողջ Խորհր­դա­յին Միութ­յու­նը տուֆ­տա­յի վրա էր հիմն­
ված: Կա­մաց-կա­մաց՝ ա­վե­լի ու ա­վե­լի: Տուֆ­տա էր պլա­նա­յին 
է­կո­նո­մի­կան: Նույնիսկ ոչ գուլագային, ոչ ստրկատիրական 
աշխատանքի դեպքում տուֆտան պահպանվեց, դարձավ 

254. «Զեկ»-ի մասին տե՛ս հղում 14, (էջ 37)։

մշակույթ։ Որովհետև մարդն ապաիշխանավորված էր, իրեն 
պետության տերը չէր զգում 

Տուֆ­տա էին գրա­գո­ղութ­յան հի­ման վրա այդ բո­լոր դոկ­
տո­րա­կան դի­սեր­տա­ցիա­նե­րը, ո­րոնք պաշտ­պան­վում էին 
հատ­կա­պես ար­ևել­յան ժո­ղո­վուրդ­նե­րի ներ­կա­յա­ցու­ցիչ­նե­
րի կող­մից՝ Ադր­բե­ջան, Հ­յու­սի­սա­յին Կով­կաս, Ուզ­բեկս­տան, 
ընդ­հան­րա­պես Մի­ջին Ա­սիա: Այն­տեղ, բնա­կա­նա­բար, դա 
պար­զա­պես բե­յի ինչ-որ մի հա­վել­յալ, ա­ռանձ­նա­հա­տուկ 
նշան ու­նե­նա­լու ձև­ էր՝ գնել, թխել դի­սեր­տա­ցիան և ս­տա­նալ 
դոկ­տո­րի կո­չում: 

Խորհր­դա­յին ժա­մա­նակ­վա վեր­ջում դա շատ ընդ­լայն­վեց: Ես 
Մոսկ­վա­յում աս­պի­րան­տու­րա­յում էի 1985-1988-ին, այն­պես 
որ լավ տես­նում էի այդ ա­մե­նը, ընդ ո­րում՝ հենց ար­ևե­լա­
գի­տութ­յան գծով էի, այն­պես որ շա­տե­րին տե­սա այդ երկր­
նե­րից: Հա­յաս­տա­նում և Վ­րաս­տա­նում այդ քա­նա­կը՝ գրա­
գո­ղութ­յան և սուտ գի­տութ­յան, երկ­րորդ տե­ղում էր ԽՍՀՄ 
«ար­ևել­յան» մա­սի հա­մե­մատ: Ռու­սաս­տա­նում շա՜տ ա­վե­լի 
քիչ էր այն ժա­մա­նակ, իսկ հի­մա ե­թե տես­նենք, վեր­ջին 30 
տար­վա ըն­թաց­քում Ռու­սաս­տանն այդ ա­ռու­մով չեմ­պիոն 
է դար­ձել և բա­ցար­ձա­կա­պես հետ չի ընկ­նում ա­մե­նա­վեր­
ջին աֆ­րիկ­յան երկ­րից, որ­տեղ յու­րա­քանչ­յուր սպա ու­զում 
է նաև ա­կա­դե­մի­կո­սի կո­չում ու­նե­նալ, ճիշտ ինչ­պես որ ու­
զում է ա­պա­կու մի կտոր, որ­պես շքան­շան, դո­շին կպցնել: 
Այդ «կար­գո հո­գե­բա­նութ­յու­նը», ո­րի մա­սին շատ է աս­վել՝ 
«կար­գո կուլ­տը»255 և՛ շքան­շան­նե­րի հան­դեպ, և՛ կո­չում­նե­
րի, և՛ սո­ցիա­լա­կան հա­ջո­ղութ­յան այլ ատ­րի­բուտ­նե­րի, շատ 
տա­րած­ված է ա­մե­նա­հե­տամ­նաց հա­սա­րա­կութ­յուն­նե­րում. 
որ­քան ա­վե­լի հե­տամ­նաց, այն­քան ա­վե­լի տա­րած­ված:

Դա ար­խա­յիկ մտա­ծո­ղութ­յան256 վառ դրսևո­րում է, ին­չը 
քրեա­կան մշա­կույ­թին շատ հա­տուկ է. սե­րը դե­պի պա­րա­

255. Կարգո կուլտ. https://en.wikipedia.org/wiki/Cargo_cult [Accessed 18.08.2020].

256. Տե՛ս հետևյալ հաղորդումը. https://epfarmenia.am/hy/video/Archaic-thinking-
part2 [դիտվել­ է­ 1­8.08.2020]։

https://en.wikipedia.org/wiki/Cargo_cult
https://epfarmenia.am/hy/video/Archaic-thinking-part2
https://epfarmenia.am/hy/video/Archaic-thinking-part2

ֆեր­նա­լիա­ներ: Ինչ­պես որ «ա­բո­րի­գեն­ներն» էին վա­ճա­
ռում ի­րենց հո­ղը ա­պա­կու փայլփ­լուն կտոր­նե­րի դի­մաց: 
Ք­րեա­կան հո­գե­բա­նութ­յուն ու­նե­ցող­նե­րը, քա­նի որ ի­րենց 
կրթա­կան ցեն­զը սո­վո­րա­բար շատ ցածր է, աշ­խար­հի մա­
սին պատ­կե­րա­ցում­նե­րը՝ «մո­գա­կա­նա­ցած», ու­նեն նույն 
հա­կու­մը:

Մար­դիկ հնուց հակ­ված են, որ­պես ի­րենց ար­ժա­նիք­նե­րի 
գնա­հա­տում, ստա­նալ бирюльки` «ցպիկ­ներ», և դ­րա­նով 
հպար­տա­նալ: Դա էլ է «քցե­լու», «ընդգր­կե­լու» ձև՝ երբ հան­
ցա­վոր իշ­խը մե­դալ­ներ է բա­ժա­նում: Մենք տե­սանք, թե ինչ­
պես էր դա տե­ղի ու­նե­նում Հա­յաս­տա­նում. ար­ժա­նի մար­դիկ 
այդ «ցպիկ­նե­րը» ստա­նա­լիս պի­տի ո­րո­շեին․ եթե դրանք 
հանձն­վում են ա­նար­ժա­նի, բա­րի համ­բավ չու­նե­ցո­ղի կող­
մից, և­ այդ հանձ­նե­լը նույն­պես նրա և ն­րա թի­մի կող­մից է 
ո­րոշ­վել, դրանց «վե­րանձ­նա­յին» նշա­նա­կութ­յու­նը՝ այն, որ 
այդ մար­դը պի­տի, իբր, քեզ պարգևատրի «ազ­գի», «պե­
տութ­յան», «հա­սա­րա­կութ­յան» ա­նու­նից, պահ­պան­վու՞մ է, 
թե՞ վե­րա­նում: Մեծ մա­սը վերց­նում էր այդ «ցպիկ­նե­րը», թե­
կուզև տվայ­տանք­նե­րից հե­տո, հա­մա­րե­լով, որ տվողն ան­
ձը չէ, այլ՝ հան­րութ­յու­նը՝ ան­ձի ձե­ռամբ, թե­կուզև՝ ա­նար­ժան 
ան­ձի: Սա­կայն, ի­հար­կե, դրա մեջ կա խո՜­րը հա­կա­սութ­յուն. 
որ­տե­ղո՞վ է անց­նում չընտր­ված, ա­նար­ժան, իշ­խին ու­զուր­
պաց­րա­ծի մարմ­նի ո՞ր մա­սով է անց­նում այն, որ նա ներ­
կա­յաց­նում է եր­կիրդ, և­ ո՞ր մա­սով՝ այն, որ նա ստա­հակ է 
և հան­ցա­գործ: Ց­պիկն ա­նար­ժա­նից վերց­նե­լով և դո­շիդ կա­
խե­լով՝ արդ­յոք դու օ­մեր­տա­յի մաս չե՞ս դառ­նում, չե՞ս կոոպ­
տաց­վում հա­մա­կար­գի մեջ: Բա հե­տո նրան ինչ­պե՞ս քննա­
դա­տես, դա­տես... Հար­ցեր, հար­ցեր...

Ա­մե­րի­կա­յում, օ­րի­նակ, դա բիզ­նե­սի տե­սակ­նե­րից մեկն է: 
Մեզ էլ է հաս­նում եր­բեմն. միա­միտ մար­դը հան­կարծ նա­մակ 
է ստա­նում, որն ա­սում է. «­Դուք ընտր­վել եք Ն­յու Յոր­քի Ա­կա­
դե­միա­յի ան­դամ. ու­ղար­կեք քսան (հի­սուն, հար­յուր) դո­լար 
և կս­տա­նաք ան­դա­մութ­յան Ձեր հա­վաս­տա­գի­րը»: Եվ ի­րոք, 

ե­թե ու­ղար­կեն՝ կստա­նան, թեև Ն­յու Յոր­քի ա­կա­դե­միա չկա, 
բայց դե միա­միտն ու­րա­խա­նում է: Նույն կերպ՝ կան «աշ­
խար­հի քա­ղա­քա­ցու անձ­նագ­րեր», գի­նը՝ եր­կու հար­յուր 
դո­լար, ո­րոնց մեջ գրված է. «­Դուք ար­ժա­նա­ցաք աշ­խար­հի 
քա­ղա­քա­ցու կար­գա­վի­ճա­կի Ձեր ան­խոնջ գոր­ծու­նեութ­յան 
հա­մար»: Եվ փոքր տա­ռե­րով. «­Սույն անձ­նա­գի­րը գոր­ծում է 
բո­լոր այն երկր­նե­րում, ո­րոնք ըն­դու­նում են իր իս­կութ­յու­նը»: 
Խաբ­կանք էլ չկա, ի­րա­կա­նում: Ու­զում ես ցպիկ­նե­րով խաբ­
վել, պա­րապ հո­գիդ խնդաց­նել՝ խնդրեմ:

Սա­կայն գի­տութ­յու­նը դրա­նով զոհ­վում է, ե­թե ի­րա­կան հա­
մալ­սա­րանն ու ԲՈԿ-ն­ են այդ­պի­սի կո­չում­ներ շնոր­հում: Այդ 
բար­քը վերջ­նա­կա­նա­պես կլա­նեց ռու­սաս­տան­յան (և հա­
յաս­տան­յան էլ) հա­սա­րա­կութ­յունն ար­դեն ան­կա­խութ­յու­նից 
հե­տո, Սո­վե­տի փլվե­լուց հե­տո: 

Բայց խնդիրն ա­վե­լի բարդ է. գի­տա­կան կո­մու­նիզ­մի գա­ղա­
փա­րա­խո­սութ­յու­նը կո­չում­ներ էր շնոր­հում աջ և ձախ, այ­
սինքն՝ հիմ­քը՝ սուտ գի­տութ­յան դի­մաց ցպիկ ստա­նա­լու, 
ար­դեն դրված էր Սո­վե­տի սկզբից:

Երբ քա­ղա­քակր­թութ­յու­նը հա­սա­րա­կութ­յանդ գե­նե­րից ջնջել 
են՝ ա­պա­կու փայլփ­լուն կտո­րը գե­րա­դա­սում ես ա­դա­ման­
դից, մե­նակ թե դո­շիդ լի­նի, քեզ չխա­բես էլ՝ ու­րիշ­նե­րին կխա­
բես գու­ցե մի քիչ: «Ս­տից», «սու­տի» ճա­նա­չու­մը հա­սա­րա­
կութ­յան կող­մից գե­րա­դա­սում ես ի­րա­կան սո­ցիա­լա­կան 
հա­ջո­ղութ­յու­նից: Երբ քա­ղա­քակր­թութ­յու­նը հա­սա­րա­կութ­
յանդ գե­նե­րից ջնջել են, «իսկ ար­քան մերկ է» գո­ռա­ցող քիչ 
կլի­նի, լի­նի էլ՝ կջնջխենք:

ԳՀ.-  Կա՞ն ինչ-որ էթ­նիկ ա­ռանձ­նա­հատ­կութ­յուն­ներ այդ 
ա­ռու­մով: Այ­սինքն՝ սա «խորհր­դա­յինն» էր, բայց չենք հա­մե­
մա­տի, չէ՞, Էս­տո­նիան և Հա­յաս­տա­նը: 

ԳՏԳ.- Շատ պարզ պատ­ճա­ռով. Էս­տո­նիան, Լատ­վիան, Լիտ­
վան, ինչ­պես նաև Արևմտ­յան Ուկ­րաի­նան 20 տար­վա ան­
կա­խութ­յուն ու­նե­ցան ա­մե­նա­կար­ևոր ժա­մա­նա­կաշր­ջա­նում՝ 

1918-ից մինչև 1939-1940 թթ.: Դա այն­պի­սի լիցք տվեց, որ 
նրանք, բնա­կա­նա­բար, այդ­քան չէին կա­րող վա­րակ­վել, ինչ­
քան այդ նույն ժա­մա­նա­կաշր­ջա­նում Խորհր­դա­յին Միութ­յան 
այն մա­սե­րը, ո­րոնք ամ­բող­ջութ­յամբ այդ տա­րած­քի մեջ էին: 

Բայց պի­տի ճիշտ հաս­կա­նանք. այդ հա­մա­տա­րած գրա­գո­
ղութ­յան և տուֆ­տա­յի մի կար­ևոր պա­հը պի­տի հաշ­վի առ­
նենք: Ես չեմ ու­զի, որ ար­ևել­յան ժո­ղո­վուրդ­նե­րի մա­սին իմ 
ա­սածն ըն­կալ­վի որ­պես իմ կող­մից նրանց, այս­պես ա­սած, 
թա­քուն «տե­ղը դնե­լու» ինչ-որ ձև:

Ո­րով­հետև ի­րա­կա­նում դա ստրու­կի նույն ընդվ­զումն է տի­
րոջ, տի­րա­կա­լի դեմ: Այ­սինքն՝ ար­ևել­յան ժո­ղո­վուրդ­նե­րը 
չէին ըն­դու­նել այդ բար­քը, այդ հա­սա­րա­կա­կան կար­գը՝ լի­
ներ դա ցա­րա­կան Ռու­սաս­տան թե սո­ցիա­լիզմ: Ն­րանք հպա­
տակ­վել էին բռնի ու­ժով, ան­կախ նրա­նից՝ ա­վե­լի զար­գա­ցած 
էին թե ա­վե­լի պա­կաս, մինչ այդ պե­տութ­յուն ու­նեին թե ոչ: 

Դա շատ լավ եր­ևում է Հ­յու­սի­սա­յին Կով­կա­սի ժո­ղո­վուրդ­նե­րի 
դեպ­քում, օ­րի­նակ՝ չե­չեն­նե­րի: Ն­րանք ստիպ­ված հպա­տակ­
վել էին, մեծ մա­սամբ՝ սար­սա­փե­լի պա­տե­րազմ­նե­րից հե­տո: 

Ան­կախ նրա­նից, որ այդ mission civilisatrice-ը՝ «քա­ղա­
քակրթ­ման ա­ռա­քե­լութ­յու­նը», Ռու­սաս­տա­նը, ռու­սա­կան 
մշա­կույ­թը, իշ­խա­նա­կան «կենտ­րոնն» իր վրա էր վերց­րել 
այդ երկր­նե­րի հան­դեպ, ան­կախ նրա­նից, թե դա ի­րոք դրա­
կա՞ն դեր էր կա­տա­րում, թե՞ բա­ցա­սա­կան, ո­րով­հետև շատ 
դեպ­քե­րում դրա­կան կա­րող է դի­տարկ­վել, այ­բու­բեն տվեց 
շա­տե­րին, գրել-կար­դալ սո­վո­րեց­րեց և­ այլն, բայց դա գա­
լիս էր թշնա­մուց: Թշ­նա­մին հպա­տա­կեց­րել էր ժո­ղո­վուրդ­
նե­րին: 

Այդ պատ­ճա­ռով այդ տա­րածք­նե­րում խո­րա­պես պահ­պան­
վեց, այս­պես կոչ­ված, «ընդ­հա­նուր օ­րեն­քը»257, ո­րը տար­բեր­

257. Крикорова, Ж., Мельникова, Ж., Недолян, А. и Тер-Габриелян, Г. (ред.) 
(2003), Традиция разрешения конфликтов на Кавказе и методы институтов 
гражданского общества. URL: https://bit.ly/2LmBhHN [последний просмотр: 
18.07.2020].

վում է գրա­վոր օ­րեն­քից: «Ընդ­հա­նուր օ­րեն­քը», ա­սենք, ար­
յան վրե­ժի գո­յութ­յունն է: 

ԳՀ.- Այ­սինքն՝ պահ­պա­նե­ցին այն, ինչ որ ի­րենց հա­րա­զատ 
էր… 

ԳՏԳ.-  Ն­րանք ստիպ­ված պի­տի հպա­տակ­վեին օ­ֆի­ցիալ, 
վեր­ևից ե­կող «գրա­վոր» օ­րեն­քին, բայց որ­քան կա­րո­ղա­նում 
էին, պահ­պա­նում էին ի­րենց ա­վան­դա­կան պրակ­տի­կա­նե­
րը, հար­ցե­րը լու­ծե­լու ձևե­րը, հին հա­վա­տա­լիք­նե­րը և­ այլն:

Պետք է հաս­կա­նալ, որ Գու­լա­գի մշա­կույ­թը և գո­ղա­կա­նութ­
յան մշա­կույ­թը կազ­մա­վոր­վել են ար­ևել­յան այդ հոս­քի մեծ 
ազ­դե­ցութ­յամբ, այդ կով­կաս­յան՝ հյու­սի­սա­յին նախ­ևա­ռաջ, 
բայց կով­կաս­յան, նաև հա­րա­վա­յին, նաև հա­յե­րի, վրա­ցի­
նե­րի և մի­ջի­նա­սիա­կան ժո­ղո­վուրդ­նե­րի բար­քա­յին հոս­քից, 
նրանց ա­վան­դույթ­նե­րի ազ­դե­ցութ­յամբ: Ա­վան­դույթ, ո­րի 
էութ­յունն էր չհպա­տակ­վել այդ՝ «վեր­ևից» ե­կող և քան­դող 
ու­ժին: 

Ին­չը որ այն հա­մա­րում է ճշմա­րիտ, ե­թե նա՛ է այդ­պես հա­
մա­րո­ղը, ու­րեմն մենք հա­մա­ձայն չենք, ան­կախ նրա­նից՝ 
ճշմա­րիտ է թե ոչ:

Եվ դա, օ­րի­նակ, կա­րող է շատ հե­տաքր­քիր հե­տա­զո­տութ­
յուն լի­նել, ո­րով­հետև ռու­սե­րե­նում, ե­թե ռու­սա­կան հա­մա­
ցան­ցը նա­յենք, ա­պա և՛ ի­դի­շի ու գո­ղա­կան լեզ­վի փոխ­հա­
րա­բե­րութ­յուն­նե­րը, և՛ Օ­դե­սա­յի դե­րը ռու­սա­կան կրի­մի­նալ 
մշա­կույ­թի մեջ, և՛ մնա­ցած շատ ու շատ հար­ցեր բա­վա­կան 
հե­տա­զոտ­ված են: Կան հսկա­յա­կան բա­ռա­րան­ներ բո­լոր 
կրի­մի­նալ տեր­մին­նե­րի, նաև հայ­հո­յանք­նե­րի խոր­քա­յին հե­
տա­զո­տութ­յուն­ներ: Իսկ ար­ևել­յան մշա­կու­թա­յին հոս­քի վե­
րա­բեր­յալ քիչ են կամ պար­զա­պես չկան:

Գու­ցե դա ա­վե­լի դժվար է ֆիք­սե­լը, հե­տա­զո­տե­լը: Բայց գու­
ցեև, է­լի, կա մշա­կու­թա­յին պատ­ճառ: Ո­րով­հետև արևմտ­
յան մա­սի՝ հրեա­նե­րի, մերձ­բալթ­նե­րի, ուկ­րաի­նա­ցի­նե­րի 
մշա­կու­թա­յին ազ­դե­ցութ­յու­նը նկա­տե­լը, նույ­նիսկ հա­յե­րի 

կամ վրա­ցի­նե­րի, այս­պես ա­սած, «ցած­րաց­նող» հան­գա­
մանք չէ: Այն­քան «ցած­րաց­նող» հան­գա­մանք չէ են­թա­գի­
տակ­ցո­րեն վե­լի­կո­ռու­սո­րեն մտա­ծո­ղի հա­մար (ան­կախ իր 
էթ­նիկ պատ­կա­նե­լութ­յու­նից), որ­քան իբր «թեր­զար­գա­ցած» 
ար­ևել­յան ազ­դե­ցութ­յու­նը գի­տակ­ցե­լը: Հ­ռե­տո­րա­բա­նո­րեն՝ 
ա­սում են «մոն­ղոլ-թա­թա­րա­կան» ազ­դե­ցութ­յուն, բաց կոնկ­
րետ ա­ռան­ձին չե­չեն­նե­րի կամ ուզ­բեկ­նե­րի նշա­նա­կութ­յու­նը 
20–րդ դա­րի գո­ղա­կան մշա­կույ­թում, Գու­լա­գում և­ այլն գրե­թե 
չեն հե­տա­զո­տում:

«­Բամ­բա­կի» գոր­ծը՝ ամ­բողջ Կենտ­րո­նա­կան Ա­սիա­յի հսկա­
յա­կան կո­ռուպ­ցիոն սու­տի հա­մա­կար­գը, որ բա­ցա­հայտ­վեց 
(ռու­սա­ցած հայ Գդլ­յան ա­նու­նով քննի­չի մի­ջո­ցով) Խորհր­դա­
յին Միութ­յան կոր­ծա­նու­մից հինգ րո­պե պա­կաս, չի գի­տակց­
վում որ­պես Կենտ­րո­նա­կան Ա­սիա­յի բե­յե­րի և­ ողջ ժո­ղովր­դի 
հա­մա­ձայ­նութ­յուն՝ խե­ղե­լու իմ­պե­րիա­լիս­տա­կան Մոսկ­վա­յի 
կող­մից թե­լադր­ված-թե­լադր­վող կա­նոն­նե­րը և հար­մա­րեց­նե­
լու «մեր» ու­զա­ծին, ար­ժեք­նե­րին, հա­մա­կար­գին, ա­վան­դույ­
թին: Բամ­բակ հա­վա­քող­նե­րի ստրկութ­յու­նը չի հա­մար­վում 
Գու­լա­գի հա­մա­կար­գի ին­դուլ­գեն­ցիա ստա­ցած, իսկ վեր­ջինս՝ 
ար­ևել­յան ստրկա­տի­րութ­յու­նից ազդ­ված, այն ըն­դօ­րի­նա­
կած: «­Մա­ղա­րի­չը» «չմո­դեռ­նի­զաց­ված» հա­սա­րա­կութ­յուն­
նե­րում որ­պես բնա­կան եր­ևույթ չի գի­տակց­վում: 

Թուղթ եք ու­զում՝ կտանք, ձևա­կեր­պում եք ու­զում՝ կձևա­
կեր­պենք, բայց այս հա­մա­կար­գը մե­րը չէ, այն­պե՛ս ենք խա­
բե­լու ձեզ, այն­պե՛ս «տնգցնենք», որ հախ­նե­րիցդ գանք՝ մեզ 
գրա­վե­լու հա­մար, ան­կախ նրա­նից՝ լա՛վ բան էիք ու­զում 
բե­րած լի­նել, գրա­վե­լով, թե՝ վատ բան: 

Ու­զում էիք, որ մենք դառ­նանք դուք, սա­կայն դուք կդառ­
նաք մենք: Ձեր բո­լոր «լավ» գա­ղա­փար­նե­րը կսնան­կաց­
նենք՝ ի­մաս­տազր­կե­լով, կվե­րա­դարձ­նենք, կվե­րա­կեն­դա­
նաց­նենք մեր հին ձևե­րը՝ ձեր նոր շո­րե­րի մեջ փա­թա­թած:

Այ­սօր­վա պու­տին­յան հա­մա­կար­գի և­ այլ ավ­տո­րի­տար հա­

սա­րա­կար­գե­րի «լե­գիզ­մը»258, ինչ­պես նաև մեր նա­խորդ՝ ռո­
բա­սեր­ժա­կա­նի, այս նույն եր­ևույ­թի ար­տա­հայ­տութ­յունն են: 
Без бумажки ты букашка, а с бумажкой - человек:

Կով­կաս­յան կամ, օ­րի­նակ, թա­թար լի­նի թե ուդ­մուրտ թե մի­
ջի­նա­սիա­կան՝ ուզ­բեկ և­ այլն, այդ ցե­ղախմ­բե­րի և­ ազ­գե­րի 
ա­վան­դույթ­նե­րի և մ­շա­կույ­թի ազ­դե­ցութ­յու­նը գուլագային 
մշա­կույ­թի և­ ընդ­հան­րա­պես Խորհր­դա­յին Միութ­յան մշա­
կույ­թի ձևա­վոր­ման վրա շատ քիչ է հե­տա­զոտ­ված: 

Մինչ­դեռ հի­մա Ռու­սաս­տա­նում դա լրիվ հաղ­թա­նա­կող բար­
քեր են: Ա­սենք՝ գրա­գո­ղութ­յան հար­ցում լրիվ այդ գծի վրա է 
ի­րադ­րութ­յու­նը: Պա­տա­հա­բար չէ դա այդ­պես: 

Երբ դու չես ըն­դու­նում քեզ պար­տադր­ված խա­ղի կա­նոն­նե­
րը, դու ստեղ­ծում ես խա­ղի այլ կա­նոն­ներ: Օ­րի­նակ բե­րեմ: 
Ըն­կե­րու­հիս է պատ­մում: 

Դպ­րո­ցը կազ­մա­կեր­պել է ե­րե­խա­նե­րի նկար­նե­րի ցու­ցա­հան­
դես, ծնող­ներն ի­րենց ըն­կեր­նե­րին հրա­վի­րել են, որ նա­յեն 
ե­րե­խա­նե­րի նկար­նե­րը, գնա­հա­տեն, և պի­տի տրվի մրցա­
նակ: Ա­նուն­ներ չկան, ա­մեն հյուր պի­տի գնա­հա­տի, թե ին­քը 
ո՛ր նկարն է հա­վա­նում: Ո՛ր նկար­նե­րը որ շատ հա­վա­նութ­
յուն ստա­ցան, մրցույ­թում ա­ռա­ջին, երկ­րորդ, եր­րորդ տե­ղե­
րը կստա­նան: 

Մտ­նում է մի կին, ո­րը շատ ճար­պիկ է: Իր ծա­նո­թի ե­րե­խա­
յին մոտ է կան­չում և­ ա­սում է. «Ո՞րն է քո նկա­րը»: Ե­րե­խան 
ցույց է տա­լիս: 

Այդ կինն իր բո­լոր ծա­նոթ­նե­րին հոր­դո­րում է, որ այս նկա­
րին տան ձայ­նը, և տա­լիս են նրան: Հաղ­թում է այդ ե­րե­խան: 

258. Լ­եգիզմը­ (լեգալիզմը) ժամանակակից քաղաքագիտության մեջ նկարագրում 
է այն գործընթացը, երբ ավտորիտար իշխն իր ցանկացած կամայական որոշում 
և օրենքի խախտում փաթեթավորում է իբր անխոցելի գրված օրենքների և 
կանոնների կոկոնի­ մեջ­, որպեսզի այդ ոչ լեգիտիմ որոշումներին տա արտաքուստ 
լեգ­իտիմություն:­ Այդպես են նկարագրվում այսօրվա պուտինյան Ռուսաստա­նը 
և շատ այլ ավտորիտար համակարգեր: Այդպիսին էր նաև Հայաստանը մինչև 
2018 թ. ապրիլյան հեղափոխությունը, երբ, օրինակ, իշխ­ի պահպանումը որոշվեց 
իրագործել Սահմանադրության փոփ­ոխ­ման միջոցով:

Ն­րա ծնողն ա­սում է. «­Տե՛ս, է՛, իմ մտքով էլ չէր անց­նի այդ­պես 
կազ­մա­կեր­պել, խար­դա­խել մրցույ­թը»:

Այդ ծնո­ղը (սլա­վոն) չի յու­րաց­րել ռու­սաս­տան­յան կայս­րութ­
յան այ­լա­սե­րող մշա­կույ­թի դա­րա­վոր խա­ղի կա­նոն­նե­րը կամ 
շատ նա­յիվ է: Իսկ ճար­պիկ կի­նը յու­րաց­րել է: Եվ նա սլա­վո­
նա­կան ազ­գի ներ­կա­յա­ցու­ցիչ չէ:

Դա տի­պա­կան օ­րի­նակ է այն մո­տեց­ման, թե ինչ­պես է գոր­
ծում, այս­պես ա­սած, ոչ ար­դար գոր­ծող հա­մա­կար­գը, և­ ինչ­
պես միա­միտ է այս­պես կոչ­ված ար­դար կա­նոն­ներ ազ­դա­
րա­րած հա­մա­կար­գը՝ չհաս­կա­նա­լով, թե ի՛նչ հեշ­տութ­յամբ 
կա­րե­լի է կա­նոն­նե­րը խախ­տել և ծռմ­ռել: 

Ե­թե ու­ղեղդ ար­դեն փչա­ցած է, ա­պա մրցույթ­նե­րը և­ ար­դա­
րութ­յան բո­լոր հնա­րա­վոր տար­բե­րակ­ներն ար­վում են այդ 
ցու­ցա­հան­դե­սի տար­բե­րա­կով: 

Ինքս ներ­կա ե­ղա այդ­պի­սի դեպ­քի հա­կա­դիր ի­րադ­րութ­յա­նը 
2008 թվա­կա­նի ամ­ռա­նը: Նոր էի վե­րա­դար­ձել Հա­յաս­տան: 
Լու­սան­կար­նե­րի ցու­ցա­հան­դես-մրցույթ ա­րե­ցինք: Երկ­րորդ 
տե­ղը ստա­ցավ 21-22 տա­րե­կան մի աղ­ջիկ: Եվ երբ ե­կավ 
բեմ՝ իր խոսքն ա­սե­լու, ա­սաց.

-Ես կյան­քումս ա­ռա­ջին ան­գամ մաս­նակ­ցե­ցի մի մրցույ­թի, 
որ­տեղ անս­պա­սե­լիո­րեն ես ստա­նում եմ մրցա­նակ. մինչ այս 
ես պատ­կե­րաց­նում էի, որ բո­լոր մրցույթ­նե­րի արդ­յունք­ներն 
անխ­տիր նա­խա­պես ո­րոշ­ված են, կեղծ, ԽԾԲ գոր­ծո­նով պայ­
մա­նա­վոր­ված: Շատ զար­մա­ցած եմ, որ ե­կա և­ ա­ռանց որ­ևէ 
նա­խա­պատ­րաստ­ման՝ հան­կարծ ինձ հաղ­թող են հայ­տա­
րա­րում: Շ­նոր­հա­կա­լութ­յուն ար­դա­րութ­յան մա­սին պատ­կե­
րա­ցումս վե­րա­կանգ­նե­լու հա­մար:

Այ­սինքն՝ «նոր­մա­լութ­յան», «ար­դա­րութ­յան», «ա­նա­չա­ռութ­
յան» մշա­կույ­թը շատ ու­ժեղ շեղ­վել էր ար­դեն և մարդ­կանց 
հո­գե­բա­նութ­յու­նում այլևս չկար որ­պես տար­բե­րակ259:

259. Այս հարցերին անդրադառնու­մ է նաև Լևոն Աբրահամյանն այս զրույցում. 
https://www.youtube.com/watch?v=kHYubXC351E [դիտվել է 18.02.2020]։

https://www.youtube.com/watch?v=kHYubXC351E

Ես Սոլ­ժե­նի­ցի­նից քա­ղե­ցի գուլագային է­թի­կա­յի, գուլագային 
կա­նո­նա­կար­գի մի քա­նի ա­սույթ: Մե­կը՝ Умри ты сегодня, я - 
завтра՝ «­Մե­ռի՛ր դու այ­սօր, ես՝ վա­ղը»: Սկզ­բուն­քա­յին ա­սույթ, 
ո­րը ցույց է տա­լիս այդ «բլատ­նոյ»՝ գո­ղա­կան աշ­խար­հի մեջ 
հա­րա­բե­րութ­յուն­նե­րի հիե­րար­խիան: Եվ երկ­րոր­դը, օ­րի­նակ՝ 
Тебя не гребут - не подмахивай (այս­տեղ ի­րա­կա­նում ու­րիշ 
բառ է օգ­տա­գործ­ված, ուղ­ղա­կի չեմ ու­զում դա ա­սել). ա­սում 
է՝ ե­թե քեզ ձեռք չեն տա­լիս, մի՛ խառն­վիր ոչ մի բա­նի: 

Ի՞նչ է ա­նում Գու­լա­գը և­ ընդ­հան­րա­պես այդ ամ­բողջ հա­
սա­րա­կար­գը մար­դու հետ: Նա մար­դուն զրկում է հա­մայն­
քի պատ­կա­նե­լութ­յու­նից՝ լի­նի դա ցեղ, լի­նի դա գյուղ և­ այլն: 
Ն­րան դարձ­նում է ա­տո­մա­կան մեկ կտոր, ո­րի միակ շան­սը 
վե­րապ­րե­լու, այս­պես ա­սենք՝ ծայ­րա­հեղ է­գոիզմն է, ծայ­րա­
հեղ ան­կա­խութ­յու­նը մյուս բո­լո­րից: Նա չի կա­րող ի­րեն թույլ 
տալ բա­րի զգա­ցում­ներ, մե­ծա­հո­գութ­յուն և­ այլն: Ծայ­րա­հեղ 
է­գոիզ­մը և ծայ­րա­հեղ նաղ­դա­յին հո­գե­բա­նութ­յու­նը: «­Մե­ռի՛ր 
դու այ­սօր, ես՝ վա­ղը». ե­թե կես կտոր հա­ցը կա­րող է քեզ 
փրկել, ես դա չեմ տա: «­Քեզ ձեռք չեն տա­լիս՝ մի՛ խառն­վիր». 
դու ո՛չ մի ընդ­հա­նուր շահ ո՛չ մե­կի հետ չես կա­րող ու­նե­նալ, 
միայն դու ես, միայ­նակ, և­ ամ­բո­խը:

Երբ ե­րե­խան ա­նի­րավ կեր­պով մրցա­նակ ստա­ցավ, նրա 
ծնո­ղը չբա­ցա­հայ­տեց, որ դա ան­թույ­լատ­րե­լի է: Ե­րե­խան էլ 
տե­սավ, որ այդ­պես պի­տի ար­վեն մրցույթ­նե­րը: Ընդ­հա­կա­
ռա­կը. ծնո­ղը սո­վո­րեց, որ դա՛ է ճիշտ ե­ղա­նա­կը: Ի՛նքն էր 
«թույ­լիկ», ո՛չ թե ճար­պիկ կի­նը՝ ա­նի­րավ և­ այ­լա­սե­րող: Եվ 
ով էլ հաս­կա­ցավ էութ­յու­նը, ոչ ոք չմի­ջամ­տեց, մրցույ­թը չչե­
ղարկ­վեց:

Սոլ­ժե­նի­ցի­նի ա­մե­նաու­ժեղ գլուխ­նե­րից են, այս­պես կոչ­ված, 
«մա­լո­լետ­կա­նե­րին»՝ Գու­լա­գի ման­կա­հա­սակ բնա­կիչ­նե­րին 
նվիր­ված գլուխ­նե­րը: Ա­մե­նա­դա­ժա­նը նրանք էին, և դա շատ 
հե­տաքր­քիր է, և հե­տո Շա­լա­մո­վը նույն­պես դրա մա­սին գրել է:

Այն ճար­պիկ կի­նը, ո­րի մա­սին վե­րը նշե­ցի, և­ ո­րին ես ճա­նա­
չում եմ, բա­վա­կա­նա­չափ չի ստա­ցել այդ­պի­սի վար­քին հա­

կա­դիր ար­ժեք­ներ իր ծնող­նե­րի, իր դպրո­ցի կող­մից. այդ­պի­
սին է ձևա­վոր­վել. ինչ տե­սել է կյան­քում, ինչ դա­սեր քա­ղել է, 
այդ­պես էլ վար­վում է: 

Չ­նա­յած խնդիր­նե­րի, թվում է, տար­բե­րութ­յա­նը՝ նույնն էլ 
մալոլետկաները. զրկված լի­նե­լով «նոր­մալ» հա­սա­րա­կութ­
յան մեջ մե­ծա­նա­լուց՝ նրանք ընդ­հան­րա­պես չու­նեին ար­գե­
լակ­ներ դա­ժա­նութ­յա­նը դի­մե­լիս: Հա­սուն «բլատ­նո­յը»՝ «ուռ­
կան», ա­սենք, մար­դու՝ «ֆրա­յե­րի», «լո­խի», «ծեռպիլայի»  
աչ­քը գու­ցե չհա­ներ գդա­լով, ե­թե այդ մար­դը կա­մա­վոր իր 
գդալն ի­րեն չտար, պար­զա­պես ու­ժով ձեռ­քից առ­ներ: Իսկ 
մա­լո­լետ­կան ար­գե­լակ չու­նի՝ գդա­լը կկո­խի մար­դու աչ­քը: Եվ 
այլն:

Դա է պատ­ճա­ռը, որ բեսպրեդելը հա­ճախ ա­սո­ցաց­վում էր 
մալոլետկաների հետ: Եվ դա շատ կար­ևոր հաս­կա­ցութ­յուն­
նե­րից է, ինչ­պես գի­տենք՝ այ­սօր էլ շատ տա­րած­ված, մեծ մա­
սամբ՝ մե­տա­ֆո­րիկ ի­մաս­տով օգ­տա­գործ­վող: Սա­կայն դրա 
ի­մաս­տը հենց այն է, որ ա­նեզր բռնութ­յուն է սան­ձա­զերծ­
վում, ա­նեզր այն աս­տի­ճան, որ նույ­նիսկ սան­ձար­ձա­կողն 
ինքն ի­րեն էլ չի խնա­յում: Այ­սինքն՝ բեսպրեդելի դեպ­քում ար­
գե­լակ չկա: Ին­չը ցույց է տա­լիս, որ շատ այլ դեպ­քե­րում կա, 
և­ ու­րեմն կան կա­նոն­ներ, վար­քա­յին և խոս­քա­յին մի­ջոց­ներ, 
ո­րոնք կա­ռա­վա­րում են բռնութ­յան չա­փը և կանգ առ­նե­լու 
պա­հը: Մ­յուս կող­մից, ես դեռ կխո­սեմ դրա մա­սին, նա, ով 
չի ու­զում հար­մար­վել, կա­րող է բեսպրեդելի դի­մել կամ դրա 
սպառ­նա­լի­քը ներ­կա­յաց­նել, որ­պես­զի ի­րադ­րութ­յու­նը շտկի: 
Դա, ի­հար­կե, վտան­գա­վոր է, քա­նի որ հե­տա­գա­յում կա­րող 
են նրա հա­խից գալ: Սա­կայն դրա մեջ կա հիմք, որն ար­ժա­
նա­պա­տիվ մար­դու հա­մար շատ հաս­կա­նա­լի է. ա­ռա­ջին իսկ 
զա­ռի­թա­փը դեպ սե­փա­կան ար­ժա­նա­պատ­վութ­յան կոխկռ­
ճում ար­դեն նշան է, որ այդ պրո­ցե­սը կանգ չի առ­նե­լու: Դ­րա 
հա­մար էլ եր­բեմն նպա­տա­կա­հար­մար է «ոչ սի­մետ­րիկ» 
պա­տաս­խան ռեակ­ցիա տալ, չհպա­տակ­վել և բեսպրեդելով 
սպառ­նալ կամ նույ­նիսկ դրան գնալ, թե­կուզ մեռ­նե­լու վտան­

գի տակ, որ­պես­զի նշան ու դաս տալ, որ (տվյալ, բայց նաև՝ 
ընդ­հան­րա­պես) մար­դու ար­ժա­նա­պատ­վութ­յունն անտ­րո­հե­
լի է (պի­տի լի­նի): Դոս­տոևս­կին ա­սում էր. «Ե­րե­խա­յի մի ար­
ցունք թե ե­ղավ՝ չի ար­դա­րա­նա աշ­խար­հի ողջ եր­ջան­կութ­յու­
նը»: Նույն կերպ էլ, թվում է, «փուչ» պատ­ճա­ռով բեսպրեդելի 
գնա­ցողն ա­սում է. «Ինձ, թվում է, մի՜ թեթև նե­ղե­լով՝ ողջ իմ 
ամ­բող­ջա­կա­նութ­յունն ու ար­ժա­նա­պատ­վութ­յունն ես զո­
հում, ու­րեմն բեսպրեդել եմ ա­նում ի պա­տաս­խան»: Եր­կուսն 
էլ սինկ­րե­տիկ, հո­լիս­տիկ՝ չտա­րա­զատ­ված հո­գե­բա­նութ­յան 
ու փի­լի­սո­փա­յութ­յան, ար­ժեք­նե­րի ար­տա­հայ­տում են: Դա 
հա­տուկ է և՛ մեր աշ­խար­հա­մա­սի մշա­կույթ­նե­րին, և՛ ար­
խա­յիկ, նաև կրո­նա­կան մտա­ծո­ղութ­յա­նը (ի տար­բե­րութ­յուն 
Արև­մուտ­քի, որ­տեղ ա­նա­լի­տիզ­մը շատ ա­վե­լի խորն է), և՛ 
մեր նախ­կին հա­սա­րա­կար­գին: 

Ա­վե­լի զար­գա­ցած հա­սա­րա­կութ­յու­նում մար­դը հա­ճախ «իր 
վրա չի վերց­նում» իր ար­ժա­նա­պատ­վութ­յան «հպան­ցիկ» 
ոտ­նա­հա­րու­մը, քա­նի որ հա­մոզ­ված է, որ սա բա­ցա­ռութ­յուն 
է, ոչ թե օ­րենք, և հա­սա­րա­կա­կան կար­ծիքն իր կողմն է: Իսկ 
ա­վե­լի քիչ զար­գա­ցած հա­սա­րա­կութ­յու­նում կամ ան­քա­ղա­
քա­կիրթ ի­րադ­րութ­յան մեջ այդ հա­մոզ­մուն­քը չկա, դրա հա­
մար, թվում է, հենց որ քեզ կպան, ե­թե իս­կույն «չա­պա­ցու­
ցես», որ քեզ կպնելը սխալ էր, հա­սա­րա­կութ­յունն ընդ­միշտ 
կհա­մոզ­վի, որ տակ ես, և­ ըստ այդմ կշա­րու­նա­կի քեզ հետ 
վար­վել: Դ­րա­նից ծնվում է ատվետի կա­րի­քը, աբառոկտի գե
լությունը և­ այլն: Դ­րա­նից բա­խում­ներն էս­կա­լաց­վում են և 
տա­նում դեպ բեսպրեդել: 

«Ե­րե­խա­յի ար­ցուն­քը» Լե­նինն իս­պառ ար­հա­մար­հեց՝ հաս­
նե­լով ծայ­րա­հեղ «ձա­խա­կա­նութ­յա­նը»՝ երբ մարդն ար­ժա­
նա­պատ­վութ­յուն իս­պառ չու­նի և կա­րող է մի­լիոն­նե­րով 
զո­հա­բեր­վել, քա­նի որ պար­զա­պես բա­խում չէ, «հնի» և 
«նո­րի» ան­տո­գո­նիս­տա­կան առ­ճա­կա­տում է:

Դ­րան ի­րենց ձևով կա­րո­ղա­ցան հա­կադր­վել միայն ար­խա­յիկ 
մտա­ծո­ղութ­յուն ու­նե­ցող­նե­րը: Մի կող­մից՝ այդ քա­ղա­քա­կա­

նութ­յու­նը, որ­պես ի­րեն դի­մադ­րե­լու ձև, ա­վե­լի ուժ­գին բու­
ծեց ար­դեն ժա­ռանգ­ված ար­խա­յիկ մտա­ծո­ղութ­յու­նը: Մ­յուս 
կող­մից՝ այդ մո­տե­ցու­մը նաև կուլ­տի­վաց­նու՛մ էր ար­խա­յիկ 
մտա­ծո­ղութ­յու­նը, որ­պես­զի ա­վե­լի հեշտ իշ­խի, քա­նի որ քիչ 
ի­մա­ցող մար­դու ընտ­րութ­յան հնա­րա­վո­րութ­յուն­նե­րը սահ­
մա­նա­փակ են: Արդ­յուն­քում քրեա­կան վար­քու­բար­քը՝ հոմո 
հոմինի լուպուս էստ (նկա­տե՛ք աբառոտկի գայլի ու լուպու
սի նույ­նութ­յու­նը), դար­ձավ, մի կող­մից, ա­նար­դար հա­սա­րա­
կութ­յա­նը դի­մադ­րե­լու գրե­թե միակ ձևը, մյուս կող­մից՝ քա­
ղա­քա­կիրթ հա­սա­րա­կութ­յուն ստեղ­ծե­լու փոր­ձե­րի գլխա­վոր 
գե­րեզ­մա­նա­փո­րը:

Մաս երկ­րորդ

Գա­յա­նե Հո­վա­կիմ­յան (ԳՀ).- Գի­տեք՝ հայ­հո­յան­քի՝ հան­րա­յին 
դիս­կուրս դուրս գա­լու ա­ռու­մով. այն դուրս չի գա­լիս օ­ֆի­
ցիալ դիս­կուրս, բայց ե­թե մենք լսենք տղա­մարդ­կանց խո­
սակ­ցութ­յուն, ո­րը հան­րա­յին չէ, փակ է, այդ բա­ռա­պա­շա­րը 
կա: Այ­սինքն՝ գա­լիս է ներ­սից: Այ­սինքն՝ այդ մար­դիկ կրում 
են այդ բա­ռա­պա­շա­րը: Չեն խո­սում, օ­րի­նակ, կա­նանց ներ­
կա­յութ­յամբ, չեն խո­սում պաշ­տո­նա­կան խո­սակ­ցութ­յան ըն­
թաց­քում:

Գ­ևորգ Տեր-­Գաբ­րիել­յան (ԳՏԳ).-  Այ­սինքն՝ նրանք ո­րո­շա­կի 
տա­բո­ւի տի­րա­պե­տութ­յան տակ են, որն ազ­դում է նրանց 
խոս­քի և՛ հա­մու­հո­տի, և՛ խո­րութ­յան ու ան­կեղ­ծութ­յան վրա: 
Դա շատ տա­րօ­րի­նակ ու հե­տաքր­քիր ֆե­նո­մեն է՝ տա­բու­նե­րի 
հար­ցը. աշ­խար­հով մեկ շատ կար­ևոր: Ու շատ հե­տաքր­քիր 
է դի­տար­կել այն հա­սա­րա­կութ­յուն­նե­րը, որ­տեղ այդ քֆուր­
նե­րը, այս­պես ա­սած, կա՛մ չե­զո­քա­ցել են՝ լրիվ մտնե­լով հան­
րա­յին դիս­կուրս, կա՛մ երբ­ևէ չեն էլ ստեղծ­վել այդ կա­տե­գո­
րիա­յի: Հայտ­նի է, որ Ֆ­րան­սիա­յում ե­թե մե­կը մյու­սին ա­սում 
է՝ «Ես կկե­նակ­ցեմ քո մայ­րի­կի հետ», պա­տաս­խանն է՝ «­Դա 
քո և­ իմ մայ­րի­կի անձ­նա­կան գործն է»: 

Մ­յուս դեպ­քը՝ անգ­լոա­մե­րիկ­յան աշ­խար­հը, որ­տեղ հայ­հո­

յան­քը դուրս է ե­կել ար­դեն հան­րա­յին դիս­կուրս ա­ռանց որ­ևէ 
սահ­մա­նա­փակ­ման, ինչ­պես անգ­լե­րե­նում fuck բա­ռը:

Ռու­սե­րե­նում հի­մա դա տե­ղի է ու­նե­նում սո­ցիա­լա­կան ցան­
ցե­րում՝ ի տար­բե­րութ­յուն մեր սո­ցիա­լա­կան ցան­ցե­րի, որ­
տեղ է­լի բլթբլթում է, բայց դեռ դուրս չի գա­լիս: Ընդ ո­րում՝ 
մենք՝ հա­յերս, կա­րող ենք ռու­սե­րեն ա­մե­նա­թունդ քֆուր­նե­
րը թույլ տալ սո­ցիա­լա­կան ցան­ցում, սա­կայն հա­յե­րեն չենք 
ա­նի:

Ռու­սա­լե­զու սո­ցիա­լա­կան ցան­ցե­րում ոչ մե­կի մտքով չի անց­
նում, որ, ա­սենք, ե­րե­խա կա­րող է կար­դալ, ան­հար­մար է... 
Կին, տղա­մարդ, տղա, աղ­ջիկ սկսել են հա­վա­սար օգ­տա­գոր­
ծել, չնա­յած օ­ֆի­ցիալ բա­նա­վոր դիս­կուր­սում դեռևս սահ­
մա­նա­փակ­ված է: Եվ շատ հե­տաքր­քիր է դա: Այ­սինքն՝ սո­
ցիա­լա­կան ցան­ցը հի­մա, փաս­տո­րեն, այդ, այս­պես ա­սած, 
ցան­կա­պատն է կամ հան­րա­յին զու­գա­րա­նի պա­տը, ո­րի 
վրա ինչ ա­սես կա­րե­լի է գրել: Ընդ ո­րում՝ հե­ղի­նա­կը հաճախ 
հայտ­նի է, ա­նո­նիմ չէ: 

Մինչ­դեռ և՛ գրա­կան լեզ­վում, և՛ կի­նո­յի լեզ­վում, և՛ գե­ղար­վես­
տա­կան գրա­կա­նութ­յան լեզ­վում, ե­թե նա­յենք ռու­սե­րեն գրա­
կա­նութ­յան զար­գա­ցու­մը, ան­կա­խութ­յան ա­ռա­ջին տա­րի­նե­
րին այդ բա­ռե­րը հա­մե­մա­տա­կան ա­զա­տութ­յուն ստա­ցան: 
Հե­տո ցեն­զու­րան ե­կավ՝ ար­դեն նոր, պու­տին­յան, կա­րե­լի է 
ա­սել, նոր՝ «ե­կե­ղե­ցա­կան» ե­րես­պաշ­տութ­յու­նը, հան­րա­յին 
լե­զուն այդ աս­պա­րեզ­նե­րում մա­սամբ սահ­մա­նա­փա­կեց: 

Այդ նոր ե­րես­պաշ­տութ­յու­նը մե­զա­նում էլ կա. կրթա­կան աս­
պա­րե­զում, օ­րի­նակ: Հի­մա նույ­նիսկ, ա­մե­նաաբ­սուրդ ձևով, 
դա­սա­կան տեքս­տերն են փո­խում, ա­սենք, Թու­ման­յա­նի 
«ա»-ն «է» են դարձ­նում. սար­սա­փե­լի է: Պուշ­կի­նի «­Բալ­դան» 
Ռու­սաս­տա­նում ո­րո­շե­ցին փո­խել, որ «տեր­տեր­նե­րին» վի­
րա­վո­րանք չլի­նի:

Բայց ին­ֆոր­մա­ցիոն տա­րա­փի դեմն առ­նե­լու, ցեն­զու­րա­յի 
այդ փոր­ձե­րը սին են: Սո­ցիա­լա­կան ցան­ցե­րում ռու­սե­րե­նում 

ար­դեն լրիվ ա­զատ է, և հա­յե­րե­նում, ես ար­դեն զգում եմ, այդ 
մի­տում­նե­րը նույն­պես դե­պի դա են գնում: 

Կար­ևոր է հաս­կա­նալ գո­ղա­կան բար­քե­րի, բա­ռա­պա­շա­րի և 
հայ­հո­յա­կան բա­ռա­պա­շա­րի կա­պը: Այս խնդրին սեր­տո­րեն 
առնչ­վում է հայ­հո­յանք­նե­րի մշա­կույ­թը: Սե­րում է այն հնուց, 
ըստ մի բա­ցատ­րութ­յան՝ աստ­ծո և­ աստ­ծո շուրջ ե­ղող ար­
ժեք­նե­րի նկատ­մամբ հա­սա­րա­կա­կան վե­րա­բեր­մուն­քից: 

Սո­վե­տի ժա­մա­նակ­ը և­ ընդ­հան­րա­պես 20-րդ դա­րը 
հասկանալու համար կար­ևոր խնդիր­նե­րից մեկն է դա։ Ռու­
սա­կան աշ­խար­հում մի քիչ հե­տա­զոտ­ված, մե­զա­նում՝ չհե­
տա­զոտ­ված: 

Դ­րա մա­սին ա­րագ ինչ-որ բան ա­սե­լու ձև­ եմ հա­մա­րում Մի­
խա­յիլ Բախ­տի­նի մո­տե­ցումն օգ­տա­գոր­ծե­լը: Բախ­տի­նը260 
միջ­նա­դար­յան կառ­նա­վա­լի մա­սին իր գրքում մե­թոդ է ա­ռա­
ջար­կում: 

20-րդ դա­րի ստեղ­ծա­գոր­ծութ­յուն է դա՝ 20-րդ դա­րի մի­ջին 
մա­սում գրված: Բախ­տի­նը մխրճված է ե­ղել հե­ղա­փո­խութ­
յան, Գու­լա­գի, սո­վե­տիզ­մի պատ­մութ­յան մեջ, բոլշ­ևիկ­նե­րի 
հե­տապն­դում­նե­րի մեջ: Իր աչ­քի ա­ռաջ ու­նե­ցել է բոլշ­ևիկ­նե­
րի ամ­բողջ վարքը: 

Եվ իր այդ շատ կար­ևոր բեսթ­սե­լե­րը թա­քուն զու­գա­հեռ է 
անց­կաց­նում իր ժա­մա­նա­կի հետ: Այս­տեղ նա, ի թիվս այլ բա­
նե­րի, ա­սենք՝ ծի­ծա­ղի261 էութ­յան, ցույց տվեց մշակութային 
այն դե­րը, որն ու­նի մարդ­կա­յին ստո­րին մա­սը, և­ այն դե­րը, 
որն ու­նի կառ­նա­վա­լը: 

Այն, ինչ չէր կա­րե­լի, կառ­նա­վա­լի ժա­մա­նակ դառ­նում է կա­
րե­լի: Խա­ղա­յին ի­մաս­տով, ի­հար­կե: Հիե­րար­խիա­նե­րը կոտր­
վում են. նա, ով «վերև» է, դառ­նում է «ներքև», և հա­կա­ռա­
կը. Кто был никем, тот станет всем, նա, ով «ներքև» էր, 

260. Տեր-Գաբրիելյան, Գ. (2014), Միխայիլ Բախտին: Բուն TV։ Հասանելի է՝ http://
boon.am/mikhail-bakhtin/ [դիտվել է 18.08.2020]:

261. Տեր-Գաբրիելյան, Գ. (2013), Մեծ ծիծաղից առաջ։ Հասանելի է՝ https://gtergab.
com/hy/news/blog/before-the-big-laughter/72/ [դիտվել է 18.08.2020]:

http://boon.am/mikhail-bakhtin/
http://boon.am/mikhail-bakhtin/
https://gtergab.com/hy/news/blog/before-the-big-laughter/72/
https://gtergab.com/hy/news/blog/before-the-big-laughter/72/

ցա­րի, թա­գա­վո­րի կամ աստ­ծո տար­բե­րան­շան­ներ է հագ­
նում: Իսկ թա­գա­վո­րը դի­մա­կով է դուրս գա­լիս: Դա, այս­պես 
ա­սած, օ­րի­նա­չա­փո­րեն և լե­գի­տիմ կեր­պով ո­րոշ­ված, ա­վան­
դույ­թով հաս­տատ­ված՝ հիե­րար­խիա­նե­րի՝ գլխի­վայր շրջե­լու 
օր է: Մեր Վար­դա­վա­ռը տի­պա­կան կառ­նա­վալ է: Լ­ևոն Աբ­րա­
համ­յա­նը ժա­մա­նա­կին գրեց 88-ի շարժ­ման մա­սին, որ կառ­
նա­վա­լա­յին տար­րեր ու­ներ, ես մի քիչ դրան անդ­րա­դար­ձա 
«Է­լեկտ­րիկ Եր­ևա­նի» մա­սին մի էս­սեում262. կառ­նա­վա­լութ­
յան է­լե­մենտ­ներ ու­նեն մեր բո­լոր շար­ժում­նե­րը: 

Այն­պես որ՝ դա շատ հայտ­նի թե­մա է. ինչ­պես են հիե­րար­
խիա­նե­րը շրջվում կառ­նա­վա­լի ժա­մա­նակ, սո­վո­րա­բար, 
ի­հար­կե, ժա­մա­նա­կա­վո­րա­պես, պայ­մա­նա­կա­նո­րեն: Որ 
«գա­զը» դուրս գա: Այ­սինքն՝ կառ­նա­վա­լը հե­ղա­փո­խութ­յան 
մե­տա­ֆոր է և շանթարգել:

Նույն կերպ էլ՝ հայ­հո­յանքն է եր­կի­մաստ: Ն­րա ծագ­ման մի 
շատ կար­ևոր աղբ­յու­րը մար­դու կեն­սա­բա­նութ­յա­նը, մարմ­նի 
մա­սե­րին վե­րա­բե­րող հայ­հո­յանքն է, մյու­սը՝ սրբապղ­ծութ­
յու­նը (blasphemy), այ­սինքն՝ երբ մայ­րի­կին են հայ­հո­յում, 
նախ­ևա­ռաջ, պատ­մա­կա­նո­րեն, աստ­ծո մայ­րի­կին նկա­տի 
ու­նեին: Մար­դու կրոնն էին հայ­հո­յում, նրա հա­վա­քա­կան 
ինք­նութ­յան հիմ­քը:

Մար­դու էութ­յան եր­կու կար­ևո­րա­գույն մաս քա­ղա­քակր­
թութ­յան սկզբում բնա­կա­նո­րեն միա­վոր­վել էին. մե­կը՝ «ան­
գի­տա­կից» կեն­սա­բա­նութ­յան հիմ­քը. մարմ­նի՝ բազ­մա­նա­լու 
և սն­վե­լու հետ կապ­ված գոր­ծա­ռույթ­նե­րը, մյու­սը՝ գի­տա­կից 
ինք­նութ­յան հիմ­քը. հա­վա­տը, որ իր ինք­նութ­յու­նը գերբ­նա­
կան ու­ժե­րից է սնվում, հրաշք է:

Շատ հայ­հո­յանք­ներ ծա­գել են քրմե­րի «սուրբ» ար­տա­հայ­
տութ­յուն­նե­րից: Քր­մերն այդ­պես հայ­հո­յում էին աստ­ված­
նե­րին՝ «չար աչ­քը» խա­փա­նե­լու հա­մար: Եվ միայն ե­թե «ոչ 

262. Տեր-Գաբրիելյան, Գ. (2015), Դատողություններ «Էլեկտրական Երևանի» 
ետևից: Հասանելի է՝ https://www.gtergab.com/hy/news/media/thinking-aloud-about-
electric-yerevan/100/ [դիտվել է 18.08.2020]:

քուրմն» է սկսում դրանք գոր­ծա­ծել, դառ­նում է հայ­հո­յանք, 
քա­նի որ՝ սրբապղ­ծութ­յուն: Քա­նի որ նա դրա ի­րա­վուն­քը 
չու­ներ: Սո­վո­րա­կան մահ­կա­նա­ցուն նույ­նիսկ աստ­ծո ա­նու­
նը տա­լու ի­րա­վունք չու­ներ, այդ պատ­ճա­ռով կուռք-աստ­
վա­ծը՝ ար­ջը (медведь), ռու­սե­րե­նում ա­նուն չու­նի, այլ սոսկ 
որ­պես «մեղրն ի­մա­ցող» կա­րող է նշվել: Նույն կերպ էլ ո­րոշ 
մշա­կույթ­նե­րում չեն գրում бог (աստ­ված), այլ գրում են б-г 
(աստ-ծ), որ­պես­զի ա­վե­լորդ տե­ղը՝ ու­նայ­նո­րեն, այդ բառն 
օգ­տա­գոր­ծած չլի­նեն:

Այս­պի­սով՝ հայ­հո­յան­քը սկզբում, երբ ա­ռա­ջա­ցել է, ե­ղել է ոչ 
թե կոնկ­րետ քեզ վե­րա­բե­րող (դու ո՛վ էիր, որ. մի բշտիկ աստ­
ծո աշ­խար­հիս ե­րե­սին, ո­րի կյան­քի թե­լը նա կա­րող է մի ակն­
թար­թում կտրել, դու այն­քան փոքր ես, որ քեզ հայ­հո­յել էլ չէր 
լի­նի, ի՞նչդ հայ­հոյ­վի), այլ՝ քո աստ­ծոն: Եվ դա՛ է հիմ­քը ե­ղել 
այն ար­գե­լե­լու, իսկ ե­թե հնչեց՝ վրեժ առ­նե­լու, ա­սո­ղին պատ­
ժե­լու կա­րի­քի. քա­նի որ քո աստ­ծո՛ն հայ­հո­յեց, այ­սինքն՝ քո 
կո­լեկ­տիվ, ընդ­հան­րա­կան ինք­նութ­յան հիմ­քը, այն, ին­չը քեզ՝ 
բշտի­կիս աշ­խար­հի ե­րե­սին, թույլ է տա­լիս կառ­չել, որ այս 
տրա­գիկ կյան­քի ի­մաս­տը հաս­կա­նաս կամ գո­նե, ե­թե չհաս­
կա­նաս էլ, ըն­դու­նես, որ քեզ­նից մեծ է, քեզ հա­սա­նե­լի չէ, և 
հ­պա­տակ­վես:

Հայ­հո­յան­քը եր­կի­մաստ է. կառ­նա­վա­լի ժա­մա­նակ, ճիշտ ինչ­
պես հա­մով ա­նեկ­դոտ պատ­մե­լու ժա­մա­նակ, նույ­նիսկ թույ­
լատ­րե­լի է: Այլ ե­րանգ­ներ է ձեռք բե­րում, հա­մո­վութ­յուն, հու­
մոր: Կա­նո­նը խախ­տե­լը, ե­թե այ­սօր այդ­պի­սի բա­ցա­ռիկ օր 
է, չէ՞ որ հա­ճե­լի է, շան­թար­գել է, որ թույլ է տա­լիս չապս­տամ­
բել, սա­կայն պարպ­վել կառ­նա­վա­լի շնոր­հիվ:

Հայ­հո­յան­քը շատ ստեղ­ծա­գործ է, ինչ­պես և գո­ղա­կան եզ­րա­
բա­նութ­յու­նը. եր­կուսն էլ լի են ժո­ղովր­դա­կան ստեղ­ծա­գոր­
ծութ­յամբ: Դա է պատ­ճա­ռը, որ շատ կար­ևոր եմ հա­մա­րում 
այդ եր­կու դիս­կուրս­նե­րի բա­ռա­րան­ներ հա­վա­քե­լը հա­յե­րեն: 
Ա­վաղ, դրա­նով ոչ ոք չի զբաղ­վում: Ա­սում են, թե ի­րա­կա­նում 
և խո­րա­պես տա­բո­ւաց­ված հայ­հո­յա­կան բա­ռե­րի քա­նա­կը 

քիչ է: Ա­յո, սա­կայն դրանց մի­ջո­ցով ձևա­վոր­վող հայ­հո­յանք­
նե­րի տա­րա­տե­սակ­ներն անս­պառ են, և հենց այդ տա­րա­
տե­սակ­նե­րի բա­ռա­րա­նը պի­տի ու­նե­նա ա­մեն ի­րեն հար­գող 
մշա­կույթ՝ հե­տա­գա գի­տա­կան ու­սում­նա­սի­րութ­յան հա­մար:

Հայ­հո­յանքն ուղ­ղա­կիո­րեն առնչ­վում է տա­բո­ւին: Սր­բութ­յու­
նը հայ­հո­յե­լը, սուր­բը պղծե­լը, հա­րա­մե­լը նաև տա­բո­ւի խախ­
տում է, ե­թե ոչ քան­դում: Իսկ տա­բուն նույն­պի­սի ճնշում է 
մար­դու վրա, ինչ­պես ստրկա­տի­րութ­յու­նը: Այ­սինքն՝ մար­դու 
ա­զա­տութ­յունն է բռնի կեր­պով սահ­մա­նա­փա­կում: Եվ այդ 
ի­մաս­տով բնա­կան է, որ ամ­բողջ գո­ղա­կան լե­զուն և գո­ղա­
կան բար­քե­րը պի­տի միահ­յուս­ված լի­նեին, ա­մալ­գա­մա­յի մեջ 
լի­նեին այդ տա­բո­ւաց­ված թե­մա­նե­րի և բա­ռե­րի ու հաս­կա­
ցութ­յուն­նե­րի հետ: 

Մա՞րդ, թե՞ աստ­ված: Ես չգի­տեմ՝ ինչ­պե՛ս է աստ­ծոն երկր­
պա­գե­լը դար­ձել մարդ հայ­հո­յել: Բայց կա­րե­լի է պատ­կե­րաց­
նել: Եր­ևի կան հե­տա­զո­տութ­յուն­ներ, ծա­նոթ չեմ: Գու­ցե դա 
ե­ղել է մար­դու ան­հա­տա­կան ինք­նութ­յան, ար­ժա­նա­պատ­
վութ­յան, հպար­տութ­յան ամ­րապնդ­ման շնոր­հիվ: Չէ՞ որ, 
ինչ­պես ի­տա­լա­կան կա­տակն է ա­սում, կան ազ­գեր, ո­րոնք 
կար­ծում են, որ ի­րենց որ­դին աստ­ված է, իսկ մայ­րը՝ կույս: 
Բո­լոր ա­վան­դա­կան հա­կում ու­նե­ցող մշա­կույթ­ներն ու­նեն 
այդ կա­պը՝ ու­ժեղ լի­նի, թե թույլ: Մարդն ար­ժա­նա­պա­տիվ 
էակ է, այ­սինքն՝ աստ­վա­ծա­կերպ: Ք­րիս­տո­նեութ­յու­նը, ստեղ­
ծե­լով Մարդ-Աստ­ծո գա­ղա­փարն ու ար­ժե­քը, ար­դեն հիմք 
դրեց նրան, որ մար­դը որ­պես աստ­վա­ծա­յին էակ մեկ­նա­
բան­վի: Ողջ Ան­տիկ ու Վե­րածնն­դի ար­վես­տը դրա մա­սին են. 
մար­դուն որ­պես բնորդ օգ­տա­գոր­ծե­լով՝ ներ­կա­յաց­նել աստ­
ծուն կամ աստ­վա­ծա­յի­նը:

Կա ա­մոթ, և կա խիղճ: Ա­մո­թը հա­սա­րա­կութ­յու­նից է («շա­
ռամ» հաս­կա­ցութ­յունն իս­լա­մում, срам՝ ռու­սե­րեն), խիղ­ճը 
ներ­քին, սե­փա­կան հո­գուց կամ աստ­ծուց ա­մոթն է: Սա­կայն 
եր­կուսն էլ, ե­թե չկա պե­տութ­յան (կամ այլ հիմք-հա­մա­կար­գի) 
լե­գա­լիս­տա­կան, օ­րեն­քի ու­ժը թե­կուզ բռնի կեր­պով հաս­տա­



ԲՌՆՈՒԹՅԱՆ ՄՇԱԿՈՒՅԹԸ ՀԱՅԱՍՏԱՆՈՒՄ

333332

տող մե­քե­նան, հիմք չեն, որ­պես­զի ա­նօ­րե­նը չկա­տար­վի: Հա­
սա­րա­կա­կան (հա­մայն­քա­յին) կար­ծի­քը և սե­փա­կան խիղ­ճը 
բա­վա­կան չեն «նոր­մալ», ար­դար հա­սա­րա­կութ­յուն ու­նե­նա­
լու հա­մար, այն կար­գա­վո­րե­լու, կա­ռա­վա­րե­լու հա­մար. դա՛ 
է պատ­ճա­ռը, որ զար­գա­ցել են պե­տա­կան հա­մա­կար­գե­րը:

Հա­վա­նա­կան է՝ մայր հայ­հո­յե­լու պատ­ճառն այն է, որ մարդ 
նաև իր աստ­ծոն է ա­նարգ­ված զգում, երբ իր մայրն է ա­նարգ­
վել: Քա­նի որ ինքն աստ­ծո էակ է ի­րեն զգում, և­ իր ար­ժա­
նա­պատ­վութ­յունն ան­պատ­վե­լը նաև իր աստ­ծո գործն ան­
պատ­վել է նշա­նա­կում:

Հե­տաքր­քիր է, որ ա­մո­թը, տա­բուն նախ և­ ա­ռաջ վե­րա­բե­
րում են սե­ռա­կա­նութ­յա­նը, և հայ­հո­յանք­նե­րի ա­մե­նաազ­դե­
ցիկ, ա­մե­նա­տա­բո­ւա­ցած մա­սը սե­ռա­կա­նութ­յանն է առնչ­
վում: Ինչ-որ պա­հի՝ ֆալ­լոս­նե­րի կուլ­տի, վես­տալ­կա­նե­րի 
ժա­մա­նակ­նե­րում, դա այդ­պես չի ե­ղել: Դա այդ­պես է դար­ձել 
Ա­դա­մի ու Ե­վա­յի պատ­մութ­յան հետ միա­սին, ըստ եր­ևույ­
թին, երբ մարդ­կա­յին հա­սա­րա­կութ­յան գո­յատև­ման և զար­
գաց­ման քաղտն­տե­սութ­յու­նը՝ այն ռա­ցիո­նալ կեր­պը, ո­րով 
կյանքն էր կազ­մա­կերպ­վում, պա­հան­ջել է սե­ռա­կան հար­ցը 
կա­ռա­վա­րել՝ ըն­տա­նիք­նե­րի հենց այս­պի­սի՝ մոնոգամ կեր­
պով, օ­րենք­նե­րի, կա­նոն­նե­րի, ա­վան­դույթ­նե­րի հենց այս­
պի­սի՛ կեր­պով, մշա­կույ­թի, բար­քե­րի և դ­րանց վե­րահսկ­ման 
հենց այս­պի­սի՛ կեր­պե­րով այդ ա­մե­նը կազ­մա­կեր­պե­լով:

Այդ­պի­սի հե­տա­զո­տութ­յուն­ներ ար­վել են թե ոչ՝ չգի­տեմ, սա­
կայն հե­տաքր­քիր կլի­ներ դի­տար­կել, թե ո՛ր մշա­կույ­թում 
ի՛նչն է ա­վե­լի խոր վի­րա­վո­րանք. մար­դու դեմ­քին թքե՞­լը, թե՞ 
նրա մայ­րի­կին հայ­հո­յե­լը, այ­սինքն՝ նրա ար­ժա­նա­պատ­վութ­
յան հպարտ ու բաց մա՞­սը, աստ­վա­ծա­կերպ դե՞մ­քը կոխկռ­
ճե­լը, թե՞ իր ինք­նութ­յան տա­բո­ւա­ցած մա­սը: Թե՞ դրանք 
նույնն են:

Ա­մեն դեպ­քում մար­դուն ուղղ­ված հայ­հո­յան­քը վի­րա­վո­րանք 
է և­ իր ար­ժա­նա­պատ­վութ­յան հան­դեպ ոտնձ­գութ­յուն, նույ­
նիսկ ե­թե ո­րոշ հա­սա­րա­կութ­յուն­նե­րում այլևս սե­ռա­կա­նը 

տա­բո­ւաց­ված չէ, և սե­ռա­կան հայ­հո­յան­քը չի ըն­կալ­վում որ­
պես ա­ռա­վել ստո­րա­ցու­ցիչ:

Ռու­սե­րե­նում, օ­րի­նակ, մայ­րիկ հայ­հո­յե­լը հա­ճախ չի ըն­կալ­
վում հենց հաս­ցեա­տի­րո՛ջ մայ­րի­կին հայ­հո­յել, այլ՝ ընդ­հան­
րա­պես, ա­նո­րոշ մի մայր... Նույ­նիսկ քե­րա­կա­նա­կան ձևերն 
օգ­նում են, որ­պես­զի այդ ըն­կա­լու­մը հստակ­վի. և՛ հա­յե­րե­
նում, և՛ ռու­սե­րե­նում քե­րա­կա­նա­կան մի­ջոց­ներ կան, որ 
մայ­րիկ հայ­հո­յե­լը դարձ­վի ա­վե­լի վի­րա­վո­րա­կան՝ հաս­ցեա­
տի­րոջ հա­մար, կամ՝ ա­վե­լի քիչ վի­րա­վո­րա­կան:

Մեր խորհր­դա­յին և հետ­խորհր­դա­յին աշ­խարհ­նե­րում, հատ­
կա­պես ար­ևել­յան և հա­րա­վա­յին հատ­վա­ծում, ե­թե ինչ-որ 
մե­կի մայ­րի­կին հայ­հո­յե­ցին, ե­թե նա «լավ տղա» է, պի­տի 
վրի­ժա­ռու լի­նի: Եվ դա, ինչ­պես և մայ­րի­կի կուռ­քը՝ տո­տե­մը, 
մայ­րի­կին սրբաց­նե­լը, ֆե­տի­շաց­նե­լը, գո­ղա­կան բար­քե­րի 
է­թի­կա­կան կո­դեք­սի կար­ևոր մաս է: Մայ­րի­կը՝ որ­պես կար­գո 
կուլ­տի ար­տա­հայ­տութ­յուն: Սե­փա­կան մայ­րիկն ու աստ­վա­
ծա­մայ­րը միա­վոր­ված են հան­դես գա­լիս:

Այդ դեպ­քում ար­դեն սկզբուն­քա­յին խնդիր­ներ էին ա­ռա­ջա­
նում, նույն կերպ, ինչ­պես ե­թե հայ­հոյ­վում է՝ ա­սե­լով, որ տղա­
մարդը պասիվ կեր­պով կե­նակ­ցում է մեկ այլ տղա­մար­դու 
հետ: Դա ա­սելն ար­դեն սպառ­նա­լի էր, ո­րով­հետև դու պի­
տի պա­տաս­խան տա­յիր դրա հա­մար, և նա, ով կուլ տվեց, 
է­լի սպառ­նա­լի վի­ճա­կում էր, ո­րով­հետև ե­թե կուլ տվեց, կուլ 
տվեց «ըն­կած», «կզցված» լի­նե­լու կոն­ցեպ­տը: Ն­րա ար­ժա­
նա­պատ­վութ­յու­նը խո­րա­պես խոց­վեց:

Զու­գա­րան մաք­րե­լը նույն շար­քից է. է­լի ա­մո­թույ­քին առնչ­վող 
բան է զու­գա­րա­նը և­ այդ ա­ռու­մով՝ սե­ռա­կա­նին նույն­պես: 
Աստ­ված այն­պես է ստեղ­ծել, որ սե­ռա­կա­նութ­յու­նը և սնն­
դա­կան ցիկ­լը, ու­րեմն և՝ ար­տա­թո­րան­քը, մարմ­նա­կա­նո­րեն 
միմ­յանց մերձ են, իսկ ար­տա­թո­րան­քը մեր քա­ղա­քակր­թութ­
յան մեջ պի­տի առնչ­վեր կեղ­տին, տա­բո­ւին, քա­նի որ այդ­
պես չա­նե­լը կա­րող էր բե­րել ան­ցան­կա­լի սա­նի­տա­րա­հի­գիե­
նիկ հետ­ևանք­նե­րի: Այդ­պի­սով ա­մո­թույ­քը, ար­տա­թո­րան­քը 

և սե­ռա­կա­նութ­յու­նը, ո­րին, սա­կայն, առնչ­վում է և­ ա­մե­նա­
պատ­վա­բե­րը, ա­մե­նահ­պար­տա­նա­լու­նը՝ սե­րը, սե­րունդ տա­
լը, ե­րե­խա ու­նե­նա­լը, «վերն» ու «վա­րը» պի­տի միաս­նա­բար 
և խա­ռը հան­դես գա­յին, և թե ո՛ր դեպ­քում է «վա­րը» «վեր»՝ 
պի­տի շա՜տ խստո­րեն կա­նո­նա­կարգ­ված դառ­նար ո­րո­շա­կի 
քաղտն­տե­սա­կան հա­սա­րա­կար­գում: Եվ դրա խախ­տու­մը 
կա­րող էր լի­նել միայն որ­պես հան­ցանք-զան­ցանք կամ՝ կառ­
նա­վա­լա­յին ժեստ ըն­կալ­վող:

Ճիշտ ինչ­պես որ աստ­ծոն վեր­սուս ան­ձին հայ­հո­յե­լու դեպ­
քում «վերն» ու «վա­րը» խառն­վում են՝ նույնն էլ այս­տեղ:

Նաև հաս­կա­նանք, որ տա­բուն խախ­տե­լը մի բան է, մե­կան­
գամ­յա գոր­ծո­ղութ­յուն, իսկ տա­բուն ջար­դե­լը՝ հան­րա­յին, 
հա­սա­րա­կա­կան: Ար­ժեք­նե­րը հնա­նում են, կամ՝ նրանց մեզ 
տրա­մադր­ված ձևը՝ հա­գուս­տը, պի­տի նո­րաց­վի կամ փոխ­
վի: Ար­ժե­քը պի­տի զար­գա­նա, հար­մար գա նոր ի­րադ­րութ­
յուն­նե­րին: Ե­թե ար­ժե­քը մնում է նույ­նը, իսկ կյանքն ա­ռաջ է 
գնում, դառ­նում է կարծ­րա­տիպ: Դա է պատ­ճա­ռը, որ ար­ժեք­
նե­րը պի­տի քննա­դա­տա­կան զննման են­թարկ­վեն, նրանց 
հնա­ցած մա­սը դեն նետ­վի, վե­րա­փոխ­վի, իսկ այն, ին­չը 
նրանց ռա­ցիո­նալ կո­րիզն է՝ կար­ևոր, մեր կյան­քը կազ­մա­
կեր­պող, նո­րաց­վի և պահ­պան­վի:

Ա­սենք, ա­ռաջ­նե­րում՝ գո­յատև­ման պայ­քա­րի, հին հա­սա­րա­
կար­գե­րի ժա­մա­նակ, նա­խաա­մուս­նա­կան սեք­սը խո­չըն­դոտ 
էր, որ­պես­զի կինն ա­ռողջ լի­նի, կամ որ­պես­զի ըն­տա­նի­քը 
հա­մոզ­ված լի­նի, որ ժա­ռանգն իր ար­յան սե­րունդն է: Հա­զար 
ու մի պատ­ճառ կար: 

Այժմ դա որ­պես ա­ներկ­բա­յե­լի ար­ժեք դի­տար­կե­լը հե­տա­դի­
մութ­յուն է: Սա­կայն դա չի բա­ցա­ռում այ­լա­սեր­ված չլի­նե­լու 
ար­ժե­քը: Պար­զա­պես այդ ար­ժեքն այլ կեր­պե­րով է ար­տա­
հայտ­վում: Եվ երբ մարդ նա­խաա­մուս­նա­կան սեք­սին «դեմ» 
է, իսկ ին­քը, ա­սենք, կա­շա­ռա­կեր է, դա նրա բա­րո­յա­կան 
մեր­կութ­յունն է ցույց տա­լիս:

Զու­գա­րան մաք­րե­լը բա­նա­կում և բան­տում լավ գի­տենք, թե 
ինչ է: Մեր բա­նա­կում դա խնդրա­ռու է ե­ղել մինչև վեր­ջերս, 
երբ, կար­ծեմ, ստեղ­ծե­ցին հա­վա­քա­րար­նե­րի բրի­գադ­ներ, որ 
այդ ծու­ղա­կից դուրս գա­յին: Դա, իմ կար­ծի­քով, «ստիպ­ված 
վայ­րէջք» է, ոչ թե հար­ցի լու­ծում. մար­դիկ պի­տի հա­մա­ձայ­
նեն փոխ­նի­փոխ զու­գա­րան մաք­րել՝ ա­ռանց հա­մա­րե­լու, որ 
ի­րենք, ու­րեմն, «ստո­րաց­վե­ցին», «ըն­կան», ե­թե դա ի­րենց 
թույլ տվե­ցին: Իսկ դրան զու­գա­հեռ պի­տի նաև զու­գա­րա­
նում մաք­րութ­յուն պահ­պա­նել սո­վո­րեն:

Օ­րերս այս­պի­սի տեքստ գրե­ցի ֆեյս­բու­քում՝ կապ­ված այն 
դեպ­քի հետ, որ գե­ղե­ցիկ նախ­շա­զարդ աղ­բա­ման­ներ են տե­
ղադ­րել Գ­յում­րիում, իսկ ո­մանք ա­սում են, որ դա «սրբապղ­
ծութ­յուն» է՝ հին հայ­կա­կան նախ­շա­զար­դերն աղ­բա­մա­նի 
վրա տե­ղադ­րե­լը:

«Կեղտից» «զզվելը»

Արդեն, երևի, մի տեղ ասած-պատմած-գրած կլինեմ, կամ՝ 
բազում տեղեր, որ, երբ Ամերիկա գնացի՝ 1994-ին, զարման
քից քար կտրեցի, որ համալսարանի միջանցքի հատակին, 
չնայելով, որ զուգարանի մուտքի մոտ են նստում, նստում 
էին ուսանողները ժամերով, աղջիկ-տղա, խառը, անկախ 
նրանից՝ ինչ (ում) զուգարան(ն) էր: 

Ոտք սեղանին բարձրացնելն էլ, որ կինոյից գիտեինք, դե, 
պարզ է, մինչև հիմա շատերին զարմացնում է: Կա մշա
կույթ, որտեղ անպատվություն, վիրավորանք է համարվում 
(Посади свинью за стол, она и ноги на стол):

Խնդիրն ինչն է. հետամնաց հասարակություններում «ներք
ևը» համարվում է «կեղտոտ», իսկ «վերևը»՝ մաքուր: Եվ էդ
պես էլ կա. հստակ տարբերակում կա «քըխ», «գառլախ» և 
այլնի միջև, և՝ «մաքուր», «դիմային»: Նույնն էլ հարեմն է՝ 
հարամը՝ ի տարբերություն շքատան՝ հալալի:

Ուզում եմ նաև «հետամնաց» եզրույթն այստեղ ձևակերպել, 
որ երկիմաստություն չլինի. «հետամնացը» հասարակութ

յան կամ նրա մի մասի քաղտնտեսության այնպիսի ձևերն 
են, այնպիսի կացութաձևերը, որոնք ժամանակակից հասա
րակության անդամի երջանկությանը, բարօրությանը, հա
սարակության բարգավաճմանն այլևս չեն ծառայում ամե
նաարդյունավետ կերպով:

«Ноги», գրված էր բանակի մեր «աձյալների» վրա, որ սնկա
վարակ կեղտոտ ոտքերիդ դիպած մասը հանկարծ երեսիդ 
չդիպցնես:

Մայրս միշտ երկու սրբիչ էր կախում. մեկը՝ երեսիս համար, 
մյուսը՝ մարմնիս: Որովհետև լողանալուց հետո էլ մարմինն 
ավելի «կեղտոտ» էր, քան երեսը:

Գետնին որ բան է ընկնում, երեխան վերցնում է, մայրիկն 
ասում է «յա՛խկ, դե՛ն նետիր»՝ դա է:

Որովհետև հետամնաց աշխարհում գետինը կեղտոտ է: 

Միկրոբները մեջդ կմտնեն:

Երեխան կմրսի, պետք է բարուրել, որ ոտներն ուղիղ աճեն:

Չի կարելի սառույցով ջուր խմել, թե հիվանդ ես:

Նույն կերպ էլ՝ եթե «ներքև» է, եթե աղբ է, ուրեմն կեղտոտ 
է և «քըխ», ուրեմն շուրջն էլ պիտի աղբ լինի, իսկ մաքուր՝ 
մենակ «իմ տունիկ-իմ ամրոցիկը»՝ կեղտի աշխարհով շրջա
պատված:

Իսկ զարգացած աշխարհում ոչ միայն տանն ես առանց կո
շիկ ման գալիս, այլև դրսում:

Որովհետև փոշի, հող թե ցեխ՝ ինքը մաքուր է, ինքը քո աշ
խարհի սիրելի մաս է: Աղբը՝ վերամշակվելիք և այնքա՜ն սի
րով ու գորովանքով տարբերակված, փաթեթավորված ու 
տարաբաժանված, որ աղբամանդ իհա՛րկե պիտի սիրուն 
լինի, պիտի արվեստի գործ լինի:

Որովհետև չկան վերև-ներքև, չկան «իշխ» և «հպատակ», 
չկան «մաքուր» ու կեղտոտ», չկան «խառոշի» ու «անդիպչե

լի», չկան «սուրբ» ու հորինովի քյարթուական «սրբապիղծ». 
կա մի մե՜ծ մաքուր մարդկային, բնական և կենդանական 
աշխարհ, որտեղ եթե սովորենք շնորհքով ապրել, կեղտ չի 
լինի, պարզապես չի՛ լինի:

⁎ ⁎ ⁎

Բան­տում գո­յութ­յուն ու­նե­ցող ան­ձեռնմ­խե­լի­նե­րի կաս­տա­յի 
մա­սին հենց վեր­ջերս մեր գրող­նե­րից մե­կը՝ Համ­բար­ձու­մը 
Համ­բար­ձում­յան, մի պատմ­վածք հրա­պա­րա­կեց, ո­րը կոչ­
վում է հենց այդ­պես՝ «Գ­յոթ­նո­ցի բի­ձեն»: 

Փակ միա­սեռ տա­րածք­ներ՝ Գու­լագ, բանտ, բա­նակ. դրանք 
բու­ծում են ար­խա­յիզմ263:

Մե­զա­նում, ի տար­բե­րութ­յուն, ա­սենք, ո­րոշ այլ մշա­կույթ­նե­
րի, հայ­հո­յա­կան այդ բա­ռա­պա­շա­րը մինչև հի­մա կռվի մեջ է 
օ­ֆի­ցիալ հան­րա­յին լեզ­վի կա­նոն­նե­րի, ո­ճե­րի հետ, և դժ­վար 
է հաս­կա­նալ՝ այդ­տեղ արդ­յոք գռեհ­կութ­յու՞նն է ու­զում հաղ­
թել, երբ այդ բա­ռա­պա­շարն ու­զում է դուրս գալ հան­րա­յին 
դիս­կուրս, թե՞ ե­րես­պաշ­տութ­յունն է ու­զում պարտ­վել:

Սա էլ է Բախ­տի­նի ա­ռա­ջար­կած դի­խո­տո­միան. օ­ֆի­ցիալ 
(պաշ­տո­նա­կան) վեր­սուս «ին­տիմ» (գաղտ­նամ­տեր­միկ) և 
«ֆա­միլ­յար» («ան­պատ­շաճ» մտեր­մա­վար) ո­ճեր: Ին­տիմն ու 
ֆա­միլ­յա­րը եր­կուսն էլ հա­կաե­րես­պաշտ են և­ այդ ի­մաս­տով՝ 
«ճշմար­տութ­յան», բա­ցութ­յան, թա­փան­ցի­կութ­յան կող­մը, 
թեև ֆա­միլ­յա­րը կա­րող է լի­նել նաև տրոլ­լա­կան, այ­սինքն՝ 
սուտ բա­ցութ­յան հա­մար օգ­տա­գործ­վող:

Պետք է հաս­կա­նալ, որ ֆա­միլ­յարն ընդգր­կում է նաև հան­
րայ­նո­րեն գռե­հի­կը, իսկ ին­տի­մի դեպ­քում, ա­սենք, այն, ինչ, 
ե­թե հան­րա­յին է, գռե­հիկ կհնչեր (ա­մոթ), կա­րող է շատ տե­
ղին հնչել:

Գ­ռե­հիկ է այն ին­տի­մը, որն անս­պա­սե­լի է, ո­րի վե­րա­բեր­յալ 

263. Տեր-Գաբրիելյան, Գ. (20­18­), Արխայիկ մտածողություն. մաս 2։ Եվրասիա 
համագործակցություն հիմնադրամ: Հասանելի է՝ https://www.you­tube.com/
watch?v=jeXR1P­WI­p­8­g [դ­իտվ­ել է 18.08.2020]։

https://www.youtube.com/watch?v=jeXR1PWIp8g
https://www.youtube.com/watch?v=jeXR1PWIp8g

խո­սա­կի­ցը հա­մա­ձայ­նութ­յուն չի հայտ­նել: Ե­թե հայտ­նել է, 
ա­պա այն գռե­հիկ չէ ար­դեն, նույ­նիսկ ե­թե շա՜տ անձ­նա­կան 
է: Նաև այդ հա­մա­ձայ­նութ­յու­նը կա­րող է լի­նել ոչ էքսպ­լի­ցիտ: 
Ա­սենք՝ ա­մուր ա­մուս­նա­կան զույ­գի ա­մուս­նա­կան (նե­րառ­յալ՝ 
սե­ռա­կան) կյան­քի մա­սին երբ զույ­գից մե­կը դրա­կան ակ­
նարկ է ա­նում հան­րայ­նո­րեն, կա­րող է «նոր­մալ» հնչել, իսկ 
երբ անս­պա­սե­լի է, ֆա­միլ­յար է, գռե­հիկ և խախ­տում, ար­ժա­
նա­պատ­վութ­յան ոտ­նա­հա­րում:

Կան է՛լ ա­վե­լի «նրբին» դեպ­քեր: Ա­սենք, ա­մուս­նա­ցած զույ­
գից մեկն ա­սում է.

- Լայն մահ­ճա­կալ գնե­ցինք մեզ հա­մար:

Դա բա­ցար­ձա­կա­պես գռե­հիկ չի հնչում: Այդ­տեղ մար­դու ու­
ղե­ղը (ե­թե հի­վան­դա­գին չէ) չի ֆիքս­վում այն բա­նի վրա, թե 
«ինչ են ա­նե­լու նրանք այդ մահ­ճա­կա­լին գի­շեր­նե­րը»:

Իսկ ե­թե չա­մուս­նա­ցած, ա­ռա­վել ևս նաև ոչ օ­ֆի­ցիալ ի­մաս­
տով ի­րեն մշտա­կան զույգ չհայ­տա­րա­րած զույ­գի ներ­կա­յա­
ցու­ցիչն ա­սի, կա­րող է տա­րօ­րի­նակ հնչել կամ հենց ի­րենց 
կապն ազ­դա­րա­րե­լու ա­նուղ­ղա­կի ձև լի­նել:

Ար­ժեք­նե­րին վե­րա­դառ­նանք. քֆու­րը, գի­տենք, երբ որ օգ­
տա­գործ­վում է՝ բա­ցի հու­մո­րից և­ ինչ-որ այլ ի­րադ­րութ­յուն­նե­
րից, ա­սենք՝ անս­պա­սե­լիութ­յունն ար­տա­հայ­տե­լուց (այդ­տեղ 
ա­վե­լի շուտ գու­ցե «ին­տի­մի» կամ «ին­տիմ» վե­րա­բեր­մունք 
ակն­կա­լե­լու դեպք է), ցած­րաց­ման, ստո­րաց­ման ի­մաստ ու­
նի: Նույ­նիսկ ե­թե լսո­ղին ուղ­ղա­կիո­րեն չի վե­րա­բե­րում: Ն­րան 
«ցածր» դիս­կուր­սի մեջ ընդգր­կե­լու հայտ է: Ես, օ­րի­նակ, փո­
ղո­ցով քայ­լե­լիս երբ նկա­տում եմ, որ կող­քովս անց­նող տղա­
նե­րը թքում են աս­ֆալ­տին, թեև դա ինձ անձ­նա­պես ուղղ­
ված ա­րարք չէ, սա­կայն վի­րա­վոր­ված եմ զգում: 

Ք­ֆու­րը, բա­ցի հա­տուկ դեպ­քե­րից, մար­դուն մի մշա­կու­թա­
յին մի­ջա­վայ­րից (քա­ղա­քա­կիրթ) տա­նում է մեկ այլ մշա­կու­
թա­յին մի­ջա­վայր (ցած­րաց­ված, գռե­հիկ):

Ճիշտ ինչ­պես որ Բախ­տինն ա­սում էր՝ «վեր»-ի ու «վար»-ի, 

«բարձր»-ի ու «ցածր»-ի՝ «ամ­բարձ»-ի ու «ստո­րի­նի» հա­րա­
բե­րակ­ցութ­յան հարց է:

Այ­սինքն՝ մար­դու ար­ժա­նա­պատ­վութ­յու­նը ցած­րաց­նե­լու: Ում 
որ ուղղ­ված է՝ նրա, ով որ լսում է, ա­սում է՝ նրա, ով որ, իբր 
նեյտ­րալ, ներ­կա է՝ նրա:

Այ­սինքն՝ դա բռնութ­յուն է մար­դու հո­գե­բա­նութ­յան նկատ­
մամբ: 

Մ­յուս կող­մից՝ դրա մեջ կա ա­վե­լի բարդ այդ կոմ­պո­նեն­տը. 
ին­տիմ և ֆա­միլ­յար կո­մու­նի­կա­ցիա­յի՝ հա­ղոր­դակ­ցութ­յան 
կար­ևոր հան­գա­մանք, ինչ­պես ա­սա­ցի: Օ­ֆի­ցիալ հա­ղոր­
դակ­ցութ­յու­նը միշտ ա­վե­լի ե­րես­պաշտ է, ա­վե­լի ու­ժա­յին ինչ-
որ ճա­ռա­գում ու­նի դե­պի նա, ում որ ուղղ­ված է, ին­տիմ և 
ֆա­միլ­յար ի­րադ­րութ­յուն­նե­րի մեջ ա­վե­լի ա­զատ ես ցածր լեք­
սի­կա ընտ­րե­լու: 

Եվ դա վե­րա­բե­րում է և՛ հայ­հո­յան­քին, և՛ ժար­գո­նին, ար­գո­
յին, և՛ խո­սակ­ցա­կան լեզ­վի բո­լոր հնա­րա­վոր տա­րա­տե­սակ­
նե­րին: Ա­վաղ, մեր՝ հայ լեզ­վա­բա­նութ­յան մեջ դա էլ գրե­թե 
ու­սում­նա­սիր­ված չէ, և նույ­նիսկ պար­զա­պես խո­սակ­ցա­կան 
լեզ­վի կա­նոն­ներն ու­սում­նա­սիր­ված չեն, այդ պատ­ճա­ռով էլ 
խառ­նաշ­փոթ է ստեղծ­վում, երբ ո­րոշ լեզ­վա­բան­ներ կար­ծում 
են, որ հե­ռուս­տա­ցույ­ցով հնչող մեր խոս­քը՝ ֆիլ­մե­րի, սե­րիալ­
նե­րի, «անգ­րա­գետ» է: Հա­ճախ այն «անգ­րա­գետ» չէ, այլ 
պար­զա­պես կա­ռուց­ված է խո­սակ­ցա­կան լեզ­վի շտամպ­նե­
րի հի­ման վրա: Խո­սակ­ցա­կան լե­զուն լիի­րավ լեզ­վաո­ճա­կան 
հա­րա­ցույց է, և դա չի կա­րե­լի անգ­րա­գի­տութ­յուն հա­մա­րել: 
Ի­հար­կե, եր­բեմն կա­րող է և­ անգ­րա­գետ լի­նել. դա՝ ու­րիշ բան: 

Սա­կայն չի կա­րե­լի գրա­գի­տութ­յուն հա­մա­րել միայն օ­ֆի­
ցիա­լը, պաշ­տո­նա­կա­նը, միայն գրա­կան լե­զուն, քա­նի որ 
այն միշտ ա­գուց­ված է ե­րես­պաշտ լի­նե­լու հնա­րա­վո­րութ­յան 
հետ, մի բան ա­սե­լու՝ մեկ այլ բան հաս­կա­նա­լու, ճշմար­տութ­
յու­նից հե­ռու գնա­լու կամ ան­հաս­կա­նա­լի բա­ներ ա­սե­լու, որ 
«սո­վո­րա­կան մահ­կա­նա­ցուն» չհաս­կա­նա կամ հաս­կա­նա էլ՝ 

«դե­մը խաղ չու­նե­նա», ինչ­պես, օ­րի­նակ, բյու­րոկ­րա­տա­կան 
լե­զուն կամ «սուտ ի­րա­վա­բա­նա­կան» (լե­գիս­տա­կան) լե­զուն: 

Գի­տա­կան լե­զուն էլ ու­նի, չէ՞, այդ հատ­կա­նի­շը: Դ­րա հա­մար 
էլ հա­ճախ սուտ գի­տութ­յու­նը թաքն­վում է ճո­ռոմ ու չհաս­
կաց­ված տեր­մին­նե­րի շղար­շի ետ­ևում, բարդ լեզ­վի՝ իբր, 
տե­սա­կան դա­տո­ղութ­յուն­ներ պա­րու­նա­կող, ո­րոնք պար­զա­
պես քո­ղար­կում են մտքի և­ ար­գու­մեն­տի սնան­կութ­յու­նը:

Եվ, մի խոս­քով, հսկա­յա­կան քա­նա­կով այդ­պի­սի թե­մա­ներ 
կան, ո­րոնք մե­զա­նում՝ Հա­յաս­տա­նում, հայ, հա­յե­րեն դիս­
կուր­սի կող­մից չեն ու­սում­նա­սիր­վել մինչև վերջ:

ԳՀ.-  Խորհր­դա­յին տա­րի­նե­րի վեր­ջին գո­ղա­կա­նութ­յան ռո­
ման­տիզմ ձևա­վոր­վեց, չէ՞, ե­րաժշ­տութ­յան մեջ կամ ար­վես­
տի մեջ: Այ­սինքն՝ այդ ար­վես­տի, գո­ղա­կան մշա­կույ­թի մի տե­
սակ կուլ­տա­ցում կամ մի­ֆա­կա­նա­ցում ե­ղավ: Չի՞ ե­ղել նման 
բան, ա­սենք՝ Վի­սոց­կու եր­գե­րը: 

ԳՏԳ.-  Ն­կա­տի ու­նեք «բլատ­նոյ» մշա­կույ­թի ռո­ման­տիզ­մը: 
Ի­հար­կե: 

Դա գա­լիս է բուն «բլատ­նոյ» մշա­կույ­թի էութ­յու­նից, և Սոլ­ժե­
նի­ցի­նը շատ լավ դա նկա­րագ­րել է: Ես էլ նշե­ցի «սուրբ» մայ­
րի­կի և­ ար­խա­յիկ մտա­ծո­ղութ­յան միջև ե­ղած կա­պի մա­սին 
խո­սե­լիս:

Բ­լատ­նոյ­նե­րը, բնա­կա­նա­բար, անգ­րա­գետ, վատ գրա­գի­
տութ­յուն ու­նե­ցող մաս­սա էին: Դ­րան գու­մա­րած՝ ա­նընդ­
հատ ապ­րում էին ի­րենց կամ ու­րիշ­նե­րի կյան­քը վտան­գե­լու 
սպառ­նա­լի­քի տակ. կա՛մ ու­րի­շին էին մոր­թում, կա՛մ ի­րենց 
էին մոր­թում: 

Բ­նա­կան է, որ նրանց բնա­վո­րութ­յուն­նե­րը շատ հա­խուռն 
էին դառ­նում մեծ մա­սամբ, և հա­խուռ­նը պի­տի նաև օգ­տա­
գործ­վեր, որ ցույց տաս, որ դու կա­տա­ղի ես: Ու­րեմն պետք է 
նաև դե­րա­սա­նո­րեն հա­խուռ­նութ­յուն ցույց տաս: 

Եվ այդ բո­լոր բնո­րոշ գծե­րին, հատ­կա­նիշ­նե­րին գու­մա­րած՝ 

շա՜տ միա­միտ, նաև՝ միշտ պատ­րաստ «ու­ռե­լու». կա՛մ չի­
ֆի­րով, կա՛մ ի­րոք թմրան­յու­թով կամ գո­նե ծխե­լով: Այս կամ 
այն ձևով, մե­նակ թե «կայֆ ստա­նալ», կյան­քից «փախ­չել», 
«ա­զատ­վել» դար­դե­րից, «տխուր» եր­գի ռեֆ­լեք­սիա­յի մի­ջո­
ցով «մար­սել» դար­դե­րը:

Եվ ու­րեմն՝ այդ «մայ­րի­կի աստ­վա­ծա­ցու­մը», պատ­րաս­տա­
կա­մութ­յու­նը՝ լաց լի­նել որ­ևէ պատ­մութ­յու­նից, շատ բնո­րոշ 
գիծ էր այդ մշա­կույ­թի մեջ: Դա ռո­ման­տի­զաց­ման մե­խա­նիզ­
մի պա­հե­րից մեկն է. «իմ կյան­քը միշտ վտան­գի մեջ է», «իմ 
մայ­րի­կը միշտ ինձ է սպա­սում» և­ այլն: 

Չէ՞ որ է­մո­ցիան ի­ռա­ցիո­նալ է: Ա­նար­դար իշ­խը՝ նույն­պես: 
Է­մո­ցիան դրդե­լը, նրան ա­պա­վի­նե­լը միշտ կապ­ված է նաև 
ա­նար­դար իշ­խին: Դ­րա­նից է գա­լիս, ա­սենք, հայ­րե­նա­սի­
րութ­յան կոչն ա­նար­դար իշ­խի կող­մից, նույն՝ մայ­րի­կին, ըն­
տա­նի­քը, ա­վան­դա­կան ար­ժեք­ներն «աստ­վա­ծաց­նե­լու» կո­
չե­րը: 

Է­մո­ցիան նաև թա­տե­րա­կան ա­ռու­մով շա­հե­կան է: Դե ա­րի ու 
այս­պի­սի տեքս­տով, ինչ­պի­սին մենք ենք հյու­սում, հե­տաքրք­
րիր բլատ­նո­յին կամ քաղ­քե­նուն: Իսկ, ա­սենք, «­Հա­րուստ­նե­րը 
նույն­պես լա­լիս են» կամ «­Մայրս ինձ է­լի չտե­սավ»՝ շատ լավ 
թե­մա­ներ են, որ և՛ բլատ­նո­յին հե­տաքրք­րես, և՛ քաղ­քե­նուն:

Ինչ­պես գի­տենք, խեղ­ճուկ­րակ «լոխ»-ե­րը՝ ոչ բլատ­նոյ ին­
տե­լի­գենտ­նե­րը, Գու­լա­գում ապ­րե­լու հար­ցը լու­ծե­լու հա­մար 
հա­ճախ դառ­նում էին վի­պա­սան կամ եր­գա­սան՝ բլատ­նո­յի 
հա­մար: Հայտ­նի բան է. պի­տի նստեիր նրա ոտ­քե­րի մոտ, 
ներ­բան­նե­րը խու­տուտ տա­յիր (դա հա­տուկ բլատ­նո­յա­կան 
հա­ճույք­նե­րից մեկն է) և «վեպ բստրեիր» (ро՛маны точить, 
շեշ­տը՝ օ-ի վրա): Հայտ­նի է, որ, ա­սենք, «­Կալ­կա­թա­յի ժա­
ռան­գոր­դը» գրվել է հենց որ­պես այդ­պի­սի մի վեպ՝ մի բլատ­
նո­յի հա­մար, իբր նրա ա­նու­նից. նա հույս ու­ներ, որ դա կու­
ղար­կի Ս­տա­լի­նին և կա­զատ­վի Գու­լա­գից: Դեն Բ­րաու­նը լավ 
կգնար Գու­լա­գում, Կոել­յոն... «­Փոք­րիկ իշ­խանն» էլ վատ չէր 
գնա... Հար­րի Փո­թերն էլ... Նույ­նիսկ «Ան­նա Կա­րե­նի­նա»-ն: 

Գլ­խա­վո­րը՝ որ հու­զիչ լի­նի, է­մո­ցիո­նալ, հրաշք­նե­րով լե­ցուն 
ու՝ մե՜ծ բա­նե­րի մա­սին:

Նոս­տալ­գիան, որ կար Գու­լա­գի հան­դեպ լրիվ չէր վե­րա­ցել․ 
իսկ նոս­տալ­գիա լի­նում է անց­յա­լիդ հան­դեպ, նույ­նիսկ ե­թե 
այդ անց­յալդ շատ վատն է։ 60–ա­կան­նե­րի սե­րունդն օգ­տա­
գոր­ծեց այդ է­մո­ցիո­նա­լութ­յունն իր ստեղ­ծա­գոր­ծութ­յան մեջ. 
Վի­սոց­կին, հե­տո՝ Ռո­զեն­բաու­մը և­ այլն, նաև մեր ռա­բի­սը («­
Վախ, մա­մա ջան...»): «­Տա­գան­կա» և­ այլն: Մի քա­նի նպա­
տա­կով. նախ՝ ո­րով­հետև այդ է­մո­ցիան հա­սա­րա­կութ­յան 
մեջ կար, լո­ղում էր: Ի վեր­ջո, այդ­քան մարդ էր նստել-դուրս 
ե­կել: Այդ­քան բլատ­նոյ կամ «նստած-հե­լած» կար: Երկ­րորդ՝ 
նրանք նաև ձև­ էին փնտրում, ար­վես­տի մի­ջո­ցով՝ կյան­քի 
կամ անց­յա­լի այդ մասն ար­տա­հայ­տե­լու, փո­խա­կեր­պե­լու: 
Ա­սենք՝ «Товарищ Сталин, вы большой учёный» Յուզ Ա­լեշ­
կովս­կու եր­գը լրիվ լուրջ ստեղ­ծա­գոր­ծութ­յուն է, ինչ­պես 
և Վի­սոց­կու շատ եր­գեր. տնա­զա­յին կամ պա­րո­դիա­կան 
տարրն այդ­տեղ երկ­րոր­դա­կան է լուրջ ար­վես­տի հա­մե­մատ: 
Ե­թե դա երկ­խո­սում էլ է բլատ­նոյ մշա­կույ­թի հետ, ա­պա՝ որ­
պես «բարձր պա­րո­դիա»: Իսկ Ռո­զեն­բաու­մի, «­Վախ մա­մա 
ջան»-ի կամ «­Տա­գան­կա»-ի մեջ ար­դեն կա «ցած­րա­ճա­շակ» 
«ֆոլք», «ռա­բիս» ար­վես­տին հա­տուկ պա­րո­դիա­կա­նի տար­
րը նաև: Ինչ­պես և, ա­սենք, այն «փո­ղո­ցա­յին» մշա­կույ­թի 
մեջ, ո­րը մեզ բա­ժին հա­սավ Գու­լա­գից, և­ ո­րը հա­սավ մինչև 
մեր օ­րեր:

Եզ­րա­փա­կե­լով այս մա­սը՝ հաս­կա­նանք նաև հետև­յա­լը. 
ծնող­նե­րիդ սեք­սո­ւալ կյան­քի մեջ մտնե­լը գլխա­վոր տա­բու­
նե­րից մե­կը կոտ­րելն է, քա­նի որ հենց այն է, ինչ փոք­րուցդ 
հենց ծնող­ներդ են ար­գե­լել քեզ խո­րա­նալ, ողջ հա­սա­րա­կութ­
յունն է ար­գե­լում: Հատ­կան­շա­կան է, որ այն մշա­կույթ­նե­
րում, որ­տեղ դա ա­ռանձ­նա­պես խնդիր չէ, ըն­տա­նե­կան հա­
րա­բե­րութ­յուն­ներն այն­պես են զար­գա­ցել, որ այդ տա­բուն 
ամ­րապն­դե­լու կա՛մ հնա­րը չի ե­ղել, կա՛մ կա­րի­քը: Օ­րի­նակ՝ 
ռու­սա­սո­վե­տա­կան մշա­կույ­թի ոչ ար­ևել­յան մա­սում գյու­ղա­

կան խրճիթ­նե­րում նեղ­վա­ծութ­յան պատ­ճա­ռով ե­րե­խա­նե­րը 
շատ շուտ են տե­ղե­կա­ցել ծնող­նե­րի սեք­սո­ւալ կյան­քից, և հե­
տո, Գու­լա­գում, բնա­կան է, ոչ մի տա­բու չի մնա­ցել և՛ ի­րենց 
նկատ­մամբ վե­րա­բեր­մուն­քում, և՛ միմ­յանց հետ փո­խա­նակ­
վող դիս­կուր­սում: 

Իսկ «զար­գա­ցած» Արև­մուտ­քում՝ հա­կա­ռա­կը, դա դա­դա­րել 
է որ­ևէ քաղտն­տե­սա­կան նշա­նա­կութ­յուն ու­նե­նալ, ըն­տա­
նե­կան միա­վորն ար­դեն վեր­ջին դա­րում կա­րող էր ապ­րել 
ա­զա­տո­րեն, ա­ռանց կախ­ված լի­նե­լու ըն­տա­նի­քի ո­րո­շա­կի 
«կարծր» կա­ռուց­ված­քից: 

Դա նաև կապ­ված է «մեծ» և «փոքր» հաս­կա­ցութ­յուն­նե­րի 
հետ՝ «մե­ծա­հա­սակ» և «ե­րե­խա»: Ինչ­պես գի­տենք, միջ­նա­
դար­յան Եվ­րո­պա­յում «ե­րե­խա» հաս­կա­ցութ­յու­նը շատ կարճ 
էր, մոտ ե­րեք տա­րե­կա­նում ե­րե­խան դա­դա­րում էր ե­րե­խա 
լի­նել: Հե­տա­գա­յում պրոգ­րե­սի և բար­գա­վաճ­ման կա­րի­քը 
թե­լադ­րեց, որ «ե­րե­խա» հաս­կա­ցութ­յունն ընդ­լայն­վի, ընդգր­
կի փոք­րիկ մար­դուն մինչև, ա­սենք, տաս­նութ տա­րե­կա­
նը, ընդ ո­րում՝ դա քայլ առ քայլ էր տե­ղի ու­նե­նում, սկզբում՝ 
մինչև տաս­ներ­կու, հե­տո՝ տասն­չորս, տասն­վեց, տաս­նութ, 
քսան­մեկ... Մինչև հի­մա այն խնդի­րը, թե ո՛ր տա­րի­քում ի­րա­
վունք ու­նեն աղ­ջիկ­ներն ամուս­նա­նա­լու, հենց այդ հար­ցին 
է առնչ­վում. ո՛ր տա­րի­քից է մար­դը հա­սուն և­ ինք­նու­րույն 
հա­մար­վում: Նույն կերպ էլ՝ բա­նա­կի խնդի­րը. մե­զա­նում ամ­
րապնդ­վում է այն կար­ծի­քը, որ տաս­նութ տա­րե­կան ե­րե­խա­
յին եր­կու տա­րով ա­նընդ­մեջ բա­նակ տա­նե­լը չա­փից դուրս 
շուտ է, քա­նի որ մար­դու ձևա­վոր­ման գոր­ծըն­թա­ցը քա­ղա­
քակր­թութ­յան զար­գաց­ման ըն­թաց­քում եր­կա­րաձգ­վել է, և 
նա, ով մեկ դար ա­ռաջ հա­սուն ե­րի­տա­սարդ էր, սա­կայն ե­թե 
մա­հա­նար քա­ռա­սուն­հինգ-հի­սուն­հինգ տա­րե­կա­նում, կհա­
մար­վեր, որ նոր­մալ կյանք է ապ­րել, այ­սօր դեռևս ե­րե­խա է, 
և դեռ ապ­րե­լու է մինչև ութ­սուն­հինգ-ինն­սուն տա­րե­կան: 
Տաս­նութ տա­րե­կա­նին բա­նակ տա­նե­լը լավ է հրա­ման­նե­րին 
նրան են­թար­կե­լու տե­սա­կե­տից, սա­կայն պար­տա­դիր չէ, որ 

ճիշտ լի­նի ինք­նու­րույն ո­րո­շում­ներ ըն­դու­նե­լու տե­սա­կե­տից: 
Իսկ ինք­նու­րույն ո­րո­շում­ներ ըն­դու­նե­լը, այլ ոչ թե հրա­ման­
նե­րին կու­րո­րեն են­թարկ­վելն ա­ռանց հաս­կա­նա­լու, ժա­մա­
նա­կա­կից բա­նա­կի հիմ­նա­կան մե­թոդն է դառ­նում: Եվ տես­
նում ենք, որ այդ «ճնշմա­նը» չդի­մա­նա­լով՝ ե­րի­տա­սարդ­նե­րը 
բա­նա­կում սար­սա­փե­լի հո­գե­բա­նա­կան, ֆի­զի­կա­կան դժվա­
րութ­յուն­ներ են ապ­րում, եր­բեմն էլ՝ մահ­վան ել­քով:

Աս­տի­ճա­նա­բար «ե­րե­խա» հաս­կա­ցութ­յու­նը դար­ձավ փու­
լա­յին: Քաղտն­տե­սութ­յան հա­մար կար­ևոր էր տևա­կա­նո­րեն 
ձևա­վո­րել մարդուն հենց այն­պես, որ հե­տո նա ա­մե­նա­շա­
հա­վետ կեր­պով իր ձևա­վոր­ման արդ­յունքն իր աշ­խա­տան­
քի, ստեղ­ծա­գոր­ծութ­յան, մաս­նակ­ցութ­յան ձևով վե­րա­դարձ­
նի հա­սա­րա­կութ­յա­նը: 

Մար­դու «մեծն» ու «փոք­րը» է­լի «վե­րի» ու «վա­րի» հետ է 
առնչ­վում. քա­նի որ ե­րե­խան «փոքր» է ու «վա­րին» մո­տիկ, 
պետք է նրան «վա­րից» որ­քան կա­րե­լի է հե­ռու պա­հել, որ­
պես­զի «վե­րը»՝ «գե­ղե­ցի­կը», «մա­քու­րը», «սուր­բը», ա­րագ 
ըն­կա­լի: Այդ­պես էր հա­մար­վում հա­սա­րա­կութ­յան զար­գաց­
ման սկզբնա­կան փու­լում: 

Սա­կայն այդ­տեղ կանգ չա­ռան: Դա հե­րիք չէր: Ճիշտ ինչ­պես 
որ «ե­րե­խա» լի­նե­լու ժամ­կետն էր զար­գա­նում, նույն կերպ էլ 
Արև­մուտ­քում զար­գա­նում էր մար­դու ձևա­վոր­ման նպա­տա­
կա­հար­մա­րութ­յուն­նե­րի, ար­ժեք­նե­րի մյուս մա­սը՝ «մաս­նա­
վոր կյան­քի» հաս­կա­ցութ­յան հա­րա­բե­րակ­ցութ­յու­նը «թա­
փան­ցի­կութ­յան» հետ: Հե­տամ­նաց հա­սա­րա­կութ­յու­նում 
մաս­նա­վոր կյան­քը տա­բո­ւաց­վում է ա­ռանց քննարկ­ման, 
և քա­նի որ չկան հա­սա­րա­կա­կան նոր­մեր՝ այդ ա­ռու­մով ըն­
դուն­ված, դրա մա­սին պատ­կե­րա­ցում­նե­րը դուրս են մղվում 
«ոչ օ­ֆի­ցիալ» աս­պա­րեզ, այ­սինքն՝ դիս­կուր­սի և հա­րա­բե­
րութ­յուն­նե­րի «ոչ լու­սա­վոր» մա­սը, ծնե­լով քֆուր­նե­րի և 
խո­սակ­ցա­կան ու «գո­ղա­կան» հա­րա­բե­րութ­յուն­նե­րի այն 
«մութ» դաշ­տը, ո­րի գո­յութ­յունն իսկ հա­ճախ հե­տամ­նաց և­ 
ե­րես­պաշտ «օ­ֆի­ցիա­լի» կող­մից հերք­վում է կամ առն­վազն 

ան­տես­վում:

Զար­գա­ցած հա­սա­րա­կութ­յու­նում, մինչ­դեռ, լավ հաս­կաց­
վել է, որ թա­փան­ցի­կութ­յու­նը, նե­րառ­յալ ին­տիմ աշ­խար­հի 
վե­րա­բեր­յալ, օգ­նում է մարդ­կանց՝ ձևա­վո­րե­լու ճիշտ և հա­
սա­րա­կութ­յան հա­մար շա­հա­վետ ար­ժե­քա­յին հա­մա­կարգ: 
Նախ՝ տեղ­յակ լի­նե­լով սեք­սո­ւալ կյան­քից, ե­րի­տա­սարդ 
մարդն ա­վե­լի քիչ է հակ­ված դրա մի­ֆա­կա­նաց­ված տար­բե­
րակ­նե­րին տրվե­լու, ա­վե­լի պաշտ­պան­ված է իր վար­քում և՛ 
բուն սեք­սո­ւալ կյան­քում, և՛ դրան առնչ­վող հա­կամ­շա­կու­
թա­յին դրսևո­րում­նե­րի ու ոտնձ­գութ­յուն­նե­րի դեպ­քում: Եվ 
նա դրան տի­րա­պե­տել է հա­սա­րա­կութ­յան կող­մից գի­տա­կա­
նո­րեն հիմ­նա­վոր­ված ձևե­րով, այլ ոչ թե լսել այս­տե­ղից-այն­
տե­ղից, այ­սինքն՝ հա­սա­րա­կութ­յու­նը կենտ­րո­նա­ձիգ կեր­պով 
այդ վտան­գը՝ խե­ղաթ­յու­րել մար­դու ար­ժեք­նե­րը սեք­սո­ւալ 
կյան­քի վե­րա­բեր­յալ, չե­զո­քաց­նում է: Հե­տո, դուրս բե­րե­լով 
այդ հար­ցե­րը գի­տակ­ցութ­յան լու­սա­վոր տա­րածք, հա­սա­րա­
կութ­յունն օգ­նում է մար­դուն ճշգրտո­րեն ձևա­վո­րել «մաս­նա­
վոր կյանք» վեր­սուս «թա­փան­ցի­կութ­յուն» ար­ժեք­նե­րը, հաս­
կա­նալ՝ ո՛ր դեպ­քե­րում է թա­փան­ցի­կութ­յու­նը թույ­լատ­րե­լի, 
ըն­դու­նե­լի, ո՛ր դեպ­քե­րում մաս­նա­վոր կյանքն է սրբա­զան: 

Թա­փան­ցի­կութ­յու­նը տե­ղե­կութ­յուն է՝ որ­քան կա­րե­լի է 
ճշգրիտ, ստա­ցո­ղին ա­մե­նա­հա­սա­նե­լի, հար­մար ձևա­կերպ­
ված: Իսկ տե­ղե­կութ­յու­նը՝ գի­տե­լի­քը, ուժ է, ա­զատ գոր­ծե­
լու, ճշգրիտ գոր­ծե­լու գրա­վա­կան: Տե­ղե­կաց­վա­ծը հակ­ված 
չէ կու­րո­րեն են­թարկ­վե­լու, տե­ղե­կաց­վա­ծը ճիշտ և ս­տեղ­
ծա­գործ ո­րո­շում­ներ կըն­դու­նի: Այդ­պի­սով՝ շատ և ճիշտ տե­
ղե­կաց­ված անձն է, որ պետք է ժա­մա­նա­կա­կից հա­սա­րա­
կութ­յա­նը, ա­մե­նից օգ­տա­կարն է հա­սա­րա­կութ­յան հա­մար, 
ա­մե­նաա­ռողջն է հո­գե­պես և ֆի­զի­կա­պես:

Այն ա­մե­նը, ինչ տա­բո­ւաց­ված է, ծնում է հիե­րար­խիկ և մի­ֆա­
կա­նաց­ված ար­ժեք­ներ, հի­վան­դա­գին ան­ձեր՝ իշ­խով վա­րակ­
ված, ար­խա­յիկ մտա­ծո­ղութ­յուն, ինչ­պես նաև վստա­հութ­յան 
պա­կաս դեպ հա­սա­րա­կութ­յու­նը: Քա­նի որ տա­բուն ա­սում է՝ 

մենք սա չենք քննար­կում, սա­կայն սա կա, ու­րեմն մեր հա­սա­
րա­կութ­յու­նը սուտ է կամ կույր է: Իսկ այդ դեպ­քում ստեղծ­
վում է «երկ­րորդ հա­սա­րա­կութ­յու­նը»՝ «երկ­րորդ դիս­կուր­սը», 
«ոչ օ­ֆի­ցիալ», և մար­դու ինք­նութ­յու­նը եր­կատ­վում է, ար­ժեք­
նե­րը՝ նույն­պես. նրանք, ու­րեմն, թու­լա­նում են որ­պես գոր­ծե­
լու շար­ժա­ռիթ, մար­դու ա­րարք­նե­րը կա­նո­նա­վո­րող գոր­ծոն: 
Ճիշտ ինչ­պես որ խորհր­դա­յին ժա­մա­նակ­նե­րում կար սև շու­
կան, ո­րի ար­ժեք­նե­րի հա­մա­ձայն՝ սպե­կուլ­յա­ցիան կամ պե­
տութ­յու­նից գո­ղա­նա­լը լրիվ թույ­լատ­րե­լի էր, և դա քայ­քա­յեց 
հա­սա­րա­կութ­յան հիմ­քը, և մինչև այժմ էլ մենք տա­ռա­պում 
ենք այդ հետ­ևան­քից, նույն կերպ էլ սթափ բա­նա­կա­նութ­
յան մա­կար­դա­կի թա­փան­ցի­կութ­յան բա­ցա­կա­յութ­յու­նը հա­
սա­րա­կութ­յան մեջ քայ­քա­յում է նրա «լու­սա­վոր» մա­սի ար­
ժեք­նե­րը: Եվ չի կանգ­նեց­նում այդ «մութ» (իսկ ի­րա­կա­նում՝ 
պար­զա­պես ար­գել­ված, չգի­տակց­ված) ար­ժեք­նե­րի մուտ­քը 
հա­սա­րա­կութ­յուն, դրանք «սո­ղոս­կում են» ետ­նա­մուտ­քից՝ 
կոտ­րե­լով, պատ­ռե­լով հա­սա­րա­կութ­յան ըն­դուն­ված ար­ժեք­
նե­րի հյուս­ված­քը, խե­ղաթ­յու­րե­լով հա­սա­րա­կութ­յու­նը:

Մաս եր­րորդ 

ԳՀ.- Իսկ ինչ­պե՞ս կա­րե­լի է հա­կա­դար­ձել բռնութ­յան դրսևո­
րում­նե­րին:

ԳՏԳ.- Կար­ևոր է մի քիչ հա­մա­կար­գել բռնութ­յան տե­սակ­նե­
րը: Ես տար­բե­րա­կում եմ (1) խոս­քով բռնութ­յուն, (2) խոս­
քով ա­նուղ­ղա­կի՝ ծաղր, (3) ֆի­զի­կա­կան և (4) կա­ռուց­ված­
քա­յին, որն էլ իր հեր­թին եր­կու տե­սակ է՝ կոն­տեքս­տա­յին և­ 
ուղ­ղա­կի: Ուղ­ղա­կի կա­ռուց­ված­քա­յին բռնութ­յան ձևե­րից է 
պե­տութ­յան բռնութ­յու­նը, նե­րառ­յալ լե­գի­տիմ բռնութ­յու­նը՝ 
ար­դար պատ­ճա­ռով բան­տար­կե­լը, դա­տե­լը, պատ­ժե­լը: Սա­
կայն կա նաև, ի­հար­կե, պե­տութ­յան ոչ լե­գի­տիմ բռնութ­յուն, 
հենց դրա մա­սին ենք մենք խո­սում, երբ խո­սում ենք Գու­լա­գի 
մա­սին: 

Եվ կա կա­ռուց­ված­քա­յին ուղ­ղա­կի բռնութ­յուն, ո­րը պե­տութ­

յու­նը, հա­մե­նայն դեպս «գի­տակ­ցա­բար», չի ա­նում, հա­սա­
րա­կութ­յունն է ա­նում, դա սո­ցիա­լա­կան բռնութ­յունն է, օ­րի­
նակ՝ ա­նար­դար հաշ­վե­հար­դա­րը, ե­թե, ա­սենք, կի­նը, իբր, 
«դա­վա­ճա­նել» է ա­մուս­նուն: Եվ դա կա­րող է լի­նել ինչ­պես 
ֆի­զի­կա­կան, այն­պես էլ այլ կեր­պե­րով՝ օստ­րա­կիզ­մի, ծաղ­
րի, հան­րա­յին պար­սա­վան­քի: Կա­րող է լի­նել նաև կա­ռուց­
ված­քա­յին ուղ­ղա­կի, ոչ պե­տա­կան, սո­ցիա­լա­կան, սա­կայն 
ար­դար բռնութ­յուն. ա­սենք՝ տրոլ­լին աղ­բարկ­ղը նե­տե­լը կամ 
պար­զա­պես նրա ձեռ­քը սեղ­մե­լուց հրա­ժար­վե­լը հա­մա­տա­
րած կեր­պով: Հան­րա­յին պար­սա­վան­քը, ե­թե ար­դար է: 
Ա­վաղ, դա մե­զա­նում գրե­թե չի պա­տա­հում և­ ըն­դուն­ված 
մի­ջոց չէ: «­Հան­րա­յին կար­ծիք» հաս­կա­ցութ­յու­նը մե­զա­նում 
գրե­թե ան­հե­տա­ցել է, և դա էլ իր պատ­ճառ­ներն ու­նի: Այ­
սինքն՝ կա­ռուց­ված­քա­յին, սո­ցիա­լա­կան բռնութ­յան ար­դար 
տե­սա­կը մե­զա­նում թույլ է:

Այս­պի­սի պա­տի­ժը, ա­վե­լի շուտ, մարդ­կանց կող­մից ի­դեա­
լա­կա­նաց­ված անց­յա­լում կար, երբ իբր կար «ա­ռա­ջա­դեմ» 
հան­րա­յին կար­ծիք: Այժմ դա կա­րող է լի­նել ոչ հա­մա­տա­
րած. կա­րող է դրսևոր­վել մի խմբի կող­մից, սա­կայն հա­մա­
տա­րած ար­դար հան­րա­յին կար­ծիք այ­սօր գո­յութ­յուն չու­նի: 
Ա­սենք, ո­րոշ մար­դիկ ստա­լի­նիզ­մի դա­րաշր­ջա­նից հե­տո, 
այն ժա­մա­նակ դա­վա­ճա­նի, «գործ տվո­ղի» դեր կա­տա­րե­
լուց հե­տո, կամ կա­գե­բեում աշ­խա­տե­լուց հե­տո, չեն­թարկ­
վե­լով, այս­պես ա­սած, վե­թին­գի կամ լյուստ­րա­ցիա­յի, զգում 
էին ի­րենց հան­դեպ բա­ցա­սա­կան վե­րա­բեր­մուն­քը հան­րա­
յին ո­րոշ շրջա­նակ­նե­րի կող­մից: Սա­կայն սա հա­մա­տա­րած 
ձև չէր՝ մար­դուն այդ­պես հաս­կաց­նե­լը, որ նա խո­շոր սխալ է 
գոր­ծել: Եվ սա ի­մաստ ու­նի միայն այն դեպ­քում, ե­թե կա նրա 
հա­մար ար­դա­րա­նա­լու, պաշտ­պան­վե­լու մի­ջոց: Ո­րով­հետև 
ե­թե չկա, ա­պա այդ մար­դը հեշ­տութ­յամբ վե­րած­վում է նույն 
կերպ հա­լած­վո­ղի, ինչ որ ան­մեղ զո­հը: Եվ ան­մե­ղին էլ կա­րող 
են սկսել նույն կերպ հա­լա­ծել՝ բամ­բա­սան­քի հի­ման վրա:

Այս­տեղ մենք մտնում ենք մե­ղա­վո­րութ­յան և­ ան­մե­ղութ­յան 

դաշ­տը, ո­րը դեռ Դոս­տոևս­կին էր քննար­կում. արդ­յոք մար­
դաս­պա­նը, որ սպա­նում էր, և­ ո­րը դատ­վում է եր­կու տա­
րի հե­տո (կամ վեց, երբ նրա բո­լոր բջիջ­ներն այլ են), նու՞յն 
մարդն է: Արդ­յոք մար­դը, որ ա­նար­դար բռնութ­յուն է կի­րա­
ռել ու­րիշ­նե­րի նկատ­մամբ, իսկ հե­տո ինքն է բռնութ­յան են­
թարկ­վել, բայց այլ, է­լի մտա­ցա­ծին պատ­ճա­ռով, քա­վե՞լ է իր 
մեղ­քը: Ի­հար­կե, պե­տութ­յան ճիշտ օ­րենք­նե­րի ճիշտ կի­րառ­
ման և­ ար­դար դա­տա­կան հա­մա­կար­գի գո­յութ­յան դեպ­քում 
կան սրա քիչ թե շատ հստակ պա­տաս­խան­նե­րը: 

Սա­կայն այս­տեղ բա­զում չհաշ­վարկ­ված ի­րադ­րութ­յուն­ներ 
են մնում. ա­սենք՝ մար­դաս­պա­նը բան­տում են­թարկ­վում է 
հա­լա­ծան­քի կամ ոս­տի­կա­նութ­յու­նում՝ կտտան­քի: Արդ­յոք 
դա ազ­դու՞մ է իր ո­ճի­րի գնա­հա­տա­կա­նի վրա: Կան ի­րա­վա­
բա­նա­կան պա­տաս­խան­ներ, և հա­ճախ դրանք քիչ են հար­
ցը սպա­ռե­լու հա­մար: Դա է պատ­ճա­ռը, որ լավ դա­տա­կան 
հա­մա­կար­գը երբ բա­ցա­կա­յում է, երբ դա­տա­վոր­նե­րը չու­նեն 
հե­ղի­նա­կութ­յուն, մենք ա­նընդ­հատ լո­ղում ենք կի­սաի­րա­վա­
կան և­ ու­րեմն՝ սու­տաց­ված ի­րա­վա­կան կոն­տեքս­տում:

«­Հան­րա­յին կար­ծիք»՝ լավ ի­մաս­տով, այ­սօր ին­չու՛ չկա: Եր­
բեմն կա: Կա­րե­լի է, օ­րի­նակ, հա­մա­րել, որ 2018 թ. ապ­րիլ­
յան հե­ղա­փո­խութ­յու­նը միա­հա­մուռ հան­րա­յին կար­ծի­քի 
ար­տա­հայ­տում էր. որ ռո­բա­սեր­ժա­կան հա­մա­կար­գը պի­տի 
թող­նի-գնա: Սա­կայն այդ­պի­սի դեպ­քե­րը, մա­նա­վանդ ե­թե ոչ 
բռնի վախ­ճան են ու­նե­նում, պատ­մա­կան բա­ցա­ռութ­յուն են: 
«­Հան­րա­յին կար­ծիք» ա­սե­լով՝ մենք հաս­կա­նում ենք, որ հան­
րութ­յան մե­ծա­մաս­նութ­յու­նը, իսկ ա­վե­լի լավ է՝ գե­րա­գույն 
մե­ծա­մաս­նութ­յու­նը հա­մա­րում է այս­պես: Հին ժա­մա­նակ­նե­
րում դա վե­րա­բե­րում էր «է­լի­տա­յին», այժմ՝ ողջ հան­րութ­յա­
նը: Ու­րեմն ար­դար ընտ­րութ­յուն­նե­րը, ե­թե հստակ մե­ծա­մաս­
նա­կան դիր­քո­րո­շում է ար­տա­հայտ­վել, հան­րա­յին կար­ծի­քի 
դրսևո­րում են: Իսկ ա­մե­նօր­յա վար­քով հստակ հան­րա­յին 
կար­ծիք ար­տա­հայ­տելն այ­սօր շատ դժվա­րա­ցած է, քա­նի 
որ ա­մեն ոք ու­նի խոս­քի հնա­րա­վո­րութ­յուն, մա­նա­վանդ՝ հա­

մա­ցան­ցում: Եվ շա­տերն այդ հնա­րա­վո­րութ­յունն օգ­տա­գոր­
ծում են, որ­պես­զի ճշմա­րիտ հան­րա­յին կար­ծիք չձևա­վոր­վի, 
որ­պես­զի այն խա­թար­վի: Մա­նա­վանդ մեր հա­սա­րա­կութ­յու­
նում, ո­րը խորհր­դա­յին կար­գե­րի ա­րատ­նե­րը, ինչ­պես ա­սա­
ցինք, կրում է իր մեջ՝ ար­ժեք­նե­րի մաս­նատ­վա­ծութ­յու­նը, 
բռնութ­յան հա­կամ­շա­կույ­թի մեջ ընկղմ­ված լի­նե­լը:

Կա­ռուց­ված­քա­յին ոչ ուղ­ղա­կի բռնութ­յուն է ա­նար­դար հա­
սա­րա­կութ­յու­նը. երբ մար­դուն հնար չեն տա­լիս լավ և ճիշտ 
զար­գա­նա­լու, արդ­յուն­քում նա ա­պեր­ջա­նիկ է, վա­տա­ռողջ, 
կամ հա­վա­նա­կա­նութ­յու­նը մեծ է, որ քրեա­կան ու­ղին կընտ­
րի: Կամ՝ ինչ­պես ա­մե­րիկ­յան սևե­րի դեպ­քում՝ նրա նկատ­
մամբ կա կան­խեն­թադ­րույթ, որ նա ա­վե­լի հակ­ված է ա­պօ­
րի­նի ա­րար­քի, քան սպի­տա­կը:

Ինչ վե­րա­բե­րում է ֆի­զի­կա­կա­նին, դա էլ է դա­սա­կարգ­ված 
մարդ­կա­յին օ­րենք­նե­րի կող­մից:

Ա­մե­նա­քի­չը, որ­քան հաս­կա­նում եմ, դա­սա­կարգ­ված և հաս­
կաց­ված է խոս­քա­յին բռնութ­յու­նը: Բա­ցի սո­ցիա­լա­կան 
ա­նուղ­ղա­կի կա­ռուց­ված­քա­յի­նից, ո­րը բո­լո­րին է վե­րա­բե­րում 
և կապ­ված է սո­ցիու­մի խոր­քա­յին կա­ռուց­ված­քի հետ, ա­մե­
նա­շատ տա­րած­վա­ծը՝ ան­հա­տին ուղղ­ված դեպ­քե­րից, խոս­
քա­յինն է, քա­նի որ թվում է «ա­մե­նաան­հետ­ևան­քը», օ­դում 
տար­րա­լուծ­վո­ղը, ա­մե­նադժ­վա­րը՝ պո­չից բռնել, հա­մա­կար­
գել: Հենց դա է պատ­ճա­ռը, որ ա­տե­լութ­յան խոս­քի վե­րա­բեր­
յալ աշ­խար­հը նոր-նոր է սկսում մի­ջոց­ներ փնտրել:

Մարդն ին­տեգ­րալ, հո­լիս­տիկ, ամ­բող­ջա­կան եր­ևույթ է: Աստ­
վա­ծա­յին, աստ­ծո կեր­պով: Խոս­քա­յին բռնութ­յու­նը (ա­սենք՝ 
մայր հայ­հո­յե­լը) ձգտում է քան­դել նրա ամ­բող­ջա­կա­նութ­յու­
նը: Ամ­բող­ջա­կա­նութ­յունն ա­գուց­ված է ար­ժա­նա­պատ­վութ­
յա­նը: Ար­ժա­նա­պատ­վութ­յու­նը քանդ­վում է, երբ քեզ ան­
պատ­վում են, հասարակությունը պաշտպան չէ (մենակ ես, 
դեմ առ դեմ անպատվողի հետ) և դու ու­նես ընտ­րութ­յուն. 
կա՛մ կուլ տալ, ին­չի արդ­յուն­քում ինք­նագ­նա­հա­տա­կանդ և 
սո­ցիա­լա­կան գնա­հա­տա­կանդ կտու­ժեն, քո կար­ծի­քով, այ­

սինքն՝ ամ­բող­ջա­կա­նութ­յունդ կվնաս­վի, քա­նի որ ար­ժա­նա­
պատ­վութ­յունդ կխոց­վի, կա՛մ պա­տաս­խա­նել: 

Այս դեպ­քում հարց է ա­ռա­ջա­նում, թե ո՛րն է հա­մա­զոր պա­
տաս­խա­նը: 

Հա­ճախ պար­զա­պես քո մայ­րի­կին հայ­հո­յա­ծի մայ­րի­կին հայ­
հո­յե­լը քիչ է թվում: Ին­չու՞: Ո­րով­հետև կա նաև հար­ձակ­ման 
հան­գա­ման­քը, ագ­րե­սիա­յի է­ներ­գիան. անս­պա­սե­լիո­րեն 
մայ­րի­կիդ հայ­հո­յելն ա­վե­լին է, քան ե­թե դու ի պա­տաս­խան 
պար­զա­պես նրա մայ­րի­կին հայ­հո­յես: Դու այդ­պի­սով, շա­տե­
րին թվում է, չես հա­վա­սա­րակշ­ռի ի­րադ­րութ­յու­նը:

Բա­լան­սա­վո­րե­լու հա­մար պետք է ա­վե­լին. նախ՝ բա­լան­սա­
վո­րել բուն ա­րար­քը, ա­պա՝ պատ­ժել ագ­րե­սիա­յի փոր­ձը: Քա­
նի որ հենց այդ հանդգ­նութ­յու­նը, ագ­րե­սիա­յի հակ­ված լի­նելն 
է, որ թույլ է տվել նրան քեզ ան­պատ­վել: Եվ ա­հա այդ ա­վե­լի՛ն 
է խնդի­րը, ին­չը բե­րում է նրան, որ հա­ճախ մայ­րի­կին ան­
պատ­վե­լու դի­մաց փոր­ձում են անց­նել ֆի­զի­կա­կան հաշ­վե­
հար­դա­րի:

Ի­րադ­րութ­յու­նը նույ­նիսկ ա­վե­լի բարդ է. ինչ­պես ա­սա­ցինք՝ 
խոս­քա­յին (ի­րա­կա­նում՝ ցան­կա­ցած) բռնութ­յան թե­կուզ 
մեկ դեպ­քը հան­րա­յին նշա­նա­կութ­յուն է ձեռք բե­րում, ողջ 
հա­սա­րա­կութ­յու­նը մի կա­թիլ ա­վե­լի «ցած­րաց­նում», դարձ­
նում բռնի և բռի: Այդ պատ­ճա­ռով էլ ներ­քին մղում է ա­ռա­ջա­
նում՝ դրան ի պա­տաս­խան այն­պե՛ս վար­վել, որ այդ հա­սա­
րա­կա­կան ազ­դե­ցութ­յունն էլ հա­կակշռ­վի: Սա­կայն հա­ճախ 
այդ հա­կակշ­ռե­լը, ընդ­հա­կա­ռա­կը, է՛լ ա­վե­լի է խո­րաց­նում 
բռնութ­յան մշա­կույ­թը:

Ի մի­ջի այ­լոց, պա­րա­դոք­սալ կեր­պով՝ խոս­քա­յին բռնութ­յու­
նը կա­րող է նաև լռութ­յամբ՝ վար­քով ար­տա­հայտ­վել, հենց 
նույն, վեր­ևում նշածս՝ օստ­րա­կիզ­մը, երբ մարդ վար­քով մյու­
սի գո­յութ­յու­նը չնկա­տե­լու է տա­լիս, ինչ էլ վեր­ջինս ա­սի: Բայց 
շա­րու­նա­կա­կան խոս­քա­յին բռնութ­յան դեպ­քում, երբ հա­սա­
րա­կութ­յու­նը բա­վա­կան միա­հա­մուռ կեր­պով դրա դեմ դուրս 

չի գա­լիս, սա կա­րող է չաշ­խա­տել:

Անդ­րա­դառ­նանք նաև ա­նուղ­ղա­կի խոս­քա­յի­նին՝ ծաղ­րին: 
Սա մար­դու աստ­վա­ծա­յին ամ­բող­ջա­կա­նութ­յու­նը քան­դե­լու 
շատ տա­րած­ված ձև­ է: Ն­րա սահ­ման­ներն ան­մեղ կա­տա­կի 
և խոս­քա­յին վի­րա­վո­րան­քի միջև շատ ծո­րուն են: Ծաղ­րող­
նե­րը հա­ճախ նպա­տակ ու­նեն մար­դու ար­ժա­նա­պատ­վութ­
յունն ի­ջեց­նել ու­րիշ­նե­րի՝ շրջա­պա­տի կար­ծի­քում, սա­կայն 
բուն մար­դուն այն­պես են մա­տու­ցում, ա­սես սա ան­մեղ կա­
տակ է: Դպ­րո­ցա­կան հա­լա­ծան­քի հիմ­քե­րից մեկն է սա, նաև՝ 
«կի­սա­գո­ղա­կան» շրջա­պատ­նե­րի՝ պա­րո­դիա­կան, ֆար­սա­
յին «գո­ղա­կան» շրջա­պատ­նե­րի, ա­սենք՝ թա­ղի «խա­ռո­շի­նե­
րի», «քյառ­թե­րի» և­ այլ խմբե­րում տա­րած­ված:

Ե­թե մայ­րիկ հայ­հո­յո­ղը կա­րող է և դե­մառ­դեմ դա ա­նել, քա­նի 
որ իր նպա­տակն է ստու­գել դի­մա­ցի­նի ամ­բող­ջա­կան ար­ժա­
նա­պատ­վութ­յան ան­խո­ցե­լիութ­յու­նը, ա­պա ծաղ­րո­ղին դեպ­
քե­րի մեծ մա­սում անհ­րա­ժեշտ է շրջա­պատ՝ գնա­հա­տող, այ­
լա­պես ծաղ­րը կա­րող է չաշ­խա­տել: 

Դա ցույց է տա­լիս, որ ծաղ­րո­ղը մեծ մա­սամբ հակ­ված չէ անց­
նել ֆի­զի­կա­կան բռնութ­յան, ֆի­զի­կա­կան մար­տի: Այդ ի­մաս­
տով ծաղ­րը մարդ­կա­յին քա­ղա­քակր­թութ­յան զար­գաց­ման 
փուլ է նշա­նա­կում. ֆի­զի­կա­կա­նից հնա­րա­վո­րինս հրա­ժար­
վել: Դա նաև ցույց է տա­լիս ծաղ­րո­ղի իշ­խի՝ իր տե­սա­կե­տից 
«քա­նա­կը»: Ե­թե բան­տում քեզ ծաղ­րում է ուր­կան՝ բլատ­նո­
յը, դու դժվա­րա­նում ես պա­տաս­խա­նել, քա­նի որ նա, ըստ 
համ­բա­վի, կանգ չի առ­նի ֆի­զի­կա­կա­նի անց­նե­լու առջև, իսկ 
դրա­նում դու, գու­ցեև, ա­վե­լի թույլ ես, կամ նա ա­վե­լի հակ­
ված կլի­նի բեսպ­րե­դե­լի, կամ նրան օգ­նութ­յան կգան: Ա­հա 
մի պար­բե­րութ­յուն՝ ռու­սե­րեն, չեմ էլ հի­շում՝ որ­տե­ղից եմ այն 
քա­ղել, ու՛մ ա­սածն է, սա­կայն կապ­ված է Մոսկ­վա­յի՝ 2019 թ. 
ամ­ռան ի­րա­դար­ձութ­յուն­նե­րին, «հա­նուն ար­դար ընտ­րութ­
յուն­նե­րի» շար­ժու­մին, երբ թղթյա բա­ժա­կը ոս­տի­կա­նի վրա 
շպրտե­լու հա­մար մար­դուն դա­տա­պար­տե­ցին տա­րի­նե­րի 
բան­տար­կութ­յան: Հե­ղի­նակն այս­տեղ ռու­սա­կան այ­սօր­վա 

պե­տութ­յան բարքն ու վար­քը հա­մե­մա­տում է բլատ­նոյ­նե­րի 
վար­քու­բար­քին՝ Գու­լա­գում: Շատ խո­սուն է.

Вот урка, он всегда накручивает сам себя, когда общается 
с терпилой. Он всегда говорит: «Да как ты смел? Да как 
ты себя ведешь? Да почему ты не спросил о здоровье моей 
мамы?» При этом сам урка считает возможным всё: бить, 
издеваться, убивать, грабить. Но он честно страдает, ког­
да в него бросили стаканчиком.

Իսկ սո­վո­րա­բար ծաղ­րո­ղը բո­լո­րո­վին հակ­ված չի լի­նում անց­
նե­լու ֆի­զի­կա­կա­նի: Այդ ա­ռու­մով հե­տաքր­քիր է, որ, եր­ևի, 
ծաղ­րող­նե­րի գե­րա­գույն մե­ծա­մաս­նութ­յունն ինք­նավս­տահ 
չէ՝ հա­կա­ռակ թվաց­յա­լի: Ն­րան պետք է «խո­ռը»՝ «ձայ­նակ­
ցող» շրջա­պա­տը, նա իր իշ­խը քա­ղում է այդ շրջա­պա­տից:

Դա է պատ­ճա­ռը, որ խե­լոք և զար­գա­ցած անձ­նա­վո­րութ­յու­
նը ծաղ­րին կա­րող է հա­կադր­վել, «ա­բա­ռոտ­կա ֆռռալ», և 
կան բա­զում մար­տա­վա­րութ­յուն­ներ ծաղ­րին հա­կադր­վե­լու 
հա­մար:

Նաև նկա­րագ­րածս ի­րադ­րութ­յունն է պատ­ճա­ռը, թե ին­չու՛ է 
մար­դը, ո­րի վրա հար­ձակ­վում են, եր­բեմն ընտ­րում «ան­հա­
վա­սա­րակ­շիռ», «ոչ սի­մետ­րիկ» պա­տաս­խա­նը՝ գնում է դեպ 
«բեսպ­րե­դել», կամ, ա­սենք, խոս­քին միան­գա­մից պա­տաս­
խա­նում է հար­վա­ծով՝ էս­կա­լաց­նե­լով ի­րադ­րութ­յու­նը. քա­նի 
որ ա­ներ­ևույթ բա­լան­սը խախ­տող­նե­րից, «գժե­րից» վա­խե­
նում են, և ն­րանց հար­գում են:

Ինձ ան­ձամբ և՛ այս­պի­սի «գժա­կան» մար­տա­վա­րութ­յու­
նը, և՛ խոս­քով բա­ցատր­վե­լը եր­բեմն օգ­նել են հար­ցը լու­ծել: 
Խոս­քով բա­ցատր­վե­լը (սա­կայն ոչ «ռազ­բի­րա­տի» ի­մաս­տով) 
բարձ­րա­գույն ձևե­րից է. դա նշա­նա­կում է հենց այն, ինչ ես 
այս­տեղ եմ պատ­մում. ի­րադ­րութ­յան ռեֆ­լեք­սիան նկա­րագ­
րել հա­վաք­ված­նե­րին և նախ և­ ա­ռաջ՝ ագ­րե­սո­րին: Սկ­սե­լով 
նրա­նից, որ մարդս աստ­վա­ծա­յին հո­լիս­տիկ ար­ժա­նա­պա­
տիվ եր­ևույթ է: Երբ ագ­րե­սո­րին և մ­յուս­նե­րին պարզ է դառ­

նում, որ դու հաս­կա­նում ես ագ­րե­սո­րի մո­տի­վա­ցիա­նե­րը, 
ի­րադ­րութ­յու­նը հա­ճախ «փսկում» է: Ագ­րե­սո­րը ե­թե քեզ չի էլ 
սկսում «հար­գել», հաս­կա­նում է, որ իր մար­տա­վա­րութ­յու­նը 
պարտ­վեց:

«­Դու այժմ այդ­պես փոր­ձում ես ինձ ծաղ­րել, որ­պես­զի քո 
սե­փա­կան խո­ցե­լի տե­ղե­րը և կոմպ­լեքս­նե­րը թաքց­նես: Դու 
սխալ ես ընտ­րել ինձ՝ որ­պես քո «զոհ». ի­րա­կա­նում դու վա­
խե­նում ես, որ քո թու­լութ­յու­նը կնկա­տի Իք­սը, և­ այդ նպա­
տա­կով փոր­ձում ես ու­շադ­րութ­յուն շե­ղել և ն­րա աչ­քում 
«խա­ռո­շի» եր­ևալ, իբր դու էլ ես ու­ժեղ­նե­րի, բռի­նե­րի, «խա­
ռո­շի­նե­րի» է­լի­տա­յից, որ նա քեզ «չկպնի»: Մինչ­դեռ ե­թե դու 
ինձ ծաղ­րե­լու փո­խա­րեն նրա­նից պաշտ­պան­վե­լու օգ­նութ­
յուն խնդրեիր, այդ խնդի­րը չէիր ու­նե­նա»: 

Ի­հար­կե, այս­պի­սի մար­տա­վա­րութ­յու­նը հնա­րա­վոր է միայն, 
ե­թե կա պա­րարտ հող, այ­սինքն՝ ծաղ­րո­ղը և «խո­ռը», ինչ­պես 
նաև իբր «չե­զոք» «դի­տող­նե­րը»՝ «ա­վա­րա ան­բան­նե­րը», ըն­
դու­նակ են այս մար­տա­վա­րութ­յունն ըն­կա­լե­լու: Հա­ճախ դա 
հնա­րա­վոր է ա­վե­լի շատ դեպ­քե­րում, քան կա­րող է թվալ: 
Ի­հար­կե, այս դեպ­քի հա­մար պետք է ա­րագ մտա­ծո­ղութ­յուն 
ու­նե­նալ՝ վեր­լու­ծե­լու հա­մար՝ արդ­յոք հնա­րա­վո՞ր է այժմ այս 
մար­տա­վա­րութ­յու­նը կի­րա­ռել, և կոնկ­րետ ո՛ր տար­բե­րակն 
ընտ­րել: Պետք է նաև նա­խա­պես դի­տո­ղա­կա­նութ­յուն և վեր­
լու­ծութ­յան ու ռեֆ­լեք­սիա­յի կա­րո­ղութ­յուն ու­նե­նալ: Հա­ճախ 
հա­լա­ծան­քի տա­նող ի­րադ­րութ­յուն­նե­րը շատ ա­րագ են զար­
գա­նում, և դա է պատ­ճա­ռը, որ այս­պի­սի մար­տա­վա­րութ­
յուն­նե­րի փո­խա­րեն տագքլ­խութ­յունն է գե­րակշ­ռում:

Չն­կա­տե­լու տա­լը նույն­պես հնա­րա­վոր մար­տա­վա­րութ­յուն 
է, հատ­կա­պես ե­թե դա թու­լութ­յուն չի ըն­կալ­վում շրջա­պա­
տի կող­մից: Ագ­րե­սո­րին լռեց­նե­լը չնկա­տե­լու տա­լով, ե­թե 
դա ար­տա­հայտ­վում է փոքր ար­ժե­քին մե­ծը գե­րա­դա­սե­լու 
ձևով, ա­սենք՝ «հա­նուն մեր կո­լեկ­տի­վի միաս­նութ­յան ես այդ 
փոք­րիկ հար­ձա­կու­մը զանց եմ առ­նում», կա­րող է, ի­րոք, 
պտտեց­նել մա­կըն­թա­ցութ­յու­նը և­ ագ­րե­սո­րին լռեց­նել ու 

դնել, ընդ­հա­կա­ռա­կը, ան­հա­ջո­ղա­կի դիր­քում, ո­րից նա, գու­
ցե, դաս քա­ղի: Դա հատ­կա­պես ճիշտ մար­տա­վա­րութ­յուն է 
այն դեպ­քե­րի հա­մար, ինչ­պես, օ­րի­նակ, տրոլ­լիզ­մը հա­մա­
ցան­ցում (ե­թե, ի­հար­կե, մուծ­ված չէ), այ­սինքն՝ այն դեպ­քե­
րի, երբ նա­խանշ­ված «զո­հի»՝ ի­րադ­րութ­յան մեջ ընդգրկ­վե­լը 
շատ կար­ևոր է հար­ձակ­ման «ջեր­մաս­տի­ճա­նը» պահ­պա­
նե­լու հա­մար: Լ­ռի՛ր, և հար­ցը վե­րա­ցավ: Ս­րա է՛լ ա­վե­լի ու­
ժեղ տար­բե­րակն է ար­հա­մար­հանք դրսևո­րե­լը, քա­նի որ նա­
խորդ դեպ­քում ագ­րե­սո­րը, ար­ժե­քայ­նո­րեն, շա­րու­նա­կում է 
դաս­վել կո­լեկ­տի­վի մաս, իսկ ար­հա­մար­հան­քի դեպ­քում նա 
դուրս է մղվում այն կո­լեկ­տի­վից, ո­րը դու կեր­տե­ցիր քեզ­նից 
և շր­ջա­պա­տից՝ ար­դեն ա­ռանց նրա:

Ի­հար­կե, վրե­ժը՝ հա­տու­ցու­մը, շատ տա­րած­ված մար­տա­
վա­րութ­յուն է, սա­կայն ա­մե­նաար­խա­յիկն է և­ այդ ի­մաս­տով՝ 
ա­մե­նաան­գե­րա­դա­սե­լին. վրե­ժի լավ տե­սակն այն է, երբ ագ­
րե­սո­րը դաս է քա­ղում, այ­սինքն՝ վրե­ժը ագ­րե­սո­րի աստ­վա­
ծա­յին ամ­բող­ջա­կա­նութ­յու­նը խո­ցե­լու վնա­սից դառ­նում է 
այդ ամ­բող­ջա­կա­նութ­յան վե­րա­կանգն­ման ձև, նրան ա­ռա­
ջարկ՝ դառ­նալ աստ­վա­ծա­կերպ, ա­պաշ­խա­րել և միա­նալ 
աստ­վա­ծա­կեր­պե­րին: Դա ար­դեն վրեժ չէ, դաս է, թեև եր­
բեմն «դաս» ա­սե­լով հենց վրե­ժը նկա­տի ու­նեն:

Վեր­ջա­պես, կա­տա­կի տա­լը նույն­պես նշենք. ագ­րե­սո­րը շատ 
անվս­տահ է, քա­նի որ իր ագ­րե­սիան ձեռ­նար­կե­լու հա­մար 
հսկա­յա­կան ե­ռանդ է ներդ­րել, նա չգի­տի՝ հա­ջո­ղութ­յան 
կհաս­նի թե ոչ, նա ռիս­կի է դի­մել, և սո­վո­րա­բար ա­ռա­ջին 
հար­ձակ­վողն ա­վե­լի թույլ է ի­րեն զգում, քան իր նա­խան­շած 
զո­հը, դրա հա­մար էլ ա­ռա­ջինն է հար­ձակ­վում, որ իր թու­
լութ­յու­նը կոմ­պեն­սաց­նի անս­պա­սե­լիութ­յամբ: Եվ շատ հա­
ճախ նրանք պատ­րաստ են ընկր­կել, ե­թե ար­ժա­նի ձևով ոչ 
թե հա­կա­հար­ված, այլ ի­րադ­րութ­յու­նը «ջրե­լու» հնար ե­ղավ:

Ընդ­հան­րա­պես, ագ­րե­սիա­յի էութ­յունն է՝ կենտ­րո­նաց­նել 
ի­րադ­րութ­յու­նը հենց տվյալ դեպ­քի շուր­ջը, տա­նել դեպ զրո­
յա­կան գու­մա­րի ի­րադ­րութ­յուն, եր­կու հան­դի­պադր­վող վեկ­

տոր­նե­րի: Մինչ­դեռ կա 359 աս­տի­ճան տա­րա­տե­սակ­նե­րի 
հնա­րա­վո­րութ­յուն՝ սադ­րան­քի չեն­թարկ­վել, չնե­ղաց­նել կոն­
տեքս­տը264, չըն­դու­նել ագ­րե­սո­րի ա­ռա­ջար­կած վեկ­տո­րայ­
նութ­յու­նը:

Կար­ևոր եմ հա­մա­րում բռնութ­յան տա­րա­տե­սակ­նե­րի և 
ն­րան­ցից ո­րոշ դեպ­քե­րին հա­կադր­վե­լու մար­տա­վա­րութ­
յուն­նե­րի այս փոք­րիկ ու նախ­նա­կան վեր­լու­ծութ­յու­նը, քա­
նի որ այս ի­րադ­րութ­յուն­նե­րին մարդ սկսում է բախ­վել շատ 
վաղ տա­րի­քից: Եվ հե­տա­գա­յում ցան­կա­ցած պրո­տո­հա­լա­
ծան­քա­յին կամ պրո­տոա­նար­դար ի­րադ­րութ­յուն կա­րող է 
վեր­լուծ­վել է­լի այս տեր­մին­նե­րով, քա­նի որ մար­դու ար­ժա­
նա­պատ­վութ­յու­նը ցած­րաց­նե­լու կամ ամ­բող­ջա­կա­նութ­յու­նը 
խախ­տե­լու տակ­տի­կա­նե­րը գրե­թե չեն փոխ­վում մար­դու ողջ 
կյան­քի ըն­թաց­քում: Մարդն աստ­վա­ծա­յին է, նրան տրված է 
խոսք, նա կա­րող է օգ­տա­գոր­ծել խոս­քը: Ն­րան տրված է դա­
տո­ղութ­յուն, ու­րեմն՝ ռեֆ­լեք­սիա­յի կա­րո­ղութ­յուն նույն­պես, 
ե­թե զար­գաց­րեց: Ն­րան տրված է դի­տո­ղա­կա­նութ­յուն. դի­
տել, թե ի՛նչ է լի­նում, և­ ի­մաս­տա­յին կա­պեր ստեղ­ծել դի­տած 
եր­ևույթ­նե­րի միջև: Հենց այդ հատ­կա­նիշ­նե­րը, ի թիվս այ­
լոց, պի­տի դաս­տիա­րակ­վեն ու ձևա­վոր­վեն, կրթվեն, զտվեն 
մար­դու մեջ: Ի­հար­կե, նաև հենց այն ար­ժե­քը, որ մարդս 
աստ­վա­ծա­յին և­ ամ­բող­ջա­կան, ար­ժա­նա­պա­տիվ եր­ևույթ է: 
Նաև որ­պես­զի ի՛նքդ ա­նար­դար ագ­րե­սո­րի դե­րում չլի­նես:

ԳՀ.– Իսկ ինչ­պե՞ս բռնութ­յան մշա­կույ­թը ներ­մուծ­վեց մեր հա­
սա­րա­կութ­յուն:

ԳՏԳ.- Ին­չու՛ մենք ման­կա­պար­տե­զում, դպրո­ցում և բա­կում 
հան­դի­պում ենք ե­րե­խա­նե­րի, ո­րոնց վար­քը՝ և՛ հայ­հո­յան­քը, և՛ 
դի­մա­ցի­նի նկատ­մամբ վե­րա­բեր­մուն­քը, հիմ­նա­կան մի ուղղ­
վա­ծութ­յուն ու­նի՝ դի­մա­ցի­նին ար­ժա­նա­պատ­վութ­յու­նից զրկել 
կամ գո­նե այն խո­ցել: Ֆի­զի­կա­պես թե բա­ռե­րով, նույ­նիսկ սո­

264. Տե՛ս կոնտեքստի ընդլայնման կիրառուկի մասին այստեղ. Տեր-Գաբրիելյան, 
Գ. (2018), Կոնտեքստ­ի ըն­դլ­այն­ում։ Եվրասիա համագործակցություն հիմնադրամ։ 
Հասանելի է՝ https:­//­ww­w.­youtube.com/watch?v=gTPHWINgIH0 [դիտվել է 18.08.2020]:

https://www.youtube.com/watch?v=gTPHWINgIH0

ցիալ-տնտե­սա­կան ստա­տուսն օգ­տա­գոր­ծե­լով և­ այլն: 

Հա­լա­ծան­քի, բռնութ­յուն­նե­րի, սադ­րանք­նե­րի ա­մե­նա­տար­
բեր տե­սակ­նե­րի այդ մի­տու­մը մեր հա­սա­րա­կութ­յան գլխա­
վոր մի­տում­նե­րից էր, որ, մինչև հի­մա տես­նում ենք, եր­բեմն-
եր­բեմն ար­տա­հայտ­վում է: 

Ա­վաղ, ով որ վե­րապ­րել է Գու­լա­գում, մեծ մա­սը կա՛մ վե­րապ­
րել է, ո­րով­հետև շատ խո­րա­մանկ է ե­ղել, կա՛մ ծա­ռա­յել է 
ա­մե­նաս­տո­րին կեր­պով: Ար­ժա­նա­պա­տիվ վե­րապ­րած­նե­րը 
քիչ են, թեև մարդ ի՛նքն է ո­րո­շում՝ արդ­յոք ար­ժա­նա­պա­տիվ 
էր թե ոչ: Այս­տեղ՝ ա­նար­գան­քի են­թարկ­ված մար­դու դեպ­
քում, ար­դար դա­տա­վոր չի կա­րող լի­նել հա­ճախ:

Ճիշտ ինչ­պես որ մենք ու­նենք մի զանգ­ված, ո­րը պնդում է, 
որ ին­քը Ղա­րա­բաղ­յան պա­տե­րազ­մի ժա­մա­նակ հե­րո­սութ­
յուն­ներ է ա­րել, նույն կերպ էլ Գու­լա­գից վե­րա­դար­ձած­նե­րը, 
թե­կուզև «ըն­կած­նե­րը», ա­մե­նա­տու­ժած­նե­րը, ի­րենց վե­րա­
դար­ձից հե­տո, չու­նե­նա­լով հնա­րա­վո­րութ­յուն՝ փաս­տո­րեն 
զրկված լի­նե­լով մաս­նա­գի­տութ­յու­նից, փող սար­քե­լու մի­
ջո­ցից և­ այլն, պի­տի մի կերպ ինք­նա­հաս­տատ­վեին ար­դեն 
ի­րենց խա­ղաղ շրջա­պա­տում՝ թա­ղում և­ այլն: Եվ մի կող­
մից՝ ինք­նա­հաս­տատ­վեին, մյուս կող­մից՝ ամ­բող­ջութ­յամբ 
ներշնչված էին գուլագային ար­ժեք­նե­րով՝ «­Մե­ռի՛ր դու այ­
սօր, վա­ղը՝ ես» և­ այլն: Սա ստոկ­հոլմ­յան սինդ­րո­մի պես բան 
է. մար­դը, նույ­նիսկ տու­ժած լի­նե­լով բռնութ­յու­նից, ըն­կա­լում 
է բռնութ­յան ար­ժեք­նե­րը որ­պես ի­րե­նը, միակ «աշ­խա­տող» 
ար­ժեք­ներ:

Այդ պատ­ճա­ռով էլ մար­դիկ, ո­րոնք գող չէին, չէին պատ­կա­
նում այդ «օ­րեն­քով գո­ղե­րի» կաս­տա­յին, այդ գո­ղա­կա­նութ­
յան մշա­կույթն ի­րենց հետ բե­րե­ցին: Տ­րա­վես­տի ար­ված ձևով, 
այ­սինքն՝ ա­վե­լի շատ ֆար­սա­յին ձևով, հա­ճախ՝ պա­րո­դիա­յի 
ձևով: Այ­սինքն՝ այդ մշա­կույ­թը «ներք­ևից» է գա­լիս: «Օ­րեն­
քով գո­ղե­րը» եր­բեք այդ­քան ո­րա­կա­կան ազ­դե­ցութ­յուն չէին 
ու­նե­նա, ե­թե տաս­նամ­յակ­նե­րի ըն­թաց­քում այդ գոր­ծե­լա­կեր­
պը սո­ցիու­մի կող­մից կա­ռուց­ված­քայ­նո­րեն չմարս­վեր և վեր­



ՎԵՐՋԱԲԱՆԻ ՓՈԽԱՐԵՆ

357356

ևից՝ իշ­խի կող­մից չթի­մար­վեր ու քա­ջա­լեր­վեր:

Դա շատ ու­ժեղ ար­տա­հայտ­վում էր ա­մե­նօր­յա բար­քե­րի վրա: 
Այ­սինքն՝ դու ա­տո­մաց­ված էակ ես. հա­սա­րա­կութ­յուն չկա, 
վստա­հե­լի հե­նա­րան չկա. ոչ մե­կի հետ կա­պի մեջ չես՝ բա­
ցի քո ա­մե­նա­մո­տիկ մարդ­կան­ցից՝ մայ­րի­կից և հայ­րի­կից, 
ո­րից էլ վա­խե­նում ես, ո­րով­հետև նա քեզ ծե­ծե­լու է. բան­տից 
նոր է ե­կել և «էդ­պես գի­տի», կամ՝ ա­նընդ­հատ հար­բած է, 
մայ­րի­կին է ծե­ծում և­ այլն: Եվ նրան­ցից բա­ցի (այն էլ՝ լա­վա­
գույն դեպ­քում միայն նրանց հար­գե­լով)՝ ոչ մե­կին բա­նի տեղ 
չես դնում, մարդ­կանց հար­գել չես սո­վո­րել: Ընդ­հա­կա­ռակն 
ես սո­վո­րել:

Այդ հա­ղոր­դագ­րութ­յու­նը՝ «­Մե­ռի՛ր դու այ­սօր, ես՝ վա­ղը», 
դառ­նում է, տրա­վես­տի ի­մաս­տով՝ «ես քեզ հի­մա խփեմ, թող 
վա­ղը հայրդ գա, ինձ ծե­ծի, ո­չինչ, ե­թե կա­րող է»: 

Մ­յու­սը՝ «քեզ ձեռք չեն տա­լիս՝ մի՛ խառն­վիր», նույն­պես շատ 
գոր­ծա­ծա­կան է. ու­րեմն դու խա­բար տվող ես, «գործ տվող» 
ես, ե­թե ինչ-որ ար­դա­րութ­յան հար­ցի դեպ­քում խառն­վես 
դրան. ո՛չ մի դեպ­քում, իբր, չի կա­րե­լի խառն­վել: 

Այդ կո­դեք­սը գոր­ծում էր, քա­նի որ մեր հա­սա­րա­կութ­յունն էլ 
դրան լավ «նա­խա­պատ­րաստ­ված» էր: Նույ­նիսկ ե­թե մար­
դը Գուլագ չէր ար­տաքս­վել շնոր­հիվ մի շարք հան­գա­մանք­
նե­րի, ա­վան­դա­կան ըն­տա­նի­քը նախ այ­լա­սեր­վել էր Ցե­ղաս­
պա­նութ­յան պատ­ճա­ռով: Ինչ­քան հաս­կա­նում եմ՝ մենք 15 
թվից հե­տո Հա­յաս­տա­նի այ­սօր­վա տա­րած­քում ու­նեինք 300 
հա­զար փախս­տա­կան և­ որբ և­ ըն­դա­մե­նը 700 հա­զար բնա­
կիչ, այ­սինքն՝ բնակ­չութ­յան մի հսկա մա­սը փախս­տա­կան և­ 
որբ էր, և­ այդ բո­լո­րի սե­րունդն ենք մենք: Այ­սինքն՝ հա­սա­րա­
կութ­յան բնա­կան դրված­քի այ­լա­սեր­վա­ծա­ցում էր ե­ղել ար­
դեն Ցե­ղաս­պա­նութ­յան պատ­ճա­ռով: Հե­տո դրան ա­վե­լա­ցել 
էր նաև բոլշ­ևիկ­յան այ­լա­սեր­վա­ծա­ցու­մը: 

Դ­րա հա­մար էլ ե­թե այդ թա­ղում կա­յին քիչ թե շատ նոր­մալ 
մար­դիկ, մեկ է, հա­ճախ դի­մադ­րո­ղա­կա­նութ­յուն այդ գո­ղա­

կան բար­քե­րի նկատ­մամբ չկար: 

Ա­ռա­վել ևս, որ դա նաև խորհր­դա­յի­նը չըն­դու­նե­լու դրա­կան 
լիցքն ու­ներ: Ճիշտ ինչ­պես որ ես պատ­մում էի կով­կաս­ցի­նե­
րի և­ այլ­նի մա­սին: Այ­սինքն՝ դու Սո­վե­տի այդ խա­ղի կա­նոն­
նե­րը չես ըն­դու­նում: 

Որ­պես­զի մի քիչ շատ փող ստա­նաս, դու պի­տի լի­նես գի­
տութ­յուն­նե­րի սու­տի դոկ­տոր, շատ լավ, ես գի­տա­կան աս­
տի­ճան կգնեմ, կա­շառք կտամ, որ­պես­զի փող ստա­նամ, ինձ 
չեն հե­տաքրք­րում նրանց խա­ղի կա­նոն­նե­րը, որ կա ինչ-որ 
գի­տութ­յուն, կա գի­տութ­յան է­թի­կա և­ այլն, ինձ պետք է սո­
ցիա­լա­կան զար­գա­ցու­մը: 

Նույն կերպ էլ այս­տեղ. ա­վե­լի լավ է գո­ղա­կան բար­քե­րին 
հետ­ևել, քան կո­մե­րի­տա­կան կամ սո­վե­տա­կան այլ՝ կո­մու­
նիս­տա­կան, և­ այլն: Այ­սինքն՝ դրա մեջ կա նաև հա­մա­կար­
գի բա­ցաս­ման հե­ղա­փո­խա­կան լիցք: Հենց դրա հա­մար էլ 
նրանք սկզբնա­կան շրջա­նում կոչ­վում էին «սո­ցիա­լա­պես 
մեր­ձա­վոր» բոլշ­ևիկ­նե­րին, ո­րով­հետև եր­կուսն էլ չէին ըն­դու­
նում ա­ռա­ջարկ­ված հիե­րար­խիա­նե­րը, մինչև որ ստա­լի­նիզ­
մը չզմռսեց հա­կա­մարդ­կա­յին հիե­րար­խիան: 

Այն­պես որ՝ դա ֆար­սա­յին տար­բե­րակն էր, բայց շատ հե­
տաքր­քիր. շատ բա­ներ ես հե­տա­գա­յում եմ հաս­կա­ցել, հայտ­
նա­բե­րել: Օ­րի­նակ՝ փոք­րուց, հենց որ սկսե­ցինք ծխել (14-15 
տա­րե­կան էի, դպրո­ցում), մի հատ Փուր­թուլ կար, ոտք չու­
ներ թե ձեռք՝ չեմ էլ հի­շում, և «­Սալ­յուտ» էր ծա­խում, այս­պես 
ա­սած՝ «տա­կից»: Երբ ո­րո­շում էինք գնալ, սի­գա­րետ առ­նել, 
մեր տղա­նե­րից մեկն ա­սում էր՝ գնանք բառիկից առ­նենք: 
Շա՜տ եր­կար երբ­ևէ մտքովս չէր անց­նում հաս­կա­նալ, թե 
այդ բա­ռը որ­տե­ղից է գա­լիս, մտա­ծում էի՝ «բա­ռիկ»-ը «բառ­
մեն»-ի տար­բե­րա՞կ է, ի՞նչ է: Հե­տո հաս­կա­ցա, որ դա գո­
ղա­կան լեզ­վի՝ ռու­սե­րեն «բա­ռի­գա» հաս­կա­ցութ­յունն է, այ­
սինքն՝ գո­ղոն ստա­ցող և վա­ճա­ռող: 

Եվ այդ­պես՝ շատ հաս­կա­ցութ­յուն­ներ, նաև՝ ոչ այդ աս­պա­րե­

զի: Ռու­սե­րե­նի ձևա­փոխ­ման ան­մեղ դեպ­քե­րից մե­կը, օ­րի­
նակ, ֆուտ­բո­լի խա­ղի ժա­մա­նակ, որ ա­սում են՝ պռապըշկա. 
ամ­բողջ կյան­քում ու­զում էի հաս­կա­նալ՝ դա ինչ է, պարզ­վեց՝ 
пробежка բա­ռի ա­ղա­վաղ­ված տար­բե­րակն է: 

Ս­տեղծ­վեց, զար­գա­ցավ ա­ղա­վաղ­ված ռու­սե­րե­նից ե­կած մի 
ամ­բողջ լե­զու, ո­րի հետ­քե­րը տես­նում ենք «վուլ­կա­նի­զա­ցիա» 
բա­ռում, ո­րը հա­ճախ է հան­դի­պում ցու­ցա­նակ­նե­րի վրա, կամ 
«ստեր­լեձ»-ում: Եվ գո­ղա­կան լե­զուն դրա մի խո­շոր ու շատ 
ստեղ­ծա­գործ մասն է: Ընդ ո­րում՝ բա­ռերն ա­ղա­վաղ­վում էին 
և­ ար­դեն ա­ռան­ձին էին կամ կապ չու­նեին ի­րենց ծա­գում­
նա­բա­նութ­յան հետ: Սկ­սած հենց «ռազ­բի­րատ» բա­ռից, ո­րը 
ռու­սե­րե­նի եր­րորդ դեմ­քի թե­քու­մից է, ռու­սե­րե­նում որ­պես 
այդ­պի­սին չի օգ­տա­գործ­վում այդ ի­մաս­տով՝ որ­պես գո­յա­
կան, իսկ ռու­սե­րե­նի разборка-ն շատ ա­վե­լի ան­մեղ է հնչում, 
քան հա­յե­րեն «ռազ­բի­րատ»-ը: Եվ ռու­սե­րե­նի ին­ֆի­նի­տի­վի 
ձևը՝ ա­նո­րոշ դեր­բա­յի ձևը, որ­պես այդ լեզ­վի հաս­կա­ցութ­
յուն­նե­րի անս­պառ աղբ­յուր. լիվիրիտ, վինիվիտ և­ այլն: 

Ա­հա մի կես­կա­տակ-կես­լուրջ հատ­ված ֆեյս­բուք­յան մի 
քննարկ­մանն իմ խոս­քից՝ փոքր-ինչ ձևա­փոխ­ված 265.

«Տինտիրիտը լիվիրիտի թեթև ու մեծահոգի դեպքն 
է, լիվիրիտը՝ վազնիկատի նիսյա տարբերակը, այ
սինքն՝ խլրտալ, թպրտալ՝ ուշադրություն գրավելով, 
առանց դրա իրավունքն ունենալու (երկրորդ «պատ
վիրանի» խախտում): Եթե վազնիկատը հայտ է ու 
հավակնություն, ապա լիվիրիտ անում են ստորին 
կաստաները կամ ստոր(ին)ացվածը/ստոր(ին)աց
վողը, ու դրա համար, եթե առանց թույլտվության ես 
արել, սովորաբար պատասխան կպահանջվի: Իսկ 
տինտիրիտն այն դեպքն է, երբ այնքան սրամիտ 
ես, կամ բարի միջավայր է, որ լիվիրիտ ես անում, 
բայց քո լիվիրիտին տեր կանգնել երևի չեն պահան

265. Տե՛ս https://www.facebook.com/photo.php?fbid=1861045387357774&set=­
a.233422300120099&type=3&theater [դիտվել է 18.08.2020]:

https://www.facebook.com/photo.php?fbid=1861045387357774&set=a.233422300120099&type=3&theater
https://www.facebook.com/photo.php?fbid=1861045387357774&set=a.233422300120099&type=3&theater

ջի քեզնից, թեև միշտ էլ կա շանս, որ տինտիրիտը 
կվերածվի լիվիրիտի որևէ մեկի աչքում, ու պըտի 
ատվեչայ պահես, որ դա արեցիր, չնայած քո՝ ստո
րին կաստային պատկանելուն կամ այլ պատճառով 
իրավունք չունենալուն տվյալ հանգամանքներում 
ուշադրություն գրավելու, այսինքն՝ սխալ վազնի
կատ ես ըլնում:

Ես դեռ չանդրադարձա այդ շղթայի ևս երկու օղա
կին՝ վինիվիծ ու շեբուռշիծ: Դե, վերջինը պարզ է, 
իսկ վինիվիծը (երևի, ռուսերեն винить, виноватить 
– «մեղադրել, մեղսագրել» բառից) նույնպես շատ 
կարևոր է՝ այն վազնիկածի ու լիվիրիծի միջև է ու 
նշանակում է «սխալ» ռազբիրատ սկսել (մեղավորին 
փնտրել ուրիշների մեջ), գուցե անտեղի տեղը, ին
չի համար, կրկին, պիտի ատվետ պահես, թե սկսել 
ես: Այդպիսով լիվիրիտ-ը վինիվիծ-ի հաջորդ փուլն է, 
երբ վինիվիծ էլ անել չէիր կարող (կամ ռիսկ չարիր), 
բայց փոխանակ սսկվես, լիվիրիտ սկսեցիր անել, ու՝ 
դե հիմա... »:

Այդ մշա­կույ­թի և բա­ռա­պա­շա­րի մի հո­յա­կապ, թեև սահ­մա­
նա­փակ օ­րի­նակ է տա­լիս «­Մեր բա­կը» ա­ռա­ջին ֆիլ­մի այն 
ե­րաժշ­տա­կան դրվա­գը՝ ռազ­բի­րատ-ին նվիր­ված266: Կա­րող 
ենք նկա­տել, որ - իտ վեր­ջա­վո­րութ­յամբ հա­յե­րեն լեզ­վաս­
տեղ­ծա­գոր­ծութ­յունն ի­րա­կա­նում անս­պառ է: Ի­հար­կե, այդ 
դրվա­գի նպա­տակն է «մե­րել» այդ մշա­կույ­թը մեր քա­ղա­քա­
յին կյան­քի բար­քե­րին, «ան­մե­ղաց­նել» այն, և­ այդ պատ­ճա­
ռով էլ անտ­րա­մա­բա­նա­կան թռիչք է տե­ղի ու­նե­նում «ռազ­
բի­րատ»-ից՝ հաշ­տութ­յան, հա­կա­ռակ այն մյու­զիք­լի, ո­րին 
ըն­դօ­րի­նա­կում են այդ դրվա­գում («­Վեսթ­սայդ­յան պատ­մութ­
յուն»): Նա­խաօ­րի­նա­կում, ինչ­պես և «­Ռո­մեո և Ջու­լիե­տում», 
միայն մահն է դա­դա­րեց­նում պա­ռակ­տու­մը: 

266. Դովլաթյան, Մ. (1997), Մեր բակը։ Շարմ հոլդինգ։ Տե՛ս 35.31-45.37 
րոպեները։ Հասանելի է՝ https://www.youtube.com/watch?v=WI42op04vvY [դիտվել 
է 18.08.2020]:

https://www.youtube.com/watch?v=WI42op04vvY

«­Մեր բա­կի» դրվա­գը շատ տա­ղան­դա­վոր է, նպա­տակն էլ, 
կա­րե­լի է ա­սել՝ ազ­նիվ, սա­կայն այդ գա­ղա­փա­րա­խո­սութ­
յու­նը՝ որ «սա էլ քա­ղա­քա­յին տղա­յա­կան մշա­կույ­թի նոր­մալ 
մաս է», ա­նըն­դու­նե­լի է, քա­նի որ այդ­պի­սի պա­տա­նե­կան 
բար­քե­րով ան­ցած մեր ժո­ղո­վուրդն է, որ հե­տո, այդ ֆրուստ­
րա­ցիան, տրավ­ման մե­ջը կրե­լով, ճգնում է և չի զո­րում 
ձեր­բա­զատ­վել բռնութ­յան մշա­կույ­թից: Դա, ընդ­հա­կա­ռա­
կը, ե­թե այդ­պես, ան­ցո­ղիկ տղա­յա­կան պահ է հա­մար­վում, 
արդ­յուն­քում դրա ա­ռա­ջաց­րած ազ­դե­ցութ­յու­նը ճզմվում, հե­
տին պլան է մղվում և դառ­նում մեր ժո­ղովր­դի հա­մա­տա­րած 
սթրե­սի աղբ­յու­րը:

Այդ­պես, այդ հսկա­յա­կան լեզ­վա­կան և­ այլ ստեղ­ծա­գոր­ծութ­
յունն այս­բեր­գի կա­տարն էր՝ մի ամ­բողջ բլատ­նոյ, գո­ղա­կա­
նաց­ված, գո­ղա­կա­նաց­վող մշա­կույ­թի, որն ա­վե­լին էր, քան 
են­թամ­շա­կույթ, ի­րոք որ հա­կամ­շա­կույ­թի պես՝ «նոր­մալ» 
մշա­կույ­թին հսկա­յա­կան հա­կակ­շիռ էր: Դա վար­քա­յին մշա­
կույթ էր և­ է, և­ այդ ի­մաս­տով հսկա­յա­կան ու շատ լավ մտած­
ված ճի­գեր են պետք, որ այն վե­րա­նա:

ԳՀ.- Իսկ 90-ա­կան­նե­րից հե­տո՞. ի վեր­ջո, ե­թե մշա­կույթն այդ 
հա­մա­կար­գի դեմ էր, և­ ե­թե այդ հա­մա­կար­գը վե­րա­ցավ, այդ 
մշա­կույ­թը պի­տի մա­րեր: Բայց այն չմա­րեց, այլ ու­րիշ զար­
գա­ցում ստա­ցավ:

ԳՏԳ.- Մենք մի­ֆա­կա­նաց­ված ենք վե­րա­բեր­վում մեր պատ­
մութ­յա­նը: Հի­մա հա­մար­վում է, որ հայ ժո­ղո­վուրդն իր գի­
տակ­ցա­կան կամ­քով ո­րո­շեց ան­կա­խա­նալ և Ան­կա­խութ­յան 
հռչա­կա­գիր ըն­դու­նեց և մի տա­րի հե­տո էլ գնաց և ք­վեար­կեց 
և­ այլն: Չէ՞ որ այդ­պես չէր ի­րա­կա­նում: Կա­յին հոս­քեր, հո­
սանք­ներ, տար­բեր մո­տե­ցում­ներ, տար­բեր վե­րա­բեր­մունք­
ներ, և­ այդ կար­ևո­րա­գույն հոս­քե­րից ու հո­սանք­նե­րից մե­կը 
ազ­գայ­նա­կա­նութ­յունն էր, ո­րը լռեց­վել էր ստա­լի­նիզ­մի օ­րոք, 
20–30–ա­կան­նե­րին ջար­դու­խուրդ ար­վել, սա­կայն կրկին ամ­
րապնդ­վում էր Երկ­րորդ հա­մաշ­խար­հա­յին պա­տե­րազ­մից 
սկսած, կո­մու­նիս­տա­կան վար­չա­կար­գի կող­մից, ո­րո­շա­կի 

նպա­տակ­նե­րով: 

Հա­յաս­տա­նի դեպ­քում՝ որ­պես­զի Հա­յաս­տա­նին սանձ­ած 
պա­հեն, սա­կայն ազ­գայ­նա­կա­նութ­յան ուժն օգ­տա­գոր­ծեն, 
ե­թե պետք է, ռազ­մի դաշ­տում կամ Թուր­քիա­յի դեմ: Որ­պես­
զի, նաև, կա­ռա­վա­րե­լի «փա­կան» ու­նե­նան՝ սո­վե­տա­կան 
սո­ցիա­լիզ­մի գա­ղա­փա­րա­կան սնան­կութ­յու­նը գո­նե ինչ-որ 
կերպ հա­կակշ­ռե­լու հա­մար: Որ­պես­զի ի­մա­նան՝ ով ինչ է 
մտա­ծում: Որ­պես­զի ե­կե­ղե­ցու և­ ա­վան­դա­կան կու­սակ­ցութ­
յուն­նե­րի ցանցն ու Սփ­յուռ­քը օգ­տա­գոր­ծեն աշ­խար­հով մեկ, 
ինչ­պես կա­րող են:

«Ես ինքս զար­գաց­նեմ ազ­գայ­նա­կա­նութ­յու­նը, տեղ տամ 
դրան, բայց ի­մա­նամ՝ ինչ­քա՛­նը կա­րե­լի է, ինչ­քա՛­նը՝ չէ». դա 
էր մո­տե­ցու­մը:

Մի կող­մից ամ­րապնդ­վում էր ազ­գայ­նա­կա­նութ­յու­նը, մյուս 
կող­մից ի­րա­կա­նութ­յու­նը բե­րում էր այդ գուլագային հո­գե­բա­
նութ­յու­նը և բար­քե­րը և, ա­սենք, ցե­խա­վիզ­մի մշա­կույ­թը, ո­րը 
է­լի նույն այդ բռնի գոր­ծե­լաո­ճի կո­ռուպ­ցիոն տար­բե­րակն էր, 
նույն գուլագային տուֆ­տա­յի շա­րու­նա­կութ­յու­նը: Այ­սինքն՝ 
ի­մաստ չու­ներ և հար­գանք չէր հա­րու­ցի պե­տութ­յան հա­մար 
աշ­խա­տե­լը: Պետք էր ցե­խը վերց­նել, պե­տութ­յա­նը տալ կա­
շառք և զու­գա­գուլ­պա ար­տադ­րել, կրծկալ կամ այլ բան և 
վա­ճա­ռել «ձախ» (налево): Ս­պե­կուլ­յա­ցիան՝ շահակորզումը, 
ար­տա­սահ­մա­նից ջինս բե­րելն ու թանկ ծա­խե­լը, ար­գել­ված 
է, սա­կայն պատ­վա­վոր ձև՝ փող վաս­տա­կե­լու: Քա­նի որ փող 
վաս­տա­կե­լը, մաս­նա­վոր սե­փա­կա­նութ­յու­նը մարդ­կութ­յան և 
հա­յի հա­մար բնա­կան բան է, և դ­րա ար­գել­քը, մա­նա­վանդ 
հայ­րե­նա­դարձ­նե­րի գա­լուց ի վեր, չի կա­րող բնա­կան հա­
մար­վել: Ու­րեմն պե­տութ­յա­նը խա­բե­լը դառ­նում է «ճիշտ»: 
Իսկ դա այ­լա­սե­րում է ողջ հա­սա­րա­կութ­յու­նը: Ո­րով­հետև չէ՞ 
որ ե­թե զու­գա­գուլ­պա ար­տադ­րե­լու հա­մար դու, ա­սենք, թել 
ես գո­ղա­նում, ա­պա սե­փա­կան կամ որ­ևէ ցե­խա­վի­կի դա­չան 
կա­ռու­ցե­լու հա­մար ցե­մենտ ես գո­ղա­նում: Իսկ հե­տո գա­լիս 
է երկ­րա­շար­ժը և ս­պա­նում 25 հա­զար մար­դու՝ քո գո­ղա­ցած 

ցե­մեն­տի բա­ցա­կա­յութ­յամբ կա­ռուց­ված և­ երկ­րա­շար­ժից 
փլուզ­ված շեն­քե­րի փլա­տակ­նե­րի տակ:

Եվ այդ գրե­թե տո­տալ կեր­պով, գրե­թե խոր­քո­վին այ­լա­սեր­
ված հա­մա­կար­գը հե­տո դառ­նում է ան­կա­խութ­յուն: Այն, 
որ փո­ղո­ցում կանգ­նած վան­կար­կում էին մի պահ, բո­լո­րը՝ 
տո­գոր­ված, ա­ռանձ­նա­պես բան չի նշա­նա­կում դեռևս այդ 
պա­հին: Եվ գու­ցե հի­շեք, որ գո­ղերն ա­սում էին՝ «ժո­ղո­վուրդ 
ջան, հան­գիստ կանգ­նեք, այ­սօր մենք ո­րո­շել ենք, որ ոչ մե­
կիդ տու­նը չենք մտնե­լու»: Այ­սինքն՝ գո­ղա­կա­նութ­յու­նը հենց 
սկզբից հա­ճույ­քով մեր­վում էր ազ­գայ­նա­կա­նութ­յա­նը, իբր՝ 
հայ­րե­նա­սի­րութ­յա­նը, լե­գի­տի­մաց­նում ի­րեն ազ­գայ­նա­կան 
պա­րա­դիգ­մում:

Ին­չո՞վ է դա պայ­մա­նա­վոր­ված: Նախ՝ ազ­գայ­նա­կա­նութ­յու­նը 
նույն­պես «նախ­նա­կան բնազդ­նե­րի» հետ կապ ու­նի, ինչ­պես 
և, ա­սենք, «մայ­րի­կի կուլ­տը»: Հեշտ գա­ղա­փա­րա­խո­սութ­
յուն է: Ա­վե­լի հեշտ է աշ­խար­հը բա­ցատ­րել որ­պես «օ­ջախ» 
կամ «ըն­տա­նիք», քան թե որ­պես ի­րար հետ ազ­գակ­ցա­կան 
կա­պեր չու­նե­ցող մարդ­կանց փոխ­հա­մա­գոր­ծակ­ցութ­յուն, 
ո­րոնք թեև ազ­գա­կան չեն, սա­կայն պի­տի հար­գես նույն­պես, 
ինչ­պես որ ազ­գա­կան­նե­րիդ ես հար­գում: Մեր ողջ հան­րա­յին 
դաս­տիա­րա­կութ­յու­նը, Գու­լա­գից ներշնչ­ված, տաս­նամ­յակ­
նե­րով հա­կա­ռակն է ա­սել. մար­դը (ե­թե ազ­գա­կանդ չէ կամ 
նույ­նիսկ ե­թե է), մար­դուն գայլ է, ոչ թե բա­րե­կամ: Դու մե­նակ 
ես: Ազ­գա­կա­նիդ դեռ կա­րե­լի է հաս­կա­նալ՝ ին­չու չհո­շո­տել: 
Բայց՝ ոչ ազ­գա­կա­նի՞դ: Ի՞նչ պատ­ճառ կա­րող է խան­գա­րել:

Չէ՞ որ ազ­գայ­նա­կա­նութ­յու­նը տոհ­մա­ցե­ղա­յին միաս­նա­կա­
նութ­յան տրա­վես­տի ար­տա­հայ­տումն է: Այն հա­կա­դիր է 
հա­սա­րա­կայ­նութ­յա­նը, այն հա­կադ­րում է սե­փա­կան ազ­գը, 
իսկ մե­ջը՝ սե­փա­կան կլա­նը՝ մնա­ցած­նե­րին: Այդ ա­ռու­մով՝ իր 
է­մո­ցիո­նալ հեշ­տութ­յամբ, այն հա­րա­զատ է դառ­նում քրեա­
կա­նութ­յա­նը, հեշտ ըն­կալ­վում նրա կող­մից: Չէ՞ որ քրեա­կա­
նութ­յու­նը գա­ղա­փա­րա­կան դա­տար­կութ­յու­նը պի­տի ինչ-որ 
բա­նե­րով լրաց­նի: Բայց կա է՛լ ա­վե­լի խոր­քա­յին պատ­ճառ:

Ք­րեա­կա­նութ­յու­նը սեր­տա­ճած էր խորհր­դա­յին պե­տութ­յա­
նը: Իսկ ա­նար­դար պե­տութ­յան՝ իշ­խի տե­սա­կե­տից, ինչ­պես 
ա­սա­ցի, շա­հա­վետ էր ազ­գայ­նա­կա­նութ­յան բոր­բո­քու­մը, քա­
նի որ դա հնար էր տա­լիս, «բնազ­դա­յին» ստեղ­նին խփե­լով, 
կա­ռա­վա­րել, այ­սինքն՝ իշ­խել և շա­հա­գոր­ծել հան­րութ­յա­նը: 

«Ես-ըն­տա­նիք-տոհմ-կլան-ցեղ-ազգ» շար­քը հեշտ է եր­ևա­
կա­յել. այն բան հաս­կա­նա­լու, վեր­լու­ծե­լու, ճիգ գոր­ծադ­րե­
լու պա­հանջ չի դնում: Մա­նա­վանդ՝ մի ազ­գի հա­մար, ո­րին 
սկզբում կո­տո­րել են, հե­տո փոր­ձել բո­լոր ըն­տա­նե­կան և 
տոհ­մա­կան կա­պե­րը քայ­քա­յել, քան­դել, ինչ­պես և Խորհր­դա­
յին Միութ­յան ողջ բնակ­չութ­յան, բռնի կեր­պով: Մա­նա­վանդ՝ 
երբ քրիս­տո­նեա­կան ա­վան­դույ­թը՝ «չկա հույն և հ­րեա», այ­
լա­սեր­վել էր և՛ ներ­քին ե­կե­ղե­ցա­կան պատ­ճառ­նե­րով, և՛ դա­
րե­րի ըն­թաց­քում շրջա­պա­տի պատ­ճա­ռով, ո­րը քեզ թշնա­մի 
էր հա­մա­րում՝ ան­կախ քո քա­րո­զից, և հե­տո էլ բռնի կեր­պով 
ոչն­չաց­վել 20-րդ դա­րի խորհր­դա­յին տաս­նամ­յակ­նե­րի ըն­
թաց­քում: Մա­նա­վանդ՝ երբ ցան­կա­ցած տիե­զե­րա­կան՝ կա­
թո­ղի­կե գա­ղա­փա­րա­խո­սութ­յուն սնանկ է հնչում, քա­նի որ 
մեկ այլ տիե­զե­րա­կան գա­ղա­փա­րա­խո­սութ­յուն՝ կո­մու­նիզ­
մը, օգ­տա­գործ­վեց բռնութ­յան հա­մար և ս­նան­կա­ցավ: Մա­
նա­վանդ՝ երբ «­Մի՛ սպա­նիր» քա­րո­զին հա­կադր­վում է հար­
ձա­կու­մը սե­փա­կան կա­ցու­թաձ­ևի վրա՝ «թշնա­մի» ազ­գե­րի 
կող­մից, և հաս­կա­նում ես, որ տա­նուլ ես տա­լու, վե­րա­նա­լու 
ես կրկին, թե պա­ցի­ֆիս­տա­կան դիրք բռնե­ցիր: Մա­նա­վանդ 
որ՝ տիե­զե­րա­կան այդ գա­ղա­փա­րա­խո­սութ­յու­նը, հա­մա­րում 
ես, օգ­տա­գործ­վել է հենց քո՛ ազ­գը ճնշե­լու և մեկ այլ ազ­գին 
քո հաշ­վին ուժգ­նաց­նե­լու նպա­տա­կով: Մա­նա­վանդ որ ազ­
գայ­նա­կա­նութ­յու­նը «վե­րից» պար­տադր­վում է Սո­վե­տի հենց 
այդ­պի­սի՛ կո­լապ­սի տար­բե­րա­կով և­ ա­մե­նա­մեծ ազ­գի՝ ռուս­
նե­րի հետ­կայ­սե­րա­կան ինք­նութ­յան փնտրտու­քի՝ քեզ հաս­
նող հենց այդ­պի­սի՛ ճա­ռա­գայթ­նե­րի ազ­դե­ցութ­յամբ... Եվ 
այլն...

Շատ ա­վե­լի դժվար է, այդ­պի­սի պայ­ման­նե­րում, եր­ևա­կա­

յել, հաս­կա­նալ «անն­յութ» և վար­կա­բեկ­ված «հա­սա­րա­կութ­
յու­նը» որ­պես գլխա­վոր ար­ժեք, ծա­ռա­յել քեզ փոքր, թույլ և­ 
այ­լա­սեր­ված թվա­ցող «պե­տութ­յա­նը», այլ ոչ թե «ազ­գին»: 
Դա­րեր շա­րու­նակ չգի­տեիր՝ պե­տութ­յունն ինչ է, և կար­ծում 
ես՝ քո­նը հա­ջող չի ստաց­վե­լու, մեկ է, թաքն­ված կեր­պով՝ ան­
կախ չի լի­նե­լու. քա­նի որ չգի­տես՝ ան­կա­խութ­յունն ինչ է, կա­
րող ես միայն եր­ևա­կա­յել «գայ­լա­յին» ան­կա­խութ­յուն՝ ֆի­զի­
կա­կան ու­ժի, բռնութ­յան, հսկա տա­րած­քի ան­կա­խութ­յուն: 
Բարդ թե­մա է...

Պի­տի ա­սեմ, որ կար­ևոր հան­գա­մանք էր նաև այն, որ պա­
տե­րազ­մին, ա­սենք, գե­նե­րալ Ման­վե­լի ֆե­նո­մե­նը կար: Դա 
ին­չի՞ մա­սին է: Որ պա­տե­րազ­մին մաս­նակ­ցող­նե­րի «ա­մե­
նաու­ժեղ» և «հա­ջո­ղակ» խմբե­րից մե­կը գուլագային բար­քե­
րը կրող­ներն էին, և շատ մաս­նա­կից­նե­րի կող­մից հա­մար­
վում է, որ ա­ռանց նրանց դե­րի պա­տե­րազ­մը նույն­պի­սի 
հա­ջո­ղութ­յուն չէր ու­նե­նա: Ո­րով­հետև հա­մար­վում է, որ դու 
պի­տի մի քիչ խե­լառ լի­նես, ու­ղեղդ՝ գու­ցեև մթագ­նած, որ­
պես­զի հա­մա­ձայն լի­նես ար­շա­վել դե­պի մա­հը և հա­մա­ձայն 
լի­նես դա­ժա­նո­րեն հաշ­վե­հար­դար տես­նել մարդ ա­րա­րա­ծի 
հետ, նույ­նիսկ ե­թե այդ մարդ ա­րա­րա­ծը քեզ թշնա­մի է դեկ­
լա­րաց­ված տվյալ պա­հին: Սա հայտ­նի մո­տե­ցում է, ա­վաղ:

Հա­մար­վում է, որ այդ բար­քը, այդ մո­տե­ցու­մը մեծ դեր կա­
տա­րեց պա­տե­րազ­մի ժա­մա­նակ, և­ արդ­յուն­քում քրեա­կան 
մշա­կույթն է՛լ ա­վե­լի ամ­րապն­դեց իր պատ­վան­դա­նը, իր հար­
գան­քը պա­տե­րազ­մած հա­սա­րա­կութ­յու­նում: Մենք ու­նենք 
օ­րի­նակ­ներ, ո­րոնց մա­սին շատ չի խոս­վում, բայց նշվում են 
նրանք բա­նա­վոր խո­սակ­ցութ­յուն­նե­րում, նաև Մոն­թե Մել­
քոն­յա­նի պայ­քա­րի մա­սին հու­շե­րում են նշված և­ այ­լուր. 
«մա­րադ­յո­րութ­յան»՝ ա­վա­րա­ռութ­յան օ­րի­նակ­նե­րը, նե­րառ­
յալ երբ ինք­ներս մեր ժո­ղովր­դի գյու­ղերն էինք թա­լա­նում: 
Պատմ­վում են նաև երկ­րա­շար­ժից հե­տո այդ­պի­սի դեպ­քեր:

Ի­րա­կա­նում տար­բե­րութ­յուն չկա՝ քո՛ ժո­ղովր­դին ես թա­լա­
նում, թե ո՛չ քո ժո­ղովր­դին. եր­կուսն էլ ա­նի­րա­վութ­յուն է: Հենց 

տար­բե­րա­կում դնելն ար­դեն հի­վան­դա­գին ազ­գայ­նա­կա­նութ­
յուն է, մինչ­դեռ հին ժա­մա­նակ­նե­րից հա­մար­վում է, որ գրավ­
ված տա­րած­քը թա­լա­նի հանձ­նե­լը պա­տե­րազ­մի սո­վո­րա­կան 
բարք է: Այ­սինքն՝ սա հենց այն ար­ժեք­նե­րից է, որ պի­տի նո­
րաց­վի, վե­րաի­մաս­տա­վոր­վի, այ­լա­պես այդ եր­կատ­վա­ծութ­
յու­նը՝ հե­րո­սութ­յան և ս­տո­րութ­յան՝ միաս­նա­բար հան­դես 
գա­լը եր­բեմն մարդ­կանց ու­ղեղ­նե­րում, երբ­ևէ չի լուծ­վի և հա­
սա­րա­կութ­յունն ար­ժե­քա­յին աք­ցա­նից դուրս չի բե­րի:

Այդ­տեղ կա պատ­մա­կան զու­գա­հեռ ֆի­դա­յի­նե­րի շարժ­ման 
հետ, խմբա­պետ Շա­վար­շի պես մարդ­կանց ա­նօ­րի­նութ­յուն­
նե­րի: Բռ­նութ­յան բար­քը դե­պի դի­մա­ցի­նը ո­րո­շա­կի խմբե­
րում և հատ­կա­պես դժվար վի­ճակ­նե­րում՝ պա­տե­րազ­մի 
ժա­մա­նակ, և կոն­տեքս­տա­յին ա­նիշ­խա­նութ­յան ու սո­ցիալ-
քա­ղա­քա­կան հա­մա­կար­գի կո­լապ­սի ի­րադ­րութ­յան մեջ: Այդ 
ա­տո­մաց­ված միայ­նութ­յունդ ու գայ­լա­յին հո­գե­բա­նութ­յունդ. 
խմբեր կան հա­սա­րա­կութ­յան մեջ, որ­ոնցում դրանք գե­րադ­
րա­կան դեր են ստա­ցել: 

Եվ մեզ մոտ դրա շա­րու­նա­կութ­յու­նը ճա­շա­կե­ցինք. իշ­խող­
նե­րի սե­րունդ­ներն այդ բար­քին պատ­կա­նող մարդ­կանց 
բե­րե­ցին իշ­խա­նութ­յան: Եվ դրա­նով է բա­ցատր­վում մեր 
ան­կա­խութ­յան ժա­մա­նակ գո­ղա­կա­նութ­յան բար­քե­րի, հա­
մա­տա­րած ա­պա­բա­րո­յա­կա­նութ­յան այդ մշա­կույ­թի ամ­
րապն­դու­մը: 

Մենք մի հե­տա­զո­տութ­յուն էինք պատ­վի­րել՝ «Ք­յառ­թո­ւի 
կեր­պա­րը որ­պես ան­հան­դուր­ժո­ղա­կա­նութ­յան ներ­կա­յաց­
ման մի­ջոց ար­դի հայ ար­ձա­կում»267, որ ա­րել են Արք­մե­նիկ 
Նի­կո­ղոս­յա­նը և Ա­շոտ Գաբ­րիել­յա­նը, և­ ո­րը տպագր­վել է 

267. Գաբրիելյան, Ա. և Նիկողոսյ­ան­, Ա. (2017), Քյառթուի կերպարը որպես 
անհանդուրժողականության­ ներկայացման միջոց արդի հայ արձակում: Տեր-
Գաբրիելյան, Գ., Նեդոլյան, Ա., Ջալոյան, Վ., Սարգսյան, Ի. և Մարգարյան, Ա. (խմբ.) 
(2017), Հանդուրժողականության և անհանդուրժողականության դր­սևորումները 
հայ գրականության մեջ։ Եր­ևա­ն, ԵՀՀ, էջեր 201-223։ Հասանելի է՝ https://epfarmenia.
am/hy/document/Manifestations-of-Tolerance-and-Intoleranc­e-­in-Armenian-Literature 
[դիտվել է 16.07.2020]։

«­Հան­դուր­ժո­ղա­կա­նութ­յան և­ ան­հան­դուր­ժո­ղա­կա­նութ­յան 
դրսևո­րում­նե­րը հայ գրա­կա­նութ­յան մեջ» գրքում268: Այն­տեղ 
խո­սակ­ցութ­յու­նը սկսվում է «ռա­բիս»269 ե­րաժշ­տութ­յու­նից, 
«ռա­բիս» մշա­կույ­թի գո­յա­ցու­մից, ո­րի հե­տա­գա զար­գա­ցու­
մը «քյառ­թո­ւի» սո­վե­տա­կան տա­րա­տե­սակը դարձավ՝ «ռա­
բիզ»: Եվ այն­տեղ էլ նույն այդ պահ­պա­նո­ղա­կա­նութ­յու­նը, 
տա­բո­ւա­կա­նութ­յու­նը, ո­րո­շա­կի ի­մաս­տով (ի­հար­կե, դրանք 
նաև տար­բեր էին), կար…

ԳՀ.-  Քյարթուն որ­պես ար­դեն այդ գուլագային մշա­կույ­թի 
տրանս­ֆոր­մաց­ված դրսևո­րում... 

ԳՏԳ.-  Ար­դեն շատ տրա­վես­տիաց­ված և­ ոչ պար­տա­դիր 
գուլագային, ա­վե­լի շուտ այն ի­մաս­տով, որ այն նույն­պես 
ա­սում է՝ ես «լավ տղա­յի» կո­դեքս ու­նեմ, նույ­նը, ա­սենք, «գողն» 
է ա­սում, բայց ե­թե նույ­նիսկ դա միայն Գու­լա­գից ան­մի­ջա­կա­
նո­րեն չէր ժա­ռանգ­ված, այս­տեղ տե­ղին է այն բա­ռը, որ Սո­
վե­տի ժա­մա­նա­կից է գա­լիս՝ деклассированный - ա­պա­դա­
սա­կար­գայ­նաց­ված մար­դիկ՝ «լյում­պեն-գո­ղա­կա­նութ­յուն», 
այ­սինքն՝ է­լի միա­վոր դար­ձած, նույ­նիսկ ոչ միա­վոր, տարր՝ 
ա­տոմ դար­ձած, ա­տո­մաց­ված մար­դիկ: Հա­մայն­քից դուրս: 
Ի­րա­կան հա­մայնք չկա:

Ի­րենց հա­մայն­քից ի­րա­կա­նում, ար­ժե­քա­յին ի­մաս­տով 
զրկված այդ մար­դիկ պի­տի ստիպ­ված ա­վե­լի՛ տա­բո­ւաց­
ված, ա­վե­լի՛ կոշտ կար­ծիք­ներ ու­նե­նան և վարք ա­ռա­ջար­
կեն, որ­պես­զի գո­նե ինչ-որ չա­փով ինք­նութ­յուն ձեռք բե­րեն: 
Եվ միա­վոր­վում են «հա­կա­հա­մայն­քի» մեջ:

Ո­րով­հետև մշա­կու­թա­յին ինք­նութ­յու­նը, հի­շո­ղութ­յան ինք­

268. Տեր-Գ­աբրիելյան, Գ., Նեդոլյան, Ա., Ջալոյան, Վ., Ս­արգսյան, Ի. և Մարգարյա­ն, 
Ա. (խմբ.) (2017), Հանդուրժողականության և անհանդուրժողականության 
դրսևորումները հայ գրականության մեջ։ Երևան, ԵՀՀ։ Հասանելի է՝ https://
epfarmenia.am/hy/document/Manifes­ta­ti­on­s-­of­-Toler­ance-–and–Intolerance–in–
Armenian–Literature [դիտվել է 16.07.2020]։

269. «Ռա­բիս» բառն առաջացել է ռուսերեն работник искусства բառերի 
միացումից, և սկզբում նշանակում էր կազմակերպություններից դուրս մնացած 
ժողովրդական երաժիշտ։Նրանք միավորված էին АДРИ (Армянский дом работников 
искусства) կազմակերպությունում։

նութ­յու­նը, հե­ղի­նա­կութ­յուն­նե­րի (լավ ի­մաս­տով, ոչ թե գո­ղա­
կան), օ­րի­նա­կի՛ ինք­նութ­յու­նը նրանք չու­նեն: Եվ պա­տա­հա­
կան չէ նաև, որ հենց հեղինակություն բառն է հափշ­տակ­վել, 
գո­ղա­կան­նե­րի հաս­կա­ցութ­յուն­նե­րից դար­ձել, մինչ­դեռ դա 
կար­ևո­րա­գույն բառն է մարդ­կա­յին քա­ղա­քակր­թութ­յան մեջ. 
մարդն իր ձևա­վոր­ման ըն­թաց­քում ա­նընդ­հատ հեն­վում է հե­
ղի­նա­կութ­յուն­նե­րի վրա: Իսկ մեզ մոտ, ամ­բողջ հետ­խորհր­
դա­յին շրջա­նում, «ավ­տո­րի­տետ» նախ­ևա­ռաջ «գո­ղա­կան 
հե­ղի­նա­կութ­յուն» ի­մաս­տով է սկսել ըն­կալ­վել: Այդ­պես շատ 
բա­ներ այ­լա­սեր­վել են: Նույն՝ «հաս­կա­ցութ­յուն» բա­ռը, որ 
փի­լի­սո­փա­նե­րը դա­րե­րով փոր­ձում են բա­ցատ­րել, դար­ձել է 
գո­ղա­կան ար­ժեք­նե­րի կար­ևո­րա­գույն հաս­կա­ցութ­յուն­նե­րից 
(sic!). понятие («պան­յատ­նե­րը»). Объясниться по понятиям, 
այ­սինքն՝ օ­րեն­քի բա­ցա­կա­յութ­յան կամ անզորության պայ­
ման­նե­րում, երբ բեսպրեդելից ու­զում ես խու­սա­փել, գո­ղա­
կան աշ­խար­հի ար­ժե­քա­յին հա­մա­կար­գին հեն­վել, «ար­դար» 
«ռազ­բի­րատ» ա­նել...

Արդ­յուն­քում մենք ստա­ցանք, փաս­տո­րեն, պե­տա­կա­նութ­
յան առ­ևան­գում այ­լա­սեր­ված գո­ղա­կան մշա­կույ­թի կող­մից, 
որն ու­ներ մի նպա­տակ՝ «ի­ջեց­րած», «քցված», «կը­զըց­րած» 
պա­հել ժո­ղովր­դին, ա­պա­դա­սա­կար­գայ­նաց­նել նրան՝ գաս­
տար­բայ­թըր­նե­րի վե­րա­ծե­լով, այն­պես ա­նե­լով, որ այս երկ­
րում գրե­թե ոչ ոք չկա­րո­ղա­նա ապ­րել ար­ժա­նա­պա­տիվ՝ 
ա­ռանց կրի­մի­նալ ա­րարք­ներ կա­տա­րե­լու: Եվ մեկ այլ նպա­
տակ. օգ­տա­գոր­ծել սուտ ազ­գայ­նա­կա­նութ­յու­նը (նաև օբ­
յեկ­տիվ տեն­դենց­նե­րը՝ այն, որ ազ­գայ­նա­կա­նութ­յու­նը բնա­
կա­նո­րեն ուժգ­նա­ցել էր Ղա­րա­բաղ­յան պա­տե­րազ­մի և դ­րա 
չլուծ­ված լի­նե­լու պատ­ճա­ռով), ա­մեն կերպ տար­փո­ղել այն՝ 
շա­հա­գործ­ման, ժո­ղովր­դին քա­մե­լու այդ սխե­ման ա­մուր 
պա­հե­լու նպա­տա­կով: Պարզ է, որ կոնֆ­լիկ­տը լու­ծե­լու ոչ մի 
կա­րիք ի­րենք չէին զգա­լու, էլ չա­սած՝ այդ մշա­կույ­թը փո­խե­լու 
ոչ մի կա­րիք չու­նեին, ընդ­հա­կա­ռա­կը՝ պի­տի այն ամ­րապն­
դել շա­րու­նա­կեին, որ­քան կա­րող էին: 

ԳՀ.-  Դա ինչ­պե՞ս կա­րող ենք փո­խել: Պատ­մութ­յու­նը հնա­
րա­վոր չէ, այ­սինքն՝ ի սկզբա­նե ան­ցու­մը, որ տե­ղի ու­նե­ցավ 
Խորհր­դա­յին Միութ­յու­նից ան­կախ Հա­յաս­տան, կամ ձևա­
վոր­վեց այն, ինչ որ ձևա­վոր­վեց. հետ գնալ դե­պի պատ­մութ­
յուն՝ փա­կու­ղի է, չէ՞, ե­թե մենք ա­սենք՝ ի սկզբա­նե սխալ հիմ­
քե­րով ենք ե­կել: 

ԳՏԳ.- Նախ պի­տի ու­սում­նա­սի­րենք պատ­մութ­յու­նը: Մի­ֆա­
կա­նա­ցու­մից դուրս բե­րենք: Այդ գուլագային մշա­կույթն ու­
սում­նա­սի­րենք լրջո­րեն: 

Այ­սօր­վա խո­սակ­ցութ­յուն­նե­րը՝ գեն­դեր, ԼԳԲՏ հա­մայնք, 
Ս­տամ­բուլ­յան կոն­վեն­ցիա և­ այլն, կրկնութ­յուն են այն խո­
սակ­ցութ­յուն­նե­րի, որ ե­ղել են և՛ Ռու­սաս­տա­նում, Մոլ­դո­վա­
յում և Վ­րաս­տա­նում մի քա­նի տա­րի ա­ռաջ, և՛ Ի­տա­լիա­յում, 
Բ­րի­տա­նիա­յում, Շ­վե­դիա­յում, Նի­դեր­լանդ­նե­րում՝ սկսած 
1960-ա­կան­նե­րից մինչև 90-ա­կան­նե­րը: Ա­մե­նուր նույն կերպ 
է ըն­թա­նում տո­լե­րան­տութ­յան այդ ձգտու­մը, այդ բռնութ­յու­
նը հաղ­թե­լու փոր­ձը դե­պի մար­դու այլ տե­սա­կը, «ի­ջեց­ված, 
կը­զըց­ված (опущенный) մարդ» հաս­կա­ցութ­յու­նից դուրս 
գա­լը՝ այդ կաս­տա­յա­կան ի­մաս­տով, գառլախացած՝ ինչ­պես 
մեր բա­նա­կում են ա­սում: Մինչև հի­մա բո­լո­րը փոր­ձում են 
գու­շա­կել, թե այդ «գառ­լախ» բա­ռը որ­տե­ղից է գա­լիս, և չեն 
կա­րո­ղա­նում: Մի վար­կածն այն է, որ girl բա­ռից է, այ­սինքն՝ 
աղջկացրած, բայց հաս­տատ չէ, կան տար­բեր վար­կած­ներ: 

Նույն կերպ տե­ղի ու­նե­ցող այդ բո­լոր պրո­ցես­ներն ին­չի՞ մա­
սին են. բռնութ­յան մա­սին են: Ե­թե դու բռնութ­յանդ պատ­
մութ­յու­նը լավ չես ու­սում­նա­սի­րել, ե­թե դու կար­ծում ես, որ 
դուք միայն հե­րոս էիք Երկ­րորդ հա­մաշ­խար­հա­յին պա­տե­
րազ­մի ժա­մա­նակ, պապդ պատ­մութ­յուն­ներ չէր պատ­մում, 
ո­րով­հետև չէր ու­զում գլուխ գո­վել, իսկ հե­տո պարզ­վում է, որ 
բա­նա­կը բռնա­բա­րե­լով գնա­ցել է Լե­հաս­տա­նից մինչև Բեռ­
լին ու Ռայխս­տա­գի պա­տե­րի տակ շա­րու­նա­կել է կա­նանց 
ու աղ­ջիկ­նե­րի բռնա­բա­րել... Ե­թե դու չես ու­զում դա ի­մա­նալ 
ու հաս­կա­նալ, թե ին­չու՛ էր պապդ լուռ... Ին­չու՛ էր Գու­լա­գում 

նստա­ծը լուռ, և­ ին­չու՛ էր հաղ­թա­կան պա­տե­րազ­մից վե­րա­
դար­ձա­ծը լուռ: 

Ե­թե չես ու­զում հաս­կա­նալ՝ ին­չու՛ տատդ չէր ու­զում խո­
սել իր երկրորդ մայ­րե­նի լեզ­վով, ո­րը թուր­քե­րենն էր, ո­րով­
հետև վա­խե­նում էր, որ քո պա­պի­կին կար­տաք­սեն՝ ա­սե­լով, 
որ «շպիոն» է թուր­քա­կան, ե­թե այս հար­ցե­րի մեջ չի ու­զում 
մտնի մեր հա­սա­րա­կութ­յու­նը և հատ­կա­պես նոր սե­րուն­դը, 
նրանք չեն հաս­կա­նա, թե ի՛նչ ա­նեն հա­ջորդ քայ­լը: 

20–րդ դա­րի պատ­մութ­յան այս­բեր­գի հսկա­յա­կան ստո­րին 
մա­սը, որն այժմ կա­մաց-կա­մաց վեր է հան­վում աշ­խար­հում 
և նույ­նիսկ Ռու­սաս­տա­նում՝ չնա­յած կա­տա­ղի դի­մադ­րութ­
յա­նը, Հա­յաս­տա­նում և հայ­կա­կան դիս­կուր­սում շա՜տ քիչ է 
քննարկ­վում և հա­ճախ էլ քննարկ­վում է սխալ մե­թո­դա­բա­նա­
կան դիր­քե­րից ել­նե­լով, ա­սենք՝ մե­թո­դա­պես ա­ռանձ­նաց­նե­
լով Հա­յաս­տա­նում կա­տար­վա­ծը ԽՍՀՄ-ում կա­տար­վա­ծից: 
Դա մեր «ազ­գայ­նա­կան» կան­խեն­թադ­րույ­թի սխալ­նե­րից 
մեկն է, ա­սենք՝ կար­ծել, որ բոլշ­ևիկ­նե­րը դաշ­նակ­նե­րին հե­
տապն­դում էին, ո­րով­հետև «դա­վա­ճան էին ազ­գա­յին գոր­
ծին», այլ ոչ թե ո­րով­հետև բոլշ­ևիզ­մը մի հա­մընդ­հա­նուր ըն­
թացք էր՝ սո­ցիա­լիզ­մի գա­ղա­փա­րա­խո­սութ­յան ու­րույն մաս՝ 
բռնութ­յա­նը սեր­տա­ճած, ողջ նախ­կին Ռու­սա­կան կայս­րութ­
յան տա­րած­քով մեկ... Շատ կան այդ­պի­սի խնդիր­ներ:

Պատ­մա­կան հա­յաց­քի այդ­պի­սի փո­փո­խութ­յու­նը՝ իշ­խի՝ 
պար­տադր­վող դիս­կուր­սից դեպ այդ դիս­կուր­սի «հե­րո­սա­
կա­նութ­յու­նը» քան­դե­լը, օգ­նում է նաև սկզբուն­քո­րեն հաս­
կա­նալ և՛ իշ­խի կող­մից գրված, պատ­վիր­ված կամ գրաքնն­
ված պատ­մութ­յան սահ­մա­նա­փա­կութ­յու­նը (և­ ու­րեմն չի 
կա­րե­լի այդ­պես գրել պատ­մութ­յունն այ­սու­հետ), և՛ այն, թե 
ինչ­պես վար­վել իշ­խի հետ, ինչ­պես այն սան­ձել՝ թա­փան­ցի­
կութ­յան, քննա­դա­տութ­յան մի­ջո­ցով, ա­պա­գա­յում այդ­պի­սի 
թա­կար­դա­յին պատ­մա­կան ի­րադ­րութ­յուն­նե­րից խու­սա­փե­
լու հա­մար: Պատ­մութ­յան մե­թո­դա­բա­նութ­յան, ճիշտ հա­յաց­
քի, խնդիր­նե­րի ճիշտ ձևա­կերպ­ման այդ աշ­խա­տան­քը, երբ 

խոս­քը հա­յոց պատ­մութ­յան մա­սին է, գրե­թե չի ար­վում: Ես 
մի քիչ անդ­րա­դար­ձել եմ270 այդ խնդիր­նե­րին, բայց դեռ շա՜տ 
գործ կա ա­նե­լու: Ընդ­հա­նուր առ­մամբ, ա­ռա­ջար­կում եմ հե­
տա­զո­տել ար­ժեք­նե­րի վե­րա­փո­խու­մը մեր մշա­կույ­թի մեջ. 
ա՛յդ տե­սա­կե­տից դի­տար­կել պատ­մութ­յու­նը: Դա փոր­ձել ենք 
ա­նել ժո­ղովր­դա­վա­րութ­յան271, հան­դուր­ժո­ղա­կա­նութ­յան272 
վե­րա­բեր­յալ մեր հե­տա­զո­տութ­յուն­նե­րում, հի­մա էլ բռնութ­
յան վե­րա­բեր­յալ ենք ա­նում:

Ա­նընդ­հատ ես հան­դի­պում եմ Երկ­րորդ հան­րա­պե­տութ­յան 
վե­րա­բեր­յալ ա­ղա­վա­ղում­նե­րի: Հենց նույն այդ հոդ­վա­ծում, 
որ ես հի­շա­տա­կե­ցի, սևագ­րում աս­վում էր՝ «քյառ­թու մշա­
կույ­թը ստեղծ­վեց 50-ա­կան­նե­րին Խորհր­դա­յին Հա­յաս­տա­
նում»: Այդ­պի­սի բան չկա: Ք­յառ­թու բառն օգ­տա­գործ­վում 
էր 70-80-ա­կան­նե­րին, շա՜տ քիչ, բայց որ­պես են­թամ­շա­
կույ­թի բնո­րո­շում՝ զուտ ան­կա­խութ­յան պատ­մութ­յանն է 
վե­րա­բե­րում: Մինչ այդ «ռա­բիզն» էր։

Նույ­նը՝ այն օ­րը հայտ­նա­բե­րում եմ մի՝ է­լի շատ պատ­վա­վոր, 
հե­տաքր­քիր, հար­գար­ժան ե­րի­տա­սարդ փի­լի­սո­փա­յի, մտա­
ծո­ղի տեքս­տում. ա­սում է՝ սո­վե­տա­կան ժա­մա­նակ մար­դիկ 
ի­րար դի­մում էին «պա­րոն», «տի­կին», իսկ ան­կա­խութ­յան 
ժա­մա­նակ, այդ գռեհ­կաց­ման հետ, սկսե­ցին ա­սել՝ «ձյաձ», 
«ծյոծ», «քուր», «ախ­պեր»: Ա՛յ մարդ, սո­վե­տա­կան ժա­մա­նակ 
չէին կա­րող դի­մել «պա­րոն», «տի­կին», կա­րող է՝ հա­տու­կենտ 
դեպ­քեր կա­յին, Ռու­բեն Զար­յանն էր այդ­պես դի­մում, բայց 
ընդ­հա­նուր առ­մամբ՝ «ըն­կեր» էին դի­մում, և՛ ար­գել­ված էր, 

270. Տե՛ս Տեր-Գաբրիելյան, Գ․ (2019), «Հայացք անցյալից՝ ապագային» գրքի 
գրախոսությունը: Հասանելի է՝ https://www.gtergab.com/hy/news/essay/a-glance-
from-the-past-into-the-future/165/ [դիտվել է 18.08­.2020]:

271. Տե՛ս այստեղ. https://epfarmenia.am/hy/program-portfolio/media-programs/
freedom-of-expression-and-democracy-in-armeni­an-literature [­դի­տվել է 18.08.2020]:

272. Տեր-Գաբրիելյան, Գ., Նեդոլյան, Ա., Ջալոյան, Վ., Սարգսյան, Ի. և Մարգարյան, 
Ա. (խմբ.), Հանդուրժողականության և անհանդուրժողականության դրսևորումները 
հայ գրականության մեջ, Երևան, ԵՀՀ։ Հասանելի է՝ https://epfarmenia.am/hy/
document/Manifestations-of-Tolerance-and-Intolerance-in-Armenian-Literature [դի­տ-
վել է 16.07.2020]։

https://www.gtergab.com/hy/news/essay/a-glance-from-the-past-into-the-future/165/
https://www.gtergab.com/hy/news/essay/a-glance-from-the-past-into-the-future/165/
https://epfarmenia.am/hy/program-portfolio/media-programs/freedom-of-expression-and-democracy-in-armenian-literature
https://epfarmenia.am/hy/program-portfolio/media-programs/freedom-of-expression-and-democracy-in-armenian-literature

և՛ հո­գե­բա­նո­րեն ան­հա­րիր կլի­ներ, վտան­գա­վոր կհնչեր այդ­
պես դի­մե­լը՝ «պա­րոն», «տի­կին», «օ­րիորդ»: 

Ա՛յ, այդ­պի­սի ա­նընդ­հատ ա­ղա­վա­ղում­ներ են լի­նում: Դե, 
ռու­սաս­տան­յան այ­սօր­վա դիս­կուր­սը՝ է՛լ ա­վե­լի, բնա­կա­նա­
բար. Ս­տա­լի­նը մե­ծութ­յուն է դարձ­ել… Երբ հա­մե­մա­տում ես 
գուլագային բար­քերն այ­սօր­վա ռու­սաս­տան­յան ո­րոշ ճամ­
բար­նե­րի բար­քե­րին, բան չի փոխ­վել273... Մե­րը գո­նե մի քիչ 
ա­վե­լի ա­ռողջ է, բայց շա­տե­րը քիչ գի­տեն մեր ան­ցած ու­ղու 
մա­սին: 

ԳՀ.- Այ­սինքն՝ շատ կար­ևոր է այդ ու­ղին հաս­կա­նալ, ու­սում­
նա­սի­րել, ե­թե մենք ու­զում ենք այս կե­տից փո­խել: 

ԳՏԳ.-  Եվ ճշմար­տութ­յուն­նե­րը վե­րար­տադ­րել ա­նընդ­հատ, 
պար­բե­րա­բար: Ո­րով­հետև, ինչ­պես ա­սա­ցի՝ ա­ղա­վաղ­վում և 
մո­ռաց­վում է, նոր սե­րուն­դը գա­լիս է և տեղ­յակ չէ: 

2006 թվա­կա­նին բաց­վեց Բռ­նա­դատ­ված­նե­րի հու­շար­ձա­
նը: Հա­յաս­տա­նի խորհր­դայ­նաց­ման 50-ամ­յա­կի հու­շաս­յան 
կող­քին՝ Կաս­կա­դի վեր­ևում, է­լի նույն ճար­տա­րա­պետ Ջիմ 
Թո­րոս­յա­նի ջան­քե­րով, ո­րի հայ­րը նույն­պես բռնա­դատ­ված 
էր: Բայց այդ հու­շար­ձա­նը բաց­ է ըն­դա­մե­նը տա­րին մեկ օր՝ 
հու­նի­սի 14-ին: 

ԳՀ.- Եվ ոչ մե­կը դրա մա­սին չգի­տի…

ԳՏԳ.-  Դա Բռ­նա­դատ­ված­նե­րի հի­շա­տա­կի օրն է: Մ­նա­ցած 
ժա­մա­նակ այն փակ է, ո­րով­հետև չկա պա­հակ, և վա­խե­նում 
են, որ այն­տեղ կաղ­տո­տեն, ե­թե ներ­սը հա­սա­նե­լի լի­նի. այդ­
պի­սի կա­ռույց է: 

Եվ հենց դա է. ոչ ոք չի լսել, ոչ ոք չգի­տի, ոչ ոք տեղ­յակ չէ, և­ 
այդ օ­րը գա­լիս է մի 30 մարդ՝ բռնա­դատ­ված­նե­րի ըն­տա­նիք­
նե­րից, և հան­րութ­յու­նը գրե­թե տեղ­յակ չէ այդ ա­մե­նին: Չ­կա 
թան­գա­րան: 

273. Հմմտ. այս դեպքը՝ https://www.bbc.com/r­ussian/features-50872837 [դիտվել 
է 18.08.2020] Զաբոլոցկու այս տպավ­որ­ու­թյունների հետ. http­s://philolog­ist.
livejournal.com/10672627.html [դիտվել է 18.08.2020]:

https://www.bbc.com/russian/features-50872837
https://philologist.livejournal.com/10672627.html
https://philologist.livejournal.com/10672627.html

Դա զուտ միայն պատ­մութ­յան վե­րա­բեր­յալ՝ մեր դպրոց­նե­
րում դա­սա­վանդ­վե­լիք, հե­տա­զո­տութ­յուն­նե­րի և­ այլն, և մ­շա­
կույ­թի փո­փո­խու­մը դե­պի սե­փա­կան անց­յա­լը հար­գե­լը: Շատ 
կար­ևոր էր ԱԱԾ-ի նա­մա­կը, որ «մենք մեզ չենք հա­մա­րում 
սո­վե­տա­կան ՉԵԿԱ-ի և ԿԳԲ-ի ի­րա­վա­հա­ջոր­դը»: Թեև ձևա­
կան բան է դա, բայց հա­զար ու մի հարց է ա­ռա­ջա­նում: Լավ, 
իսկ ար­տա­քին հե­տա­խու­զութ­յամբ զբաղ­վող­նե­րի՞ն էլ հի­մա 
չպի­տի գո­վեր­գեք այլևս, թե՞ ինչ­պես… Հա­զար ու մի հարց է 
ա­ռա­ջա­նում, բայց ա­սաց՝ «­Մենք ի­րա­վա­հա­ջորդ չենք: Մենք 
18 թվին եր­կու տա­րի գո­յութ­յուն ու­նե­ցած վար­չութ­յան շա­
րու­նա­կութ­յուն ենք, դրա հա­մար 100-ամ­յակ ենք նշում, բայց 
խորհր­դա­յին ժա­մա­նա­կաշր­ջա­նի КГБ-ն, այս­պես ա­սած, չենք 
վերց­նում որ­պես մեր նա­խորդ»:

ԳՀ.- Հ­նա­րա­վո՞ր է դա:

ԳՏԳ.- Դե, գո­նե ար­ժե­քա­յին ա­ռու­մով պի­տի հնա­րա­վոր լի­նի: 

ԳՀ.- Այ­սինքն՝ պատ­մա­կան փաս­տը ի­մա­նալ, բայց ար­ժե­քա­
յին հա­մա­կար­գում չվերց­նել: 

ԳՏԳ.-  Հա­կա­ռա­կը՝ ի­մա­նալ և հենց ար­ժե­քա­յին ա­ռու­մով 
ճիշտ տե­սա­կե­տի՛ց դի­տար­կել դեպ­քե­րը: 

ԳՀ.-  Այ­սինքն՝ այդ դի­տա­կե­տից նա­յել և­ ըստ այդմ ո­րո­շել 
հե­տա­գա քայ­լե­րը: Հան­րա­յին քա­ղա­քա­կա­նութ­յան մեջ ինչ­
պե՞ս է լի­նե­լու: 

ԳՏԳ.-  Բա­րե­փո­խել ԱԱԾ-ն: Գո­ղա­կա­նութ­յան լեզ­վի բա­ռա­
րան կազ­մել: Հե­տա­զո­տել այդ մշա­կույ­թի հո­գե­բա­նութ­յու­նը, 
որ այդ ճյու­ղա­վոր հա­մա­կար­գի՝ գո­ղա­կան «օ­րեն­քի» հա­մա­
կար­գի մեջ այդ­պես լավ ար­տա­ցոլ­ված է: Դ­րան հա­կա­դե­ղեր 
գտնել:

Այն տակ­տի­կա­նե­րը, որ ես նշե­ցի վեր­ևում՝ կեն­ցա­ղա­յին մա­
կար­դա­կում բռնութ­յա­նը հա­կազ­դե­լու, մշա­կել, դա­սագր­քեր 
ստեղ­ծել դրա վե­րա­բեր­յալ՝ մի­ջազ­գա­յին փորձն ու­սում­նա­
սի­րե­լով, սկսել դա­սա­վան­դել՝ դպրո­ցից մինչև ծնող­նե­րին 
նե­րառ­յալ... Նույ­նը՝ ըն­տա­նե­կան բռնութ­յան վե­րա­բեր­յալ... 

Ար­ժեք­նե­րը դա­սա­վան­դել, որ մարդս հո­լիս­տիկ եր­ևույթ է, 
և­ ին­չու՛ չի կա­րե­լի նրա ար­ժա­նա­պատ­վութ­յա­նը ձեռք տալ՝ 
ծնված օ­րից սկսած:

ԳՀ.- Այ­սինքն՝ դրված է այդ խնդի­րը, դուք ա­սա­ցիք, որ Նի­
կոլ Փա­շին­յա­նի ե­լույ­թում, ընդ­հան­րա­պես, տար­բեր ռազ­մա­
վա­րութ­յուն­նե­րում այդ խնդի­րը՝ բռնութ­յան խնդի­րը, ինչ-որ 
ձևով ար­տա­ցոլ­վում է: Հան­րա­յին քա­ղա­քա­կա­նութ­յան մեջ 
ինչ­պե՞ս է լի­նե­լու, ի՞նչ քայ­լեր են պա­հան­ջվում պատ­կան 
մար­մին­նե­րից: 

ԳՏԳ.- Ես չու­նեմ հստակ պա­տաս­խան, բայց իմ մո­տե­ցումն 
այն է, որ բռնութ­յան մշա­կույ­թը վե­րածն­վում է այն ժա­մա­
նակ, երբ մարդն ի­րեն զգում է ան­պաշտ­պան, մե­կու­սա­ցած 
տարր: 

Ես դա շատ լավ նկա­տել եմ անձ­նա­կան փոր­ձովս: Ես ապ­
րում եմ մի տեղ, որ­տեղ եր­կու դպրո­ցի ետ­նա­բակ է: Եվ այն 
պա­հին, երբ հան­րա­յին տրա­մադ­րութ­յուն­նե­րը բարձր էին, 
գե­ղե­ցիկ հագն­ված տղա­նե­րը և­ աղ­ջիկ­նե­րը դուրս էին գա­լիս 
թևան­ցուկ, սի­րա­հե­տում էին, սեթ­ևե­թում, հան­գիստ ի­րար 
հետ խո­սում, խա­ղում միաս­նա­կան խա­ղեր և­ այլն: Այն պա­
հե­րին, երբ հան­րա­յին տրա­մադ­րութ­յուն­նե­րը ան­կում էին 
ապ­րում, սև հագն­ված տղա­յա­կան ոհ­մա­կիկ­նե­րը դուրս էին 
գա­լիս և սկ­սում էին «ռազ­բի­րատ­ներ» ա­նել, ի­րար վրա հար­
ձակ­վել, գո­ռալ և հայ­հո­յել274: Շատ հստակ. ե­ղավ Ցե­ղաս­
պա­նութ­յան 100-րդ տա­րե­լի­ցը, ո­րը դրա­կան լիցք պարգ­ևեց 
մեր ե­րի­տա­սար­դութ­յա­նը, և Թանկ­յա­նի այդ հա­մեր­գը. գու­
նա­վոր հագն­վե­ցին, ա­սենք, «Է­լեկտ­րա­կան Եր­ևան»՝ գու­նա­
վոր, հե­տո Ապ­րիլ­յան պա­տե­րազմ՝ սև հագն­ված­նե­րը ե­կան, 
«­Սաս­նա Ծ­ռեր»՝ սև հագն­ված, Սահ­մա­նադ­րութ­յան սու­տի 
քվեար­կութ­յուն՝ սև հագն­ված, և հե­տո՝ հե­ղա­փո­խութ­յուն՝ 
գու­նա­վոր (գույ­նով, ոչ թե բնույ­թով:))...

274. Տե՛ս նաև «Էլեկտրական Երևան»-ի մասին այս էսսեն. Տեր-Գաբրիելյան, Գ. 
(2015), Դատողություններ «Էլեկտրական Երևանի» ետևից: Հասանելի է՝ https://
www.gtergab.com/hy/news/media/thinking-aloud-about-electric-yerevan/100/ [դիտվել 
է 18.08.2020]:

ԳՀ.- Ա­յո, ու­րիշ է­ներ­գիա էր:

ԳՏԳ.-  Մութ ու­ժի հաղ­թա­նա­կի ժա­մա­նակ, որ­պես դե­րա­յին 
մո­դել, մութ ու­ժին են սկսում հետ­ևել պա­տա­նի­նե­րը: Երբ որ 
մութ ու­ժը տե­ղի է տա­լիս, իս­կույն, որ­պես դե­րա­յին մո­դել, 
սկսում են հետ­ևել գու­նա­վո­րին, ա­զա­տին, գե­ղե­ցի­կին:

Եվ այս­տեղ աղ­ջիկ­նե­րի դերն է շատ մեծ, չէ՞, կա­նանց ընդ­
հան­րա­պես: Իսկ կա­նանց հար­ցը, ի­հար­կե, է­լի սար­սա­փե­լի 
կար­ևոր է, ո­րով­հետև նրանք սո­վո­րա­բար ընտ­րել են՝ շա­տե­
րը, որ­պես ռազ­մա­վա­րութ­յուն, ան­վա­նենք դա ա­դապ­տա­
ցիոն ռազ­մա­վա­րութ­յուն, թող­նե­լով տղա­մարդ­կանց հիմ­նա­
կա­նում պրո­տա­գո­նիս­տի՝ գլխա­վոր գոր­ծող ան­ձի դեր: Այդ 
ա­դապ­տա­ցիոն ռազ­մա­վա­րութ­յան շրջա­նակ­նե­րում մենք 
կա­րող ենք տես­նել տակ­տի­կա­կան ա­մե­նա­տար­բեր տար­
բե­րակ­նե­րը: Չհ­նա­զանդ­վել այդ բար­քին: «Իմ ա­մու­սի­նը գո­
ղա­կան է, բայց ես շատ բա­րի, կրթված եմ», «Իմ ա­մու­սի­նը 
ցե­խա­վիկ է, բայց ես գի­տութ­յուն­նե­րի ա­կա­դե­միա­յում եմ 
աշ­խա­տում», «Իմ ա­մու­սի­նը գող ու ա­վա­զակ է, ժա­մա­նա­
կա­կից օ­լի­գարխ, ես՝ բա­րի, բա­րե­գործ, կիրթ, եր­գեր սի­րող 
տի­կին եմ» և­ այլն: Այդ­պի­սի տակ­տի­կա­կան տար­բե­րակ­ներ 
են ընտ­րում վար­քա­յին: Չն­կա­տել կամ հնա­զանդ­վել ամ­բող­
ջութ­յամբ, կուլ գնալ կամ մե­կու­սաց­ված լի­նել այդ ա­մե­նից: 
Եվ ընդ­հա­նուր առ­մամբ ըն­դու­նել հա­սա­րա­կութ­յու­նում տա­
րած­ված կարծ­րա­տի­պե­րը, ըն­դու­նել այդ խա­ղի կա­նոն­նե­րը: 

Վեր­ջերս աղջ­նակ­նե­րի մի խումբ էր դպրո­ցից դուրս ե­կել՝ 
մոտ տաս­ներ­կու տա­րե­կան, քայ­լում էին, հինգ-վեց աղ­ջիկ: 
Հան­կարծ լսե­ցի.

- Ա՛յ տղա, հե­րի՛ք բրդես:

- Ա­րա, դե, ո՞վ ա բրդում...

Նա­յե­ցի՝ մեջ­նե­րը տղա չկար: Այ­սինքն՝ այդ տղա­յա­կան, մաս­
կու­լի­նա­յին մշա­կույթն այն­քան դո­մի­նանտ է, որ աղ­ջիկ­նե­րը 
նույ­նիսկ միմ­յանց հետ խո­սե­լիս օգ­տա­գոր­ծում են այդ մշա­
կույ­թի կարծ­րա­ցած ար­տա­հայ­տութ­յուն­նե­րը:

Մեր ժա­մա­նա­կա­կից ե­րի­տա­սարդ կա­նանց և­ աղ­ջիկ­նե­րի 
ու­ժը նրա­նում է, որ նրանք գո­նե այդ խա­ղի կա­նոն­նե­րը հա­
ճախ չեն ըն­դու­նում: Եվ դա եր­ևաց նաև հե­ղա­փո­խութ­յան 
ժա­մա­նակ: Ու­րեմն՝ ա­վե­լի ըմ­բոստ լի­նել: 

Ընդ­հան­րա­պես, ինձ թվում է, շատ մեծ դեր ու­նի գեն­դե­րա­յին 
կոմ­պո­նեն­տը, կա­նայք ինչ­պե՛ս են հար­մար­վում: Ո­րով­հետև 
ես ա­սում եմ, իմ պատմ­վածք­նե­րում էլ եմ գրել, երբ տղա­
նե­րը ի­րար հետ կռվում էին ա­մե­նաբռ­նի ձևով, ա­սենք, իմ 
դպրո­ցա­կան ժա­մա­նակ­նե­րում, աղ­ջիկ­նե­րը հետ­ևից խուն­
ջիկ-մուն­ջիկ նա­յում էին կամ ձև թա­փում, թե չեն տես­նում. 
ռեակ­ցիա չէին տա­լիս կա­տար­վա­ծին: Ա՛յ, ճիշտ ինչ­պես 
ձեր օ­րի­նա­կը, որ տղա­նե­րը, երբ թվում է, թե մե­կու­սաց­ված 
շրջա­նակ­ում են և հայ­հո­յանք­նե­րով են խո­սում, և կա­նայք, 
ո­րոնք կող­քով անց­նում են, ձև­ են թա­փում, թե չեն լսում և 
չեն էլ խառն­վում: Նույն կերպ աղ­ջիկ­ներն էին վար­վում մեր 
դեպ­քում և­ ու­սուց­չու­հի­նե­րը (իսկ նրանք մեծ մա­սամբ ու­
սուց­չու­հի էին, ու­սու­ցիչ՝ հա­զա­րից մեկ): Եվ բար­քը դա էր: 
Նույն գուլագային վար­քը: Քեզ չեն վնա­սել՝ մի՛ խառն­վիր: Այ­
սինքն՝ նույն «օր­կեստ­րով­կա­յի» մեջ: Տ­ղա­մար­դու վարքն էլ 
է գուլագային, կնոջ վարքն էլ է գուլագային, այն­պես որ կա­
նանց դե­րը շատ մեծ է:

ԳՀ.- Շատ լավ: Ե­թե ամ­փո­փենք… Հա­մե­նայն դեպս քա­ղա­
քա­կան փո­փո­խութ­յուն­նե­րը հնա­րա­վո­րութ­յուն են տա­լիս 
այդ մշա­կույ­թը ի վեր­ջո կա՛մ մի կողմ դնե­լու, կա՛մ ա­վե­լի քիչ 
լի­նե­լու դրա կրո­ղը: Չ­նա­յած՝ ինքս 10 օր ա­ռաջ Գ­յում­րիում 
էի, և մար­զե­րում դա շատ ա­վե­լի ակն­հայտ է: Այ­սինքն՝ նույն 
բռնութ­յու­նը՝ սկսած ծնո­ղից, որն ա­սում է՝ «ին­չըղ, չե՞ս խփէ 
է­րե­խուդ, օ­րի­նակ, ե­թե վադ կը­սոր­վի»… Դա ա­սում է պաշ­
տո­նա­տար անձ: 

ԳՏԳ.- Մե­նակ այն­տեղ չէ, այս­տեղ էլ: Ես այն օ­րը ռես­տո­րա­
նում նստած էի, տես­նեմ՝ մա­ման իր պու­ճուր ե­րե­խուն սիլ­
լում է: Դա հա­մա­տա­րած է, մեր մշա­կույ­թի մասն է: Ու­զում եմ 
ա­սել, որ փոք­րա­մաս­նութ­յու­նը, որն այդ­պի­սին չէ, մե­ծա­ցել, 

ուժգ­նա­ցել, ամ­րապնդ­վել է: Ես չու­նեմ է­լի հա­մա­տա­րած քա­
ղա­քա­կան պա­տաս­խան­ներ տվյալ պա­հին ինչ-որ ո­լոր­տա­
յին, բայց, օ­րի­նակ, մի բան ա­սեմ. ե­թե հայ ոս­տի­կա­նը, հա­
յաս­տան­ցի ոս­տի­կա­նը սո­վո­րի խո­սել այն լեզ­վով, ո­րով այս 
ըն­թաց­քում ես եմ փոր­ձում խո­սել, հսկա­յա­կան քա­նա­կութ­
յան հար­ցեր մեջ­տե­ղից դուրս կգան: Պար­զա­պես՝ գրա­կան 
հա­յե­րե­նի և գե­ղե­ցիկ խոս­քի դա­սըն­թաց­ներ ոս­տի­կան­նե­րի 
հա­մար: Այ­սինքն՝ դա հենց այն կոն­տին­գենտն է, այն պա­
տա­նի­նե­րը, ո­րոնք շատ ու­ժեղ են­թա­կա են այդ ճնշում­նե­րին, 
այդ գոր­ծըն­թաց­նե­րին, հե­տո նրանք ըն­դա­մե­նը եր­կու տա­
րով գնում են ոս­տի­կա­նա­կան դպրոց և դառ­նում պե­տութ­
յան ա­ռաջ­նա­յին ներ­կա­յա­ցու­ցի­չը քա­ղա­քա­ցու հա­մար: Եվ 
նրանք չեն ու­սում­նա­սի­րում այդ­պի­սի բա­ներ: Ե­թե նա բնա­
կա­նից նոր­մալ լեզ­վով խո­սող էր՝ մի բան է, իսկ ե­թե նա բռի 
լեզ­վով խո­սող էր, իր ըն­տա­նի­քում, շրջա­պա­տում այդ­պես էր 
սո­վո­րել, նա շա­րու­նա­կում է: 

Եվ գի­տե՞ք՝ ես, մեկ է, դրա­կա­նը նկա­տում եմ, ո­րով­հետև 
ինչ Օ­սիպ­յա­նը փոր­ձում էր նոր­մալ լեզ­վով խո­սել, նրա օ­րի­
նա­կին հետ­ևում էին շար­քա­յին ոս­տի­կան­նե­րը: Բայց նրանք 
հա­ճախ չու­նեն այդ հմտութ­յուն­նե­րը, նրանց պետք է սո­վո­
րեց­նել: Եվ ե­թե դու սկսում ես խո­սել այլ լեզ­վով, հո­գե­բա­նութ­
յունդ էլ է փոխ­վում:

Եվ գի­տե՞ք՝ ինչն է կայ­ֆը: Մի անձ­նա­կան բան էլ ա­սեմ: Շա­
տերն ապ­րիլ­յան հե­ղա­փո­խութ­յու­նից հե­տո ի­րենց խոսք էին 
տա­լիս ինչ-որ բան, չէ՞. ոգ­ևոր­ված, տո­գոր­ված: Շա­տե­րը 
ծխելն էին թող­նում, օ­րի­նակ: Ես այդ­քան կամ­քի ուժ չու­նեի, 
բայց ես էլ մի ու­րիշ բան ա­րե­ցի. ո­րո­շե­ցի, որ սրա­նից հե­
տո աշ­խա­տե­լու եմ գրա­կան հա­յե­րե­ն խո­սել: Ո­րով­հետև մինչ 
այդ գրա­կա­նով խո­սելն իմ կար­ծի­քով ե­րես­պաշ­տութ­յանն էր 
հա­ճախ առնչ­վում, ինչ­պես և խորհր­դա­յին ժա­մա­նակ: Որ 
ե­թե դու չես օգ­տա­գոր­ծում ժար­գո­նա­յին խոս­քեր և խո­սակ­
ցա­կան լեզ­վով չես խո­սում, ու­րեմն դու ե­րես­պաշ­տութ­յուն ես 
ա­նում, ու­զում ես օ­ֆի­ցիալ եր­ևալ և­ այլն: 

Հե­ղա­փո­խութ­յու­նը և Նի­կոլ Փա­շին­յա­նի դիս­կուր­սը (ոչ միայն 
նրա, բայց նաև նրա) ինձ հա­մար ազ­դա­րա­րե­ցին մի լուր. որ 
այդ հետ­սո­վե­տա­կա­նութ­յան սինդ­րո­մը մեր հա­սա­րա­կութ­
յունն ար­դեն եզ­րա­փա­կեց. մենք դա­դա­րում ենք լի­նել հետ­
սո­վե­տա­կան ժո­ղո­վուրդ և­ ա­ռա­ջին ան­գամ դառ­նում ենք 
ան­կախ Հա­յաս­տա­նի քա­ղա­քա­ցի­ներ: 

Սո­վե­տա­կան ժա­մա­նակ գրա­կան հա­յե­րենն ա­սո­ցաց­վում էր 
ե­րես­պաշ­տութ­յան հետ, «­Սո­վե­տա­կան Հա­յաս­տան» թեր­թի 
թեր­թա­յին լեզ­վի հետ, «սո­ցիա­լիզմ», «կո­մու­նիզմ» բա­ռե­րի և­ 
այդ գա­ղա­փա­րա­խո­սութ­յան հետ, ո­րով­հետև ի­րա­կան կյան­
քը Գու­լագն էր, ժար­գո­նը, խո­սակ­ցա­կա­նը, չգրված օ­րենք­նե­
րը և­ այլն։ Այդ անջր­պե­տը վե­րա­ցավ: Հի­մա դու կա­րող ես 
լի­նել ան­կեղծ և­ ոչ ե­րես­պաշտ և­ ոչ օ­ֆի­ցիալ, բայց չխո­սել 
գռե­հիկ լեզ­վով:

ԳՀ.-  Ինձ թվում է՝ շատ կար­ևոր գա­ղա­փար է՝ այդ հետ­սո­
վե­տա­կա­նութ­յան սինդ­րո­մի վե­րա­ցու­մը, ո­րով­հետև մենք 
90-ա­կան­նե­րից հե­տո ա­նընդ­հատ ա­սում էինք՝ ան­ցում, ան­
ցում, հետ­խորհր­դա­յին… Հի­մա մի պահ է, որ պի­տի դա­դա­
րենք, հա­մա­րենք՝ այդ փու­լը վեր­ջա­ցավ:

ԳՏԳ.-  Վեր­ջա­ցավ: Պատ­մա­կա­նո­րեն վեր­ջա­ցավ: Մի քա­նի 
տա­րի ա­ռաջ մի քա­նի բան գրե­ցի և­ ա­սա­ցի այն մա­սին, որ 
Հա­յաս­տանն ընկղմ­ված է ե­րեք տե­սա­կի ճգնա­ժա­մե­րի մեջ՝ 
գլո­բալ, հետ­խորհր­դա­յին և­ ազ­գա­յին275: Հի­մա հետ­խորհր­
դա­յի­նը փաս­տո­րեն ար­դեն դա­դա­րում է գոր­ծոն լի­նել: Փաս­
տա­ցի դեռ կա, բայց մենք այն որ­սա­ցել ենք, կար­ծես ման­
րա­դի­տա­կի տակ դի­տե­լիս լի­նենք, ռեֆ­լեք­սիա ենք ա­նում... 
Վե­րա­նա­լու վրա է:

ԳՀ.- Իսկ ինչ­պի­սի՞ն եք տես­նում ա­պա­գան:

ԳՏԳ.- Ու­րիշ խո­սակ­ցութ­յուն է: Կարճ ա­սեմ. Հ­րանտ Մաթ­ևոս­

275. Тер-Габриелян, Г. (2017), Три кризиса и три составных части Большого 
Проекта, часть 1. URL: https://gtergab.com/ru/news/unpublished/the-three-crises-
and-the-three-constituting-parts-of-the-big-projec­t/134/ [посл­едний просмотр: 
18.08.2020]­­­­­­­­­­­­­­­­­­­­­­­.

յանն 83-ին հրա­պա­րա­կեց իր «­Չե­զոք գո­տի» պիե­սը: Այն­տեղ 
նրա հե­րոսն ա­սում էր. «Խղ­ճի անդ­րին պի­տի դրվի ա՛յս հո­ղին, 
և խղ­ճի անդ­րին պի­տի ու­նե­նա ձե՛ր կեր­պա­րան­քը»: Ա­ռանձ­
նա­հա­տուկ հե­րոս էր՝ Ա­նիի վեր­ջին վա­նա­հայ­րը՝ տեր Մի­քա­յե­
լը: Այն ժա­մա­նակ՝ 1983-ին, գե­ղե­ցիկ էր հնչում, սա­կայն հե­տո 
ե­ղավ պա­տե­րազմ, քրեա­պե­տութ­յու­նը կազ­մա­վոր­վեց ու ժա­
մա­նա­կա­վո­րա­պես հաղ­թեց, և­ ես հույսս կորց­րի: Աշ­խար­հի 
մի քա­նի ընտր­յալ հա­սա­րա­կութ­յուն­ներ կար­ծես լու­ծում են 
աշ­խար­հի գլխա­վոր հա­կա­սութ­յուն­նե­րից մե­կը՝ է­թի­կա­յի և 
քա­ղա­քա­կա­նութ­յան միահ­յուս­ման գրե­թե անհ­նա­րի­նութ­յու­
նը: Կա­ռու­ցում են պե­տութ­յուն՝ Կան­տի կա­տե­գո­րիկ իմ­պե­
րա­տի­վի վրա հիմն­ված, որ նույն այն հին ա­սույթն է՝ «­Մի՛ ա­րա 
ու­րի­շին այն, ինչ չես ու­զի, որ քեզ ա­նեն»: Մեկ այլ ձևա­կերպ­
մամբ՝ «Մշ­տա­պես գոր­ծի՛ր այն­պես, ա­սես կու­զեիր, որ քո այս 
ա­րար­քը լի­ներ հա­մընդ­հա­նուր օ­րենք, և բո­լո­րի ա­րարք­նե­րը 
լի­նեին այդ օ­րեն­քի վրա հիմն­ված»: Եվ այլ ձևա­կեր­պում­ներ էլ 
ու­նի: Մա­քիա­վե­լիի ժա­մա­նակ­նե­րից ի վեր և ն­րա «թեթև ձեռ­
քից»՝ հա­մար­վում է, որ քա­ղա­քա­կա­նութ­յան մեջ դա լիո­վին 
ա­նել հնա­րա­վոր չէ:

Փոր­ձենք դա հեր­քել:

Սեպտեմբեր, 2019 թ.

Առաջին անգամ հրապարակվել է «Հետք»-ում։

